
ᐃᓕᓴᐃᔨᐅᑉ 
ᐊᔪᕈᓐᓃᕐᓴᕈᑎᖓ
ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᓇᓗᓇᐃᒃᑯᑎᑖᕈᑎᓄᑦ ᐃᓕᓐᓂᐊᕐᓂᖅ

ᐃᓱᒪᒋᓯᒪᔭᕗᑦ
ᐲᔭᕐᓗᒋᑦ ᐃᖅᑲᓇᐃᔭᕐᕕᖕᒥ 
ᐋᓐᓂᐊᖅᑖᕐᓇᖅᑐᑦ ᐋᓐᓂᕈᑎᓪᓗ.

ᐱᓕᕆᐊᒃᓴᕆᔭᕗᑦ
ᓴᖅᑭᔮᖅᑎᑦᑎᓲᖑᔪᒍᑦ ᐃᖅᑲᓇᐃᔭᕐᕕᖕᒥ 
ᖃᓄᐃᙱᑦᑎᐊᕈᑎᓂᒃ ᐊᑦᑕᕐᓇᖅᑕᐃᓕᒪᓂᕐᒥᒃᓗ 
ᐱᑎᑦᑎᓯᒻᒫᑦ ᐱᔾᔪᑎᖃᙱᑦᑐᒥᒃ ᓇᓪᓕᐅᒃᑯᒫᒥᒃ 
ᐃᖅᑲᓇᐃᔭᖅᑎᑦᑎᔨᓄᑦ ᑲᒪᓂᕐᒧᑦ ᐊᒻᒪ ᐸᖅᑭᓂᐅᔪᒥ 
ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ.

ᐃᒃᐱᒍᓱᑦᑎᐊᕐᓂᖅ - ᐊᑐᖃᑦᑕᖅᑐᒍᑦ ᑲᒪᑦᑎᐊᕐᓂᕐᒥ, ᐃᒃᐱᒍᓱᑦᑎᐊᕐᓂᕐᒥᒃ ᓱᓕᓂᕐᒥᒃᓗ.
ᐃᓚᐅᖃᑕᐅᓂᖅ - ᖃᐅᔨᒪᒋᐊᖃᑦᑕᖅᑐᒍᑦ ᑐᑭᖃᑦᑎᐊᖅᑐᓂᒃ ᐃᓚᐅᖃᑕᐅᓂᕐᓂ 
ᐱᓕᕆᖃᑎᖃᕐᓂᕐᓂᒃᓗ. 
ᓱᓕᓂᖅ - ᐱᑎᑦᑐᒪᑦᑎᐊᖅᑕᕗᑦ ᑐᓂᓯᒪᔾᔪᑎᕗᑦ ᐱᓕᕆᒋᐊᕐᓗᑕᓗ ᐊᔾᔨᒌᒃᑎᑦᑎᓂᒃᑯᑦ.
ᒪᑐᐃᖓᑦᑎᐊᕐᓂᖅ - ᐱᕕᒃᓴᐅᔪᒍᑦ, ᑐᑭᓯᓇᑦᑎᐊᕐᖢᑕ ᓴᖅᑭᔮᖅᖢᑕᓗ. 
ᐃᓕᖅᑯᓯᒃᑯᑦ ᐊᑦᑕᕐᓇᖅᑐᒦᖏᓐᓂᖅ - ᐃᓕᓴᖅᓯᓲᖑᔪᒍᑦ, ᖃᐅᔨᕚᓪᓕᖅᐸᒃᖢᑕ, 
ᐃᒃᐱᒋᑦᑎᐊᕐᖢᒍᓗ ᐃᓕᖅᑯᓯᖅ ᐱᐅᔪᓐᓇᕐᓂᖓ.
ᐱᓕᕆᑦᑎᐊᕈᓐᓇᕐᓂᖅ - ᐊᑑᑎᖃᑦᑎᐊᖅᑐᒍᑦ ᐱᔨᑦᑎᕋᑦᑎᐊᖅᐸᒃᖢᑕᓗ. 
ᐊᐅᓚᑦᑎᑦᑎᐊᕐᓂᖅ - ᐱᖃᑦᑕᖅᑕᕗᑦ ᐃᖅᑲᓇᐃᔭᖅᑎᐅᑉ ᓴᐳᒻᒥᒃᖠᖅᑕᐅᔾᔪᑎᖓᓄᑦ 
ᑮᓇᐅᔭᖃᖅᑎᑕᐅᔾᔪᑎ ᑕᑎᒋᔭᐅᑦᑎᐊᕐᓂᒃᑯᑦ ᐊᕐᕌᒍᑕᒫᓪᓗ ᑲᒪᒋᔭᖃᕐᓂᕐᓂ.

ᐱᒻᒪᕆᐅᑎᒋᔭᕗᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ iii 

ᑐᙵᓱᒋᑦᑎ ᐅᕗᖓ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

(WSCC) ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ 

ᓇᓗᓇᐃᒃᑯᑎᑖᕐᓂᕐᒧᑦ ᐃᓕᓐᓂᐊᒐᒃᓴᒧᑦ. ᖃᐅᑕᒫᓐ 

ᓄᓇᑦᓯᐊᕐᒥᑦ ᐊᒻᒪ ᓄᓇᕗᒥᑦ, ᐃᓅᓱᒃᑐᑦ 

ᐃᖅᑲᓇᐃᔭᓕᖃᑦᑕᖅᑐᑦ ᓯᕗᓪᓕᖅᐹᒥᑦ. ᒫᓐᓇ 

ᐱᒻᒪᕆᐊᓘᖕᒪᑦ ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ, 

ᓲᖃᐃᒻᒪ ᐅᓇ ᐃᓚᒋᔭᐅᖕᒪᑦ ᐃᖅᑲᓇᔮᒥ 

ᐱᓕᕆᐊᖃᓕᓵᕐᓂᕐᒧᑦ ᐊᒻᒪᓗ 

ᐊᔪᕈᓐᓃᕐᓴᖅᑎᑕᐅᖃᑦᑕᕐᓂᐊᖅᖢᑎᒃ. ᐃᓕᓐᓂᐊᕐᓂᖅ 

ᐃᖅᑲᓇᐃᔭᖅᑎᐅᔪᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ 

ᐅᓗᕆᐊᓇᙱᑦᑐᒦᓐᓂᕐᒥ ᐊᑐᕈᑎᖃᒻᒪᕆᖕᒪᑕ.  

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ (WSCC) ᐋᖅᑭᒃᓯᓚᐅᕐᒪᑕ 

ᓇᓗᓇᐃᒃᑯᑎᑖᕈᑎᒃᓴᓄᑦ ᐃᓕᓐᓂᐊᒐᒃᓴᓂᒃ 

ᐃᓅᓱᒃᑐᓄᑦ ᐃᖅᑲᓇᐃᔭᖅᑎᐅᓕᖅᑐᓄᑦ 

ᐊᔪᕈᓐᓃᕐᓴᖅᑎᑕᐅᓗᑎᒃ 

ᐅᓗᕆᐊᓇᙱᑦᑐᒦᒋᐊᖃᕐᓂᕐᒥᒃ, ᐊᒻᒪᓗ ᐋᖅᑭᒃᓯᓪᓗᑎᒃ 

ᑐᙵᕕᒃᓴᓂᒃ ᐃᖅᑲᓇᐃᔭᕐᕕᖕᒥ 

ᐱᕐᕈᓗᐊᕿᑦᑕᐃᓕᓂᕐᒧᑦ ᐃᓕᖁᓯᐅᓂᐊᖅᑐᓂᒃ ᐊᒻᒪᓗ 

ᑲᒪᒋᔭᖃᕈᓐᓇᕐᓂᕐᒥᒃ ᐃᖅᑲᓇᐃᔭᕐᕕᖕᒥᑦ 

ᐅᓗᕆᐊᓇᖅᑐᒦᒐᓱᖕᓂᕐᒧᑦ.  

ᐃᑲᕐᕌᖕᓂ ᒪᕐᕉᖕᓂ ᖃᓄᐃᓕᐅᕈᑎᒃᓴᖏᑦᑎᒍᑦ, ᐅᓇ 

ᓇᓗᓇᐃᒃᑯᑎᑖᕐᓂᕐᒧᑦ ᐃᓕᓐᓂᐊᒐᒃᓴᖅ 

ᐱᐊᓂᒃᑕᐅᔪᓐᓇᕋᔭᖅᑐᖅ ᖃᕋᓴᐅᔭᒃᑯᑦ, ᐅᕝᕙᓘᓐᓃᑦ 

ᐃᓕᓐᓂᐊᕈᑎᒃᓴᑎᒍᑦ ᐃᓚᖏᑦ ᓄᓇᓖ ᖃᕋᓴᐅᔭᒧᑦ 

ᐊᑦᑕᑕᕈᓐᓇᐅᑎᖃᑦᑎᐊᙱᒻᒪᑕ. ᐃᓕᓐᓂᐊᕐᑎᐅᔪᑦ 

ᐊᓂᒍᐃᑦᑎᐊᖅᐸᑕ ᐃᓕᓐᓂᐊᒐᒃᓴᒥᒃ ᑐᓂᔭᐅᓇᔭᖅᑐᑦ 

ᓇᓗᓇᐃᒃᑯᑎᒥ, ᑖᓐᓇᓗ ᐃᖅᑲᓇᐃᔭᖅᑎᑦᑎᔨᓄᑦ 

ᑕᑯᑎᑕᐅᔪᓐᓇᖅᖢᓂ ᐃᓕᓐᓂᐊᕐᓯᒪᓂᕐᒥᒃ.  

ᐃᓕᓐᓂᐊᕐᑎᐅᔪᑦ ᐃᒪᓐᓇ ᐃᓕᑦᑎᓇᔭᖅᑐᑦ: 

 ᑐᓴᐅᒪᔭᐅᔭᕆᐊᖃᒻᒪᕆᒃᑐᓂᒃ ᐃᖅᑲᓇᐃᔭᕐᕕᖕᒥᑦ 

ᐱᕐᕈᓗᐊᕿᑦᑎᐃᓕᓂᕐᒥᒃ; 

 ᖃᐅᔨᒪᓕᕈᓐᓇᕐᓂᕐᒧᑦ ᖁᐊᖅᓵᕐᓇᕈᑎᐅᔪᓂᒃ 

ᐃᖅᑲᓇᐃᔭᕐᕕᖕᒥᑦ;  

 ᐅᖃᕈᓐᓇᕐᓯᑎᑕᐅᓗᑎᒃ 

ᖁᐊᕐᓵᕐᓇᕈᑎᐅᔪᓐᓇᖅᑐᓂᒃ ᐊᒻᒪᓗ ᑭᓇᒧᑦ 

ᐃᑲᔪᖅᑕᐅᔪᒪᔭᕆᐊᖃᕐᓂᕐᒥᑦ;  

 ᖃᓄᐃᓕᐅᕈᑎᒋᔭᕆᐊᖃᖅᑕᖏᓐᓂᒃ 

ᐃᖅᑲᓇᐃᔭᕐᕕᖓ ᐅᓗᕆᐊᓇᙱᑦᑐᒦᑎᑦᑐᓐᓇᕐᒥ, 

ᐅᕘᓇ ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ 

ᐱᓕᕆᔾᔪᓯᐅᔪᒥᑦ (IRS); ᐊᒻᒪ, 

 ᖃᓄᐃᓕᐅᕆᐊᖃᕐᓂᖏᓐᓂᒃ ᐋᓐᓂᕐᓂᕈᑎᒃ 

ᐃᖅᑲᓇᐃᔭᕐᕕᖕᒥᑦ. 

ᐃᓕᓐᓂᐊᕐᓂᖅ ᐱᖓᓱᓂᒃ ᐱᓕᕆᔾᔪᑎᒃᓴᖃᖅᑐᖅ: 

1. ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 

ᐃᑲᔪᕈᑎᒃᓴᐅᓗᑎᒃ ᖃᕋᓴᐅᔭᒃᑯᑦ 

ᐃᓕᓐᓂᐊᕈᑎᒃᓴᓂᒃ. ᐅᓇ ᐊᔪᕈᓐᓃᕐᓴᕈᑎ ᐃᒪᓐᓇ 

ᐃᓗᓕᖃᖅᑐᖅ: 

 ᕿᒥᕐᕈᐊᕐᓂᖅ ᐊᑐᓂ ᖃᕋᓴᐅᔭᒃᑯᑦ 

ᐃᓕᓐᓂᐊᒐᒃᓴᐅᓂᐊᖅᑐᓂᒃ; 

 ᐃᓚᖃᕋᔭᖅᑐᖅ (ᐊᑐᖅᑕᐅᔪᒪᒍᓂ) 

ᐃᓕᓐᓂᐊᕐᕕᖕᒥᑦ ᖃᓄᐃᓕᐅᕈᑎᒃᓴᓂ 

ᐃᑲᔫᑎᐅᓂᐊᕐᑐᓂᒃ ᐃᓕᓐᓂᐊᖅᑎᓂᒃ 

ᑐᑭᓯᒃᑲᓐᓂᕈᑎᓂᒃ ᐊᒻᒪ 

ᐱᓕᕆᐊᖃᐃᓐᓇᕈᑎᓂᒃ; 

 ᕿᒥᕐᕈᐊᕐᓗᒋᑦ ᐊᐱᖅᑯᑎᒃᓴᑦ 

ᐃᓕᓐᓂᐊᕈᑎᒋᔭᐅᔪᓄᑦ ᖃᐅᔨᓇᓱᒡᓗᓂ 

ᐃᓕᓐᓂᐊᕐᑐᖅ ᑐᑭᓯᒐᓗᐊᕐᒪᖔᑦ. 

 

2. ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᐃᑦ ᐃᓕᓐᓂᐊᕐᑐᓄᑦ 

ᐱᐊᓂᒃᑕᐅᔪᒃᓴᑦ. ᐊᑐᓂ ᖃᕋᓴᐅᔭᒃᑯᑦ 

ᐃᓕᓐᓂᐊᒐᒃᓴᖅ ᐃᓚᖃᕐᑐᖅ ᖃᓄᐃᓕᐅᕈᑎᒃᓴᒥ 

ᐃᓕᓐᓂᐊᕐᑎ ᑐᑭᓯᒃᑲᓐᓂᕈᑎᒃᓴᖓᓂᒃ 

ᐃᓕᓐᓂᐊᕈᑎᐅᔪᒥᑦ. 

 

3. ᑭᖑᓪᓕᖅᐹᖅ ᖃᐅᔨᓴᖅᑕᐅᓂᖅ ᖃᐅᔨᓴᕈᑎᐅᔪᖅ 

ᐃᓕᓐᓂᐊᕐᑎ ᖃᐅᔨᒪᓂᖓᓂᒃ ᐊᒻᒪ 

ᐱᓯᒪᔪᓐᓇᕆᐊᒃᓴᖅ ᐃᓕᓐᓂᐊᒐᒃᓴᐅᓵᖅᑐᓂᒃ. 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ iv 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᖃᐅᔨᓴᕐᓗᒍ ᐃᓕᓐᓂᐊᕈᑎᒃᓴᖅ 

ᖃᕋᓴᐅᔭᒃᑯ ᐃᓕᓐᓂᐊᕈᑎᒃᓴᖅ ᖃᔅᓯᒐᓴᖕᓂ 

ᐊᑐᖅᑕᐅᔪᓐᓇᖅᑐᓂᒃ ᐃᓕᓐᓂᐊᕐᑎᓄ 

ᐃᑲᔫᑎᐅᔪᓐᓇᖅᑐᓂᒃ ᐱᑕᖃᕐᑐᖅ. 

1. ᐊᔪᕐᓇᙱᔾᔪᑏᑦ ᐋᖅᑭᒃᑕᐅᓯᒪᔪᑦ 

ᑖᓐᓇ ᐃᓕᓐᓂᐊᒐᒃᓴᖅ ᐱᓕᕆᐊᖑᔪᓐᓇᖅᑐᖅ 

ᐊᔪᕐᓇᙱᔾᔪᑎᖃᕐᓗᓂ ᐋᖅᑭᒃᑕᐅᓯᒪᔪᓂᒃ. 

ᐊᑐᓕᖅᑎᓐᓇᓱᒡᓗᒋᑦ ᐊᔪᕐᓇᙱᔾᔪᑏᑦ ᐋᖅᑭᒃᑕᐅᓯᒪᔪᑦ, 

ᓇᕿᓪᓗᒍ ᐅᖓᕙᕆᐊᕈᑎ ᓇᕿᑦᑕᐅᑎᖕᓂᑦ. 

ᐊᔪᕐᓇᙱᔾᔪᑏᑦ ᐋᖅᑭᒃᑕᐅᓯᒪᔪᑦ ᐃᓕᖕᓂᒃ 

ᐊᑐᖅᑎᑦᑎᔪᓐᓇᖅᑐᑦ ᓇᕿᑦᑕᐅᑎᖕᓂᑦ 

ᓇᒧᙵᐅᑲᑕᒐᓱᒃᑎᓪᓗᑎᑦ ᐃᓕᓐᓂᐊᒐᒃᓴᒥᑦ; 

ᑐᓴᖅᓴᐅᔪᓐᓃᖅᑎᑦᑎᔪᓐᓇᖅᑐᑦ ᐊᒻᒪᓗ 

ᐊᔪᕐᓇᙱᒡᓕᒋᖅᑎᑦᑎᓗᓂ ᓇᐅᒃᑰᕈᓐᓇᕐᓂᖏᑦ 

ᐊᑕᖏᓗᒃᑖᕐᓗᒍ. ᓇᕿᓪᓗᒍ ᑎᒃᑯᐊᖓᔪᖅ ᑕᓕᖅᐱᖕᓂᑦ 

ᓅᑦᑐᒪᒍᕕᑦ ᑭᖑᓪᓗᕐᒧᑦ ᐃᓕᓐᓂᐊᒐᒃᓴᐅᑉ 

ᖃᓄᐃᓕᐅᕈᑎᖏᓐᓄᑦ. 

2. ᐃᓕᓐᓂᐊᒐᒃᓴᓄᑦ ᓇᓗᓇᐃᒃᑯᑎᑦ 

ᐃᓕᓐᓂᐊᒐᒃᓴᓄᑦ ᓇᓗᓇᐃᒃᑯᑎ ᓴᖅᑭᑎᑦᑎᓯᒪᔪᖅ 

ᐊᔾᔨᒌᙱᑦᑐᓂᒃ ᐃᓕᓐᓂᐊᒐᒃᓴᓄ ᒪᒃᐱᒐᕐᓂ. ᐅᑯᐊ 

ᒪᒃᐱᒐᐃᒃ ᓇᓗᓇᐃᒃᑯᑎᖃᖅᑎᑕᐅᔪᑦ ᓇᐃᓴᐅᑎᖏᑦ 

ᐊᖕᒪᓗᖅᑐᒦᖢᑎᒃ ᒪᒃᐱᒐᐅᑉ ᐊᑖᓂ. ᐊᑕᐅᓯᕐᒥ ᒪᒃᐱᒐᕐᒥ 

ᐱᐊᓂᒃᓯᔭᕌᖓᕕᑦ, ᐊᖕᒪᓗᖅᑐᖅ 

ᑕᕐᓴᖅᑖᕐᐸᓪᓕᐊᓕᖃᑦᑕᖅᑐᖅ. 

3. ᑎᑎᕋᖅᑕᐅᔪᑦ ᐊᖏᑎᒋᓂᖏᑦ 

ᑎᑎᕋᖅᑕᐅᔪᑦ ᐊᖏᑎᒋᓂᖏᑦ ᐃᓕᔅᓯᓐᓂ ᐋᖅᑭᒍᓐᓇᖅᑕᓯ 

ᓈᒪᓛᕆᔭᕐᓄᑦ ᐅᖃᓕᒫᕐᓗᑎᑦ. 

4. ᓇᐅᒃᑰᕈᓐᓇᕐᓂᖏᑦ 

ᑲᔪᓯᕙᓪᓕᐊᓂᕐᒧᑦ ᓇᓗᓇᐃᔭᐅᑎ − ᐊᑐᓂ ᒪᒃᐱᒐᑦ 

ᑲᔪᓯᕙᓪᓕᐊᓂᕐᒧᑦ ᓇᓗᓇᐃᔭᐅᑎᖃᖅᑐᑦ ᖁᓛᓂᑦ 

ᖃᕆᑕᐅᔭᕐᒧᑦ ᑕᑯᒃᓴᐅᕕᐊᓂᑦ. ᑕᑯᕙᓪᓕᐊᓗᒋᑦ ᐊᑐᓂ 

ᒪᒃᐱᒐᐃᑦ, ᓴᓗᓇᐃᔭᐅᑎ 

ᑕᑕᑉᐸᓪᓕᐊᓂᐊᖅᑐᖅ.ᑕᑕᑉᐸᓪᓕᐊᙱᒃᑯᓂ 

ᑕᑕᓪᓗᒃᑖᕐᓗᓂ, ᓇᕿᓪᓗᒍ ᐅᕝᕙᓘᓐᓃᑦ ᒪᕐᕈᐃᕐᓗᒍ 

ᓇᕿᑦᑕᒐᓛᒡᓗᒍ ᑲᔪᓯᕙᓪᓕᐊᓂᕐᒧᑦ ᓇᓗᓇᐃᔭᐅᑎ 

ᑕᑯᔪᒪᒍᕕᑦ ᓇᓕᐊᑦ ᐊᕕᒃᑐᖅᓯᒪᔪᑦ ᐱᐊᓂᖕᓯᒪᖕᒪᖔᖅᐱᒋᑦ 

ᐊᒻᒪᓗ ᓇᓕᐊᒃ ᐱᐊᓂᒃᓯᒪᙱᒻᒪᖔᖅᐱᒋᑦ. ᐊᕕᒃᑐᖅᓯᒪᔪᑦ 

ᐱᐊᓂᒃᑳᖓᑕ ᐴᒍᑕᐅᔭᖅ ᐃᓗᓪᓕᖅᑕᐅᕙᓪᓕᐊᕙᒃᐳᖅ − 

ᐴᒍᑕᐅᔭᖅ ᐃᓗᓕᖃᙱᒃᑯᓂ, ᑕᐃᒪ 

ᐱᐊᓂᒃᓯᓯᒪᙱᐊᕐᔪᒃᐳᑎᑦ ᑭᓱᒥᑭᐊᖅ.  

ᓇᕿᓪᓗᒍ ᐅᕝᕙᓘᓐᓃᑦ ᒪᕐᕈᐃᕐᓗᒍ ᓇᕿᑦᑕᒐᓛᒡᓗᒍ 

ᑕᐃᒎᓯᖓᓂᑦ ᑕᐃᑯᙵᐅᔾᔭᐅᔪᒪᒍᕕᑦ 

ᓇᓗᓇᐃᓪᓚᕆᒃᓯᒪᔪᒧᑦ ᐃᓂᒧᑦ ᒪᒃᐱᒐᕐᒥᑦ. 

ᕿᒪᖕᓂᐊᓕᕈᖕᓂᑦ ᐃᓕᓐᓂᐊᒐᒃᓴᖅ − 

ᕿᒪᑐᐃᓐᓇᕆᐊᖃᓕᕈᖕᓂᑦ ᐃᓕᓐᓂᐊᒐᒃᓴᖅ, ᓇᕿᓪᓗᒍ 

ᐊᓂᕝᕕᒃ ᓇᕿᑦᑕᐅᑎ ᖁᓛᓂᑦ ᑕᓕᖅᐱᖕᓂᑦ 

ᐃᓱᕈᑕᖓᓂᑦ ᐃᓕᓐᓂᐊᒐᒃᓴᐅᑉ ᓴᖅᑭᔮᕐᕕᖓᓂᑦ. 

ᓇᓗᓇᐃᒃᑯᑦᑎᖅᓯᓂᖅ − ᑖᓐᓇ ᐃᓕᓐᓂᐊᒐᒃᓴᖅ 

ᐋᖅᑭᒃᓯᑲᐅᑎᖏᑦᑕᓲᖅ ᓇᓗᓇᐃᒃᑯᑦᑎᖅᓯᔾᔪᑎᓂᒃ 

ᑲᔪᓯᕙᓪᓕᐊᑎᓪᓗᑎᑦ ᐃᓕᓐᐊᒐᒃᓴᓗᒃᑖᓂᑦ ᕿᓚᒻᒥᐅᔪᒃᑯᑦ 

ᓇᓃᓐᓂᕐᓂᑦ ᐱᒋᐊᒃᑲᓐᓂᕈᒪᒍᕕᑦ ᕿᒪᓚᐅᕐᓗᒍ. 

*ᖃᐅᔨᒪᒋᑦᑎ ᓇᓗᓇᐃᒃᑯᑦᑎᖅᓯᓂᖅ 

ᖃᕋᔭᐅᓴᒃᑰᙱᑦᑐᓄᑦ ᐊᔪᕐᓂᐊᕐᑐᖅ ᐅᕙᓂ 

ᐃᓕᓐᓂᐊᒐᕐᒥ. ᐃᓕᓐᓂᐊᕐᑎᐅᔪᑦ 

ᓇᓗᓇᐃᕐᓯᖃᑦᑕᕆᐊᖃᕐᓂᐊᕐᑐᖅ ᐱᓕᕆᔪᓐᓃᕐᕕᖓᓂᒃ. 

5. ᐱᓕᕆᔾᔪᑎᒃᓴᑦ ᓯᕗᓂᒃᓴᒥ 

ᓇᕿᑦᑕᐅᑎ ᖁᓛᓂᑦ ᑕᓕᖅᐱᖕᓂᑦ ᓴᖅᑭᔮᖅᑑᑉ, 

ᑕᖅᓴᖅᑕᖃᕐᒪᑦ ᐅᒃᑯᐃᖅᓯᔪᓐᓇᖅᑐᒥᒃ ᑭᓱᒡᒍᑖᓄᑦ 

ᐱᒋᐊᕈᑎᒥᒃ, ᐃᓚᐅᑎᑦᑎᑐᐃᓐᓇᕆᐊᓕᒃ ᑎᑎᕋᖅᓯᒪᔪᓂᒃ 

ᐱᒻᒪᕆᐅᔪᓂᒃ ᑐᑭᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ 

ᐃᑭᐊᖅᑭᕕᖕᓂᒃ ᐊᓯᖏᓐᓄᑦ ᑭᓱᒡᒍᑖᓄᑦ. 

 

ᓇᕿᓪᓗᒍ ᐅᕝᕙᓘᓐᓃᑦ ᒪᕐᕈᐃᕐᓗᒍ ᓇᕿᑦᑕᒐᓛᒡᓗᒍ 

ᑭᖑᓪᓕᖅᒧᑦ ᒪᒃᐱᖅᓯᔾᔪᑎ ᓇᕿᑦᑕᕆᐊᓕᒃ 

ᑲᔪᓯᒋᐊᖁᓪᓗᑎᒃ ᑭᖑᓪᓕᕐᒧᑦ ᒪᒃᐱᒐᕐᒧᑦ. 

ᖃᓄᐃᓕᐅᕆᐊᖃᕐᓂᕐᒧᑦ ᓇᓗᓇᐃᒃᑯᑎᐅᔪᑦ – ᐅᑯᐊ 

ᓇᓗᓇᐃᒃᑯᑎᐅᔪᑦ ᐃᓕᓐᓂᐊᕐᑐᓄᑦ ᖃᐅᔨᑎᑦᑎᒍᑎ 

ᐊᓯᐊᓄᐊᕆᐊᖃᕐᓂᕐᒥᒃ ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᓂᒃ: 

 

  

 

 

ᑕᕐᕆᔭᕐᓗᑎᑦ 

ᑕᕐᕆᔮᒃᓴᒥᑦ 

ᐱᓕᕆᓗᒍ 

ᐱᓕᕆᐊᒃᓴᖅ 

ᑐᓵᓗᓯ 

ᐅᖃᓕᒫᖅᐸᓪᓕᐊᓗᓯ.  

ᕿᒥᕐᕈᐊᖃᑎᖃᕐᓗᑎᑦ ᐃᓕᓐᓂᐊᕐᑐᓂᒃ 

ᓇᓗᓇᐃᒃᑯᑎᐅᔪᓂᒃ. ᐅᓄᕐᓂᕐᓴᐃᑦ ᑎᑎᕋᖅᑕᐅᓯᒪᔪᑦ 

ᐃᓚᖃᕐᓂᐊᖅᑐᑦ ᓂᐱᓕᐅᕐᓯᒪᔪᓂᒃ.



 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ v 

ᖃᐅᔨᓴᕐᓗᒍ ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᒃᓴᖓ 

ᐊᑐᓂ ᐅᖃᐅᓯᕆᔭᐅᔪᑦ ᐅᕙᓂ ᐃᔪᕈᓐᓃᕐᓴᕈᑎᒥ ᐊᔾᔨᒌᓂᒃ ᐋᖅᑭᒃᓯᒪᔪᑦ: 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᑕᑯᓇᔭᕐᑐᑎ ᓇᐃᓈᕐᓯᒪᔪᓂᒃ ᑕᒪᐃᓐᓂ ᐃᓕᓐᓂᐊᒐᒃᓴᓂᒃ ᐅᖃᐅᓯᓕᖕᓂᒃ 

ᐊᒻᒪᓗ ᑭᓱᒧᑦ ᐃᓕᓐᓂᐊᕆᐊᖃᕐᓂᕐᒧᑦ ᑖᔅᓱᒥᖓ ᓵᑉᑕᒥ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐅᓇ ᓇᐃᓈᕐᓯᒪᔪᖅ ᐅᖃᐅᓯᓕ ᖃᐅᔨᒪᑎᑦᑎᒍᑎᐅᓪᓗᓂ ᐱᓕᕆᐊᒃᓴᓂᒃ 

ᐃᓕᓐᓂᐊᖅᑎᓄᑦ ᐱᓕᕆᐊᖑᖁᔭᐅᔪᓂᒃ, ᐱᐊᓂᒃᑕᐅᔭᕆᐊᖃᖅᖢᓂ ᓵᑉᑕᐃ 

ᐊᑐᓂ ᖃᕋᓴᐅᔭᒃᑯᑦ. 

ᐱᒋᐊᕈᑎᖓᓄᑦ ᑐᓴᒐᒃᓴᐃᑦ (ᐊᑐᖅᑕᐅᔪᒪᒍᓂ)  

ᐱᒋᐊᕈᑎᖓᓄᑦ ᑐᓴᒐᒃᓴᐃᑦ ᐃᓕᖕᓄᐊᖅᑕᐅᔪᓐᓇᑐᐃᓐᓇᕆᐊᓖᑦ 

ᐅᖃᐅᓯᐅᔫᑉ ᒥᒃᓵᓅᖓᔪᓂᒃ. 

 

ᖃᐅᔨᒪᒋᑦᑎ: ᖃᕋᓴᐅᔭᒃᑰᙱᑦᑐᖅ ᐃᓕᓐᓂᐊᕈᑎᒃᓴᑦ ᐆᒧᖓ, 

ᐃᓕᓐᓂᐊᕐᑎᓄᑦ ᖃᓄᐃᓕᐅᕈᑎᐅᕙᓪᓕᐊᔪᑦ ᐸᐸᑕᐅᔪᓐᓇᔾᔮᙱᑦᑐᑦ. 

ᐃᓕᓐᓂᐊᕐᑎᐅᔪᑦ ᓇᓗᓇᐃᕐᑎᑉᐸᒡᓗᒍ ᑭᖑᓕᕐᐹᒥ ᐱᓕᕆᐊᕆᔭᖏᓐᓂᒃ. 

ᐅᑎᖅᐸᑕ, ᐱᒋᐊᒃᑲᓐᓂᕈᓐᓇᖅᑐᑦ ᐃᓕᓐᓂᐊᒐᒃᓴᓄᑦ ᓇᓗᓇᐃᒃᑯᑎᑎᒍᑦ 

ᕿᓂᕐᕕᖕᒥᑦ.  

 

ᐊᑐᖅᐸᒃᑐᓂᒃ ᑐᑭᒧᐊᕈᑎᒃᓴᖃᕐᒥᔪᖅ ᐊᔪᕈᓐᓃᕐᓴᕈᑎᖃᖅᖢᓂ ᖃᓄᖅ 

ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᓄᐊᕈᓐᓇᕐᓂᕐᒥᑦ ᐊᒻᒪ/ᐅᕝᕙᓘᓐᓃᑦ 

ᖃᐅᔨᓴᖅᑕᐅᒍᑎᓂᒃ ᐅᕘᓇ ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (CCOHS). 

 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 
 

ᐊᑐᓂ ᐊᕕᒃᑐᕐᓯᒪᓂᒃᑰᖓᔪᑦ ᐅᕙᓂ 

ᐊᔪᕈᓐᓃᕐᓴᕈᑎᒥ ᐃᓚᖃᖅᑐᖅ 

“ᐃᓕᓐᓂᐊᒃᑲᓐᓂᕈᑎᒃᓴᑦ” 

ᒥᒃᓵᓅᖓᔪᒥᑦ ᐅᖃᐅᓯᖃᖅᖢᓂ 

ᐃᓕᓐᓂᐊᕈᑎᒃᓴᒃᑲᓐᓂᐅᓇᔭᖅᑐᓂᒃ: 

 

 

 

 

ᐃᓕᓐᓂᐊᖅᑐᑦ ᐅᕝᕙᓘᓐᓃᑦ 

ᑲᑎᓯᒪᐅᕐᓗᑎᒃ ᐅᖃᐅᓯᒃᓴᑦ 

 

  

ᐃᓕᓐᓂᐊᕈᑎᒃᓴᒃᑲᓐᓂᕐᓄᑦ 

ᖃᓄᐃᓕᐅᕈᑎᒃᓴᑦ 

 

 
ᕿᒥᕐᕈᐊᕐᓗᑎᒃ ᐊᐱᖁᑎᓂᒃ 

ᐃᑲᔫᑎᒋᓗᒋᑦ 

ᖃᐅᔨᓴᖅᑕᐅᓂᐊᕐᓂᕐᒧᑦ – 

ᐃᓕᓐᓂᐊᕐᑎᑦ ᐃᓄᑑᓗᑎᒃ 

ᐅᕝᕙᓘᓐᓃᑦ ᑲᑎᓯᒪᐅᕐᓗᑎ 

ᖃᐅᔨᓇᓱᒡᓗᒍ ᐊᐱᖅᑯᑎᐅᑉ 

ᑭᔾᔪᑎᖓᓂᒃ  

 

 
  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ vi 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᓇᓂᑦᓯᑏᑦ  

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 1 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᑭᓱᓂᒃ ᐅᓗᕆᐊᓇᙱᑦᑐᓂᒃ 

ᐱᓕᕆᐊᖃᕋᓱᖃᑦᑕᕐᐱ ᐅᕝᕙᓘᓐᓃᑦ 

ᖁᐊᕐᓵᕐᓇᕈᓐᓃᖅᑎᑦᑎᓇᓱᒃᖢᑎᒃ 

ᐊᖏᕐᕋᕐᓂᒃ ᐅᕝᕙᓘᓐᓃᑦ 

ᐱᙳᐊᕐᓂᒃᑯᑦ? ᖃᓄᐃᒻᒪ ᑖᒃᑯᐊ 

ᐱᒻᒪᕆᐅᕙᑦ?  

 

ᑕᕐᕆᔭᕐᓗᑎᑦ ᑕᕐᕆᔮᒃᓴᒥᑦ:  

“ᖁᐊᕐᓵᕐᓇᖅᑐᒦᑦᑕᐃᓕᓂᖅ 

ᐱᙳᐊᑐᐃᓐᓇᐅᙱᒻᒪᑦ” 

https://youtu.be/ 

0ClvHcbr51E 

 

 

1. ᖃᓄᐃᒻᒪ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᓂᖅ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᖅ 

ᐱᒻᒪᕆᐅᕙ, ᐱᓗᐊᕐᑐᒥ 

ᐃᓅᓱᒃᑐᓄᑦ 

ᐃᖅᑲᓇᐃᔭᓕᓵᖅᑐᓄᑦ? 

2. ᖃᓄᐃᒻᒪ ᐃᓕᓐᓂᐊᕐᑎᐅᔪᑦ 

ᑖᔅᓱᒥᖓ ᐃᓕᓐᓂᐊᕆᐊᖃᕐᐸ? 

 

ᖃᓄᐃᓗᐊᒧᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᓂᖅ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᖅ ᐱᒻᒪᕆᐅᕙ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐊᕐᕌᒍᑕᒫᓐ ᓄᓇᑦᓯᐊᕐᒥ ᐊᒻᒪ ᓄᓇᕗᒥ, ᐃᓅᓱᒃᑐᑦ ᐃᖅᓇᐃᔭᓕᓵᖅᑐᑦ 

ᐃᖅᑲᓇᐃᔭᕐᕕᖕᒥ ᖃᓄᐃᓕᕈᓘᔭᔭᒻᒪᑕ ᐊᒻᒪ ᐋᓐᓂᖅᐸᒃᖢᑎᒃ. ᑭᓇᑐᐃᓐᓇᖅ 

ᐊᔪᕈᓐᓃᕐᓴᕐᓯᒪᙱᑦᑐᖅ ᐊᒻᒪ ᐱᓕᕆᓕᒪᙱᑦᑐᖅ 

ᖁᐊᕐᓵᕐᓇᖅᑐᒦᓐᓂᕐᓴᐅᖕᒪᑦ.  

ᐃᓅᓱᒃᑐᑦ ᐃᖅᑲᓇᐃᔭᖅᑏᑦ ᐅᑭᐅᖃᖅᑐᑦ 25 ᑐᖔᓂᒃ 

ᐃᒪᐃᓕᖓᑎᑕᐅᔪᖅ ᐃᓅᓱᒃᑐᑦ ᐃᖅᑲᓇᐃᔭᖅᑏ. ᐃᓅᓱᒃᑐᑦ ᐊᒻᒪ ᓄᑖᑦ 

ᐃᖅᑲᓇᐃᔭᖅᑎᐅᓕᕐᑐᑦ ᑲᒪᔨᖏᓐᓄᑦ ᑲᒪᒋᔭᐅᔭᕆᐊᖃᕈᓱᖕᒪᑕ 

ᐊᔪᕈᓐᓃᕐᓴᕆᐊᖃᕐᓂᖏᓐᓂᒃ, ᐃᓕᓐᓂᐊᕐᓂᕐᒧᑦ ᐊᒻᒪᓗ ᑭᐅᔪᓐᓇᕐᓗᑎ 

ᐊᐱᖅᑯᑎᒋᔭᐅᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᑉ ᑲᒪᒋᔭᒃᓴᖏᓐᓂᒃ . 

ᐅᓇ ᐃᓕᓐᓂᐊᒐᒃᓴᖅ ᐃᓕᓐᓂᐊᕐᑎᓂᒃ ᑐᑭᓯᕚᓪᓕᖅᑎᑦᑎᒍᑎᐅᓂᐊᕐᑐᖅ 

ᖃᓄᖅ ᖁᐊᕐᓵᕐᓇᖅᑐᓂᒃ ᐅᔾᔨᕈᓱᓕᕈᓐᓇᕐᓂᕐᒥᒃ ᐃᖅᑲᓇᐃᔭᖅᑎᐅᓗᓂ, 

ᐅᔾᔨᕈᓱᒍᑎᒋᔭᕆᐊᖃᖅᑕᖏᓐᓂᒃ, ᐊᒻᒪᓗ ᖃᓄᖅ 

ᐅᓗᕆᐊᓇᙱᑦᑐᓕᕆᓂᕐᒧᑦ ᑲᒪᔨᒧᑦ ᐅᖃᓪᓚᒍᓐᓇᓕᕈᓐᓇᕆᐊᒃᓴᒥᑦ. 

 

 

 
  

https://youtu.be/0ClvHcbr51E
https://youtu.be/0ClvHcbr51E


 

 

 

 

ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 2 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᖃᓄᖅ ᖃᐅᔨᒪᔭᕆᐊᖃᖅᐱᑦ ᐃᖅᓇᐃᔮᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᐃᓐᓇᕐᓂᐅᑉ ᒥᒃᓵᓄᑦ  

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐃᓕᓐᓂᐊᕐᑎᐅᔪᖅ ᓯᕗᓪᓕᖅᐹᖅ ᐃᖅᑲᓇᐃᔮᖓ ᓴᓇᕝᕕᐅᓗᖕᒦᑐᐃᓐᓇᕆᐊᖃᕐᒪᑦ, 

ᑭᓯᐊᓂᓕ ᖃᐅᔨᒪᓇᕐᐳᖅ ᐅᓇ: ᐃᓅᓱᒃᑐᑦ ᐃᖅᑲᓇᐃᔭᖅᑏᑦ 

ᖁᐊᕐᓵᕐᓇᖅᑐᒦᓐᓂᕐᓴᐅᓂᖏᓐᓂᒃ ᐋᓐᓂᑐᐃᓐᓇᕆᐊᖃᕐᓂᕐᒧᑦ 

ᐃᖅᑲᓇᐃᔭᓕᓵᕐᓂᖏᓐᓄᑦ. ᐱᒋᐊᓕᓵᕐᓂᖓᓂᒃ ᑖᔅᓱᒪ ᐃᓅᓱᒃᑑᑉ 

ᐃᖅᑲᓇᐃᔭᓕᕐᓂᖓᓂ ᐃᖅᑲᓇᐃᔭᕐᕕᖕᒥᓐ, ᖃᐅᔨᒪᓇᔭᙱᒻᒪᑕ ᐱᓕᕆᐊᖃᕐᓂᕐᒥᒃ 

ᐅᕝᕙᓘᓐᓃᑦ ᐊᔪᕈᓐᓃᕐᓴᕐᓯᒪᙱᖢᑎᒃ ᐃᖅᑲᓇᐃᔭᕐᕕᖕᒥᓐ ᖃᓄᐃᑦᑕᐃᓕᒪᓂᕐᒥᑦ. 

ᐊᔪᕐᓇᕐᓂᕐᓴᐅᑐᐃᓐᓇᕆᐊᖃᕐᒪᑦ ᐊᐱᕐᓱᑲᑕᕆᐊᒃᓴᖅ ᐊᒻᒪᓗ 

ᐱᔪᓐᓇᐅᑎᖃᕐᓂᖏᓐᓂᒃ ᐃᖅᑲᓇᐃᔭᖅᑎᐅᓂᖏᓐᓄᑦ. 

ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᐃᓕᓐᓂᐊᖅᑎᐅᑉ ᐃᖅᑲᓇᐃᔭᕐᕕᒋᓕᕐᑕᖓ, 

ᖁᐊᕐᓵᕐᓇᖅᑐᓂᒃ ᖃᐅᔨᒪᑦᑎᐊᕐᓂᖅ ᐱᒻᒪᕆᐊᓘᕗᖅ.  

ᐅᑯᐊ ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᖅ (IRS) ᐱᒻᒪᕆᐊᓘᕗᖅ 

ᐃᖅᑲᓇᐃᔭᕐᕕᖕᒥᓐ ᐊᒻᒪ ᐃᑲᔪᕈᑎᐅᓪᓗᓂ ᐅᓗᕆᐊᓇᙱᑦᑐᒥ 

ᐃᓕᖁᓯᖃᓕᕐᓂᕐᒥᑦ. ᑭᒃᑯᓕᒫᑦ ᐱᓕᕆᐊᒃᓴᖃᖅᑐᑦ ᐃᖅᑲᓇᐃᔭᕐᕕᒃ 

ᐊᑦᑕᕐᓇᖅᑕᐃᓕᒪᑏᓐᓇᕋᓱᐊᕐᓗᒍ. ᑕᒪᕐᒥᑦ ᐃᖅᑲᓇᐃᔭᖅᑎᐅᔪᑦ ᐱᖓᓱᓂᒃ: 

ᐱᔪᓐᓇᐅᑎᖃᕐᓂᕐᒥᒃ ᖃᐅᔨᒪᔭᕆᐊᖃᕐᓂᖅ, ᐃᔪᓐᓇᐅᑎᖃᕐᓂᖅ ᐃᓚᐅᓂᕐᒧᑦ, ᐊᒻᒪ 

ᐋᒃᑳᕈᓐᓇᕐᓂᕐᒥᒃ ᖁᐊᕐᓵᕐᓇᓗᐊᕐᑐᒥ ᐃᖅᑲᓇᐃᔭᖁᔭᐅᓂᕐᒥᒃ. 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᐅᖃᐅᓯᕆᓗᒍ ᐅᓇ ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᖅ (IRS) 

ᖃᓄᖅ ᑐᑭᖃᕐᒪᖔᑦ. 

 ᑐᑭᓯᒋᐊᖅᑎᑦᑎᒍᑎᖃᕐᓗᑎ ᖃᓄᖅ ᑲᒪᒋᔭᖃᕐᓂᕐᒥᑦ 

ᖁᐊᕐᓵᕐᓇᖅᑐᒦᑦᑕᐃᓕᓂᕐᒥᒃ (ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᖅ) 

ᐃᖅᑲᓇᐃᔭᕐᕕᖕᒥᑦ. 

ᓇᐃᓈᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐱᓕᕆᐊᓴᓄᑦ  

ᐃᓕᓐᓂᐊᕐᑎᐅᔪᑦ ᐱᐊᓂᒃᓯᓗᑎᒃ ᒪᕐᕉᖕᓂ ᐱᓕᕆᖃᕈᑎᒃᓴᓂᒃ ᑕᕝᕙᓂ 

ᐃᓕᓐᓂᐊᒐᒃᓴᒥ:  

1)  ᓇᕿᓪᓗᒋᑦ ᑭᑉᐹᕆᒃᑐᑦ ᐊᔾᔨᙳᐊᑦ ᓴᓂᑦᑎᐊᖓᓃᑦᑐ ᓴᖅᑭᑎᑦᑎᓯᒪᔪᑦ 

ᐊᑭᓕᕐᓱᖅᑕᐅᓪᓗᓂ ᐃᖅᑲᓇᐃᔮᓂᒃ ᐊᒻᒪ ᐊᑭᓕᕐᓱᖅᑕᐅᙱᓪᓗᓂ 

ᐃᖅᑲᓇᐃᔮᕐᓂᕐᒥᒡᓗ. 

2)  ᓇᕿᓪᓗᒋᑦ ᑭᑉᐹᕆᒃᑐᐃᑦ ᐅᖃᐅᓯᖃᖅᑐᑦ ᐅᖃᐅᓰᑦ ᓴᓂᑦᑎᐊᖏᑦᑎᒍᑦ 

ᑲᒪᒋᔭᖃᕐᓂᕐᒥᒃ ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐃᓕᕆᔾᔪᓯᐊᖅᓂᒃ. 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᖃᓄᑎᒋ ᐃᖅᑲᓇᐃᔮᕐᓂᒃ 

ᐱᓕᕆᓕᒪᕕ? ᓈᒻᒪᙱᒍᓱᒃᓯᒪᕖᑦ 

ᐱᓕᕆᐊᕆᖁᔭᐅᓂᑯᒥ? 

 

 

 

ᑕᕐᕆᔭᕐᓗᑎᑦ ᑕᕐᕆᔮᒃᓴᒥᑦ: 

“ᐃᖅᑲᓇᐃᔭᕐᕕᖕᒧᑦ ᑲᑉᐱᐊᓵᕆᓂᖅ” 

https://youtu.be/ 

5qmNWKSI-Fk  

 

 

ᐊᐱᖅᑯᑏᑦ ᕿᒥᕐᕈᐊᕐᓗᒋᑦ: 

 

1. ᑭᓇ ᑲᒪᒋᔭᖃᕐᒪᓐ 

ᐃᖅᑲᓇᐃᔭᕐᕕᖕᒥ 

ᐋᓐᓂᐊᖃᕐᑕᐃᓕᓂᕐᒥᓐ ᐊᒻᒪ 

ᖃᓄᐃᑦᑕᐃᓕᓂᕐᒥ, 

ᐅᑯᑎᒎᓇᕐᓕ ᐃᓗᐊᒍᑦ 

ᑲᒪᒋᔭᖃᕐᓂᐅᔪᒥᑦ 

ᐱᓕᕆᔾᔪᓯᐅᔪᓂ (IRS)? 

 

 

 
  

https://youtu.be/5qmNWKSI-Fk
https://youtu.be/5qmNWKSI-Fk


 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 3 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᑭᓱᓂᒃ ᐃᖅᑲᓇᐃᔭᕐᕕᖕᒥᓐ 

ᖁᐊᕐᓵᕐᓇᖅᐸᑦ? 

ᖃᓄᐃᓕᐅᕆᐊᖃᖅᐱ ᑕᑯᒍᕕᑦ 

ᖁᐊᖅᓵᕐᓇᖅᑐᒥᑦ 

ᐃᖅᑲᓇᐃᔭᕐᕕᖕᒥᓐ? 

 

ᐃᖅᑲᓇᐃᔭᕐᕕᖕᒧᑦ 

ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ 

ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 

(WHMIS)! 

ᑎᑎᕋᕐᐸᓪᓕᐊᓗᒋᑦ ᐱᙴᕈᑎᑦ 

(ᐃᓚᓕᐅᔾᔭᐅᓯᒪᔪᖅ 3.3) 

 

 

1. ᖃᓄᐃᑦᑑᕙᑦ ᖁᐊᖅᓵᕐᓇᖅᑐᑦ 

ᖃᐅᔨᒋᐊᕈᑎᒋᔭᐅᔪᓂᒃ 

ᑖᒃᑯᓄᖓ? 

2. ᖃᓄᐃᑦᑐᓂ 

ᐃᓕᓐᓂᐊᕆᐊᖃᖅᐱ 

ᐅᓗᕆᐊᓇᙱᑦᑐᒥ 

ᐱᓕᕆᐊᖃᕆᐊᒃᓴᖅ 

ᐃᓚᐅᕐᓯᒪᔪᓂᒃ? 

 

ᖁᐊᖅᓵᕐᓇᖅᑐᑦ ᐃᖅᑲᓇᐃᔭᕐᕕᖕᒥᓐ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᖁᐊᖅᓵᕐᓇᖅᑐᑦ ᐊᐅᓚᓂᐅᔪᑦ, ᖃᓄᐃᓕᖓᓂᐅᔪᑦ, ᐅᕝᕙᓘᓐᓃᑦ ᓴᖅᑭᔮᖅᑐᑦ 

ᐋᓐᓂᖅᑎᑦᑎᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐋᓐᓂᐊᓕᖅᑎᑦᑎᓗᓂ ᐃᓄᖕᓂᒃ, 

ᐅᕝᕙᓘᓐᓃᑦ ᓱᕋᐃᓗᓂ ᐱᖁᑎᓂᒃ, ᐃᒡᓗᕐᔪᐊᓂᒃ ᐅᕝᕙᓘᓐᓃᑦ ᓱᓇᒃᑯᑖᓂᒃ. 

ᖁᐊᖅᓵᕐᓇᖅᑐᑦ ᐱᖁᑎᐅᔪᓐᓇᕐᑐᑦ, ᐃᓚᐅᕐᓯᒪᔪᑦ, ᐆᒪᔪᓂᙶᕐᑐᓂᒃ, 

ᐋᖅᑭᒃᓯᒪᓂᕐᒧᑦ, ᐃᓱᒪᒋᔭᐅᓂᖏᑦᑎᒍᑦ, ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᐊᒃᑐᐊᔪᓄᑦ. 

ᐃᖅᑲᓇᐃᔭᖅᑎᑦᑎᔨᐅᔪᖅ ᐃᖅᑲᓇᐃᔭᖅᑎᖏᓐᓂᒃ ᖁᐊᖅᓵᕐᓇᖅᑐᓂᒃ 

ᖃᐅᔨᒪᑎᑦᑎᔭᕆᐊᓕᒃ. ᐃᖅᑲᓇᐃᔭᖅᑎᐅᔪᑦ ᐱᔪᓐᓇᕐᓂᖃᖅᑐᑦ ᐊᔪᕈᓐᓃᕐᓴᕈᒪᓂᕐᒥᒃ 

ᐊᒻᒪ ᐃᓕᓐᓂᐊᕐᓂᕐᒥᒃ ᖃᖓᑐᐃᓐᓇᖅ ᐃᖅᑲᓇᐃᔮᒥᓂᒃ ᐅᓗᕆᐊᓇᙱᑦᑐᒃᑯ 

ᐱᓕᕆᐊᖃᕈᓐᓇᙱᒃᑯᑎᒃ. ᐃᖅᑲᓇᐃᔭᖅᑎᐅᔪᑦ ᐅᖃᐅᓯᖃᕈᓐᓇᕐᒥᔪᑦ 

ᖁᐊᖅᓵᕐᓇᖅᑐᓂᒃ ᐅᑯᓄᖓ ᑲᑐᔾᔨᓂᒃᑯᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᓄᑦ, ᐅᕝᕙᓘᓐᓃᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒡᒐᖅᑐᐃᔨᒧᑦ. 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᓇᓗᓇᐃᕐᓯᓗᑎᑦ ᐊᑕᐅᓯᕐᒥ ᖁᐊᖅᓵᕐᓇᕈᑎᐅᓇᔭᖅᑐᓂᒃ ᐊᔾᔨᒌᙱᑦᑐᓂᒃ 

 ᑐᑭᓯᒋᐊᖅᑎᑦᑎᓗᑎᒃ ᐱᔾᔪᑎᒋᔭᐅᔪᒥᑦ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ 

ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS) ᐊᔪᕈᓐᓃᕐᓴᕐᓂᕐᒥᒃ 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑎᐅᔪᑦ ᓴᖅᑭᑎᑦᑎᔪᓐᓇᖅᑐᑦ ᐅᖃᓕᒫᒐᒃᓴᒥᑦ ᖃᓄᖅ ᓂᐱᖅᑯᖅᑐᑎᒋᕙ?, 

ᑖᓐᓇ ᑐᑭᓯᒋᐊᖅᑎᑦᑎᓯᒪᔪᖅ ᑐᓵᑦᑎᐊᕈᓐᓃᕈᑎᐅᔪᓐᓇᖅᑐᓂᒃ, ᐊᒻᒪᓗ ᐅᑯᓇᙵᑦ 

ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 

(WHMIS) ᐊᔾᔨᙳᐊᕆᔭᐅᔪᓂᒃ ᐅᕝᕙᓘᓐᓃᑦ ᐊᐃᑦᑐᖅᓯᖅᑕᐃᓕᒪᓂᖅ 

ᖁᐱᕐᕈᒐᓚᖕᓂᒃ ᐊᒻᒪ ᐋᓐᓂᐊᕈᑎᐅᓕᔭᑦᑐᓂᒃ.  

ᐱᖓᓱᓂ ᖃᓄᐃᓕᐅᕈᑎᒃᓴᖃᖅᑐᖅ ᐅᕙᓂ ᐃᓕᓐᓂᐊᕈᑎᒥ:  

1) ᓇᓗᓇᐃᕐᓗᒋᑦ ᐅᖃᐅᓰᑦ ᖁᐊᖅᓵᕐᓇᕈᑎᓄᑦ ᐅᖃᐅᓯᐅᔪᓂᒃ.  

2) ᐅᖃᓕᒫᕐᓗᑎ ᓇᐃᑦᑐᒥᒃ ᖃᓄᐃᓕᐅᕐᓂᕐᒧᑦ ᖃᐅᔨᓴᕈᑎᒥᒃ ᐊᒻᒪ ᐅᖃᐅᓯᕐᓄᑦ 

ᐃᓚᒋᔭᐅᔪᓄᑦ ᐋᕿᒃᓱᕐᓗᒋᑦ. 

3) ᑐᓵᓗᑎᑦ ᓂᐱᓕᕐᓯᒪᔪᒥᑦ ᖃᓄᑎᒋ ᓈᒻᒪᙱᑎᒋᖕᒪᖔᑦ ᑐᓵᑦᐊᕈᓐᓃᕐᓯᒪᓗᓂ. 

ᐱᒋᐊᕈᑎᓄᑦ ᐅᖃᓕᒫᒐᑦ  

 ᖃᓄᖅ ᓂᐱᖅᑯᖅᑐᑎᒋᕙ? (ᐃᓚᓕᐅᔾᔭᐅᓯᒪᔪᖅ 3.0) 

 ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 

(WHMIS) ᐊᔾᔨᙳᐊᖏᑦ (ᐃᓚᓕᐅᔾᔭᐅᓯᒪᔪᖅ 3.1)  

 ᐊᐃᑦᑐᖅᓯᖅᑕᐃᓕᒪᓂᖅ (ᐃᓚᓕᐅᔾᔭᐅᓯᒪᔪᖅ 3.2) 

 
  



 

 

 

 

ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 4 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑏᑦ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐊᑕᐅᓯᖅ ᐱᓕᕆᔾᔪᓯ ᖃᐅᔨᓴᕐᓂᕐᒥ ᖁᐊᖅᓵᕐᓇᖅᑐᓂᒃ ᐅᑯᓂᖓ ᐃᓚᖃᖅᑐᖅ, 

“ᑕᑯᓗᒍ, ᐃᓱᒪᒋᓗᒍ, ᐱᓕᕆᓗᒍ ᐱᓕᕆᔾᔪᓯᕐᒥ”: 

 ᑕᑯᓗᒍ – ᓇᓗᓇᐃᕐᓗᒍ ᖁᐊᖅᓵᕐᓇᖅᑐᖅ ᐅᓇ ᐃᓱᒪᒋᓗᒍ “PEME” : 

 ᐃᓄᐃᑦ (People), ᓴᓇᕐᕈᑎᑦ (Equipment),  

ᑭᓱᒡᒍᑖᑦ (Materials), ᐊᕙᑎᒋᔭᐅᔪᖅ (Environment)  

 ᐃᓱᒪᒋᓗᒍ – ᖃᓄᐃᒻᒪ ᖁᐊᖅᓵᕐᓇᖅᑑᕙ, ᐊᒻᒪ ᖃᓄᐃᓕᒍᑎᐅᓇᔭᕐᒪ? 

 ᐱᓕᕆᓗᒍ – ᐋᖅᑭᒍᑎᒃᓴᕐᓯᐅᕐᓗᑎ ᖁᐊᖅᓵᕐᓇᖅᑐᒧᑦ; ᐊᐅᓚᑦᑎᓂᒃᑯᑦ 

ᐅᕝᕙᓘᓐᓃᑦ ᐱᑕᖃᕈᓐᓃᖅᑎᓪᓗᒍ. 

ᐃᖅᑲᓇᐃᔭᖅᑎ ᑕᑯᒍᓂ ᖁᐊᖅᓵᕐᓇᖅᑐᒥ ᐃᒪᐃᑦᑕᕆᐊᖃᖅᑐᑦ:  

 ᐱᓕᕆᐊᒥᓂᒃ ᓄᖅᑲᑲᐅᑎᒋᓗᓂ; 

 ᖁᐊᖅᓵᕐᓇᖅᑐᖅ ᑭᒃᑯᓕᒫᓂᒃ ᖃᐅᔨᒪᔭᐅᑎᓪᓗᒍ; 

 ᐊᐅᓚᑕᐅᑎᓪᓗᒍ ᖁᐊᖅᓵᕐᓇᖅᑐᖅ – ᐱᑕᖃᕈᓐᓃᖅᑎᓪᓗᒍ ᐊᔪᕐᓇᙱᒃᑯᓂ; 

ᐊᒻᒪ, 

 ᐅᖃᐅᓯᕆᓗᒍ ᖃᓄᐃᓕᐅᕈᑎᒋᔭᐅᔪᖅ ᑲᒪᔨᒋᔭᖓᓄᑦ. 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᑐᑭᓯᒋᐊᖅᑕᐅᑎᓪᓗᒍ ᐅᓇ ᑕᑯᓗᒍ, ᐃᓱᒪᒋᓗᒍ, ᐱᓕᕆᓗᒍ ᐱᓕᕆᔾᔪᓯᖅ. 

 ᐅᖃᐅᓯᕆᓗᒍ PEME (ᐃᓄᐃᑦ, ᓴᓇᕐᕈᑎᑦ, ᑭᓱᒡᒍᑖᑦ, ᐊᕙᑎᒋᔭᐅᔪᖅ) 

ᐊᕕᒃᑐᕐᓯᒪᐅᕐᓂᖏᑦ ᐃᖅᑲᓇᐃᔭᕐᕕᖕᒥᑦ ᖁᐊᖅᓵᕐᓇᖅᑐᓂ ᕿᓂᕐᓂᐊᕐᓗᓂ: 

 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᐃᓯᕆᐅᕈᕕᑦ ᓄᑖᒧᑦ ᐅᕝᕙᓘᓐᓃᑦ 

ᖃᐅᔨᒪᙱᑕᕐᓄᑦ ᐃᒡᓗᒧᑦ, 

ᖃᓄᐃᓕᐅᖄᕋᔭᖅᐱᑦ 

ᐊᑦᑕᕐᓇᙱᑦᑎᐊᕋᓱᐊᕐᓗᑎᑦ? 

 

ᐅᓂᒃᑳᓕᐅᕐᓗᑎᑦ ᐅᕝᕙᓘᓐᓃᑦ 

ᑎᑎᕋᐅᔭᒐᓕᐅᕐᓗᑎ 

ᐃᒡᓚᕐᓇᖅᑐᓂᒃ: 

 

ᖁᐊᖅᓵᕐᓇᖅᑕᐃᓕᒪᓂᕐᒧᑦ 

ᖃᐅᔨᓴᖅᑎᐅᓪᓗᑎ ᐊᒻᒪ 

ᖃᐅᔨᓪᓗᑎᑦ ᖁᐊᖅᓵᕐᓇᖅᑐᒥ. 

ᖃᓄᐃᑦᑑᕙ ᕐᖁᖅ, ᖃᓄᐃᒻᒪ 

ᖁᐊᖅᓵᕐᓇᕐᐸ, ᐊᒻᒪ ᖃᓄᖅ 

ᐱᑕᖃᕈᓐᓃᕐᑎᓐᓂᐊᕋᕕᐅᒃ 

ᐊᐅᓚᓪᓗᒍᓘᓐᓃ? 

 

1. ᑭᓲᖕᒪᑕ ᑎᓴᒪᓐ ᐃᓱᒪᒋᔭᕆᐊᓖ 

ᐃᖅᑲᓇᐃᔭᕐᕕᖕᒥ 

ᖁᐊᖅᓵᕐᓇᖅᑐᖃᕆᐊᒃᓴᖓᓂᒃ? 

2. ᑭᓲᕙ “ᑕᑯᓗᒍ, ᐃᓱᒪᒋᓗᒍ, 

ᐱᓕᕆᓗᒍ ᐱᓕᕆᐅᓯᖅ”? 

 

 
  



 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 5 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᖃᓄᐃᓕᐅᕈᑎᒥ ᖃᐅᔨᓴᕐᓂᖅ:  

ᖁᐊᖅᓵᕐᓇᖅᑐᒥ ᐊᐅᓚᑦᑎᓂᖅ  

(ᐃᓚᓕᐅᔾᔭᐅᓯᒪᔪᖅ 5.1)

 

ᒪᕐᕉᒃᑕᕐᓗᑎᒡᓘᓐᓃᑦ 

ᐃᓄᒋᐊᒃᑕᕐᓗᑎᒡᓘᓐᓃᑦ, 

ᐋᖅᑭᒃᓱᐃᓗᑎᒃ ᖁᐊᖅᓵᕐᓇᖅᑐᓂᒃ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ 

ᐊᑐᕐᓗᑎᒃ ᖃᓄᐃᓕᐅᕐᐸᓪᓕᐊᒍᑎᓂᒃ 

ᖃᓄᐃᓕᐅᕈᑎᒥ ᖃᐅᓗᔨᓴᕐᓂᕐᒧᑦ 

ᐅᖃᐅᓯᕐᓂ. 

 

 

1. ᖃᓄᐃᑦᑑᖕᒪᑕ ᐊᐅᓚᑦᑎᒍᑎᐅᔪᑦ 

ᓇᓗᓇᐃᔭᕈᑎᖃᕐᓗᑎᒃ ᐊᑐᓂ? 

2. ᖃᓄᐃᓕᐅᖅᐸᓪᓕᐊᒋᐊᖃᖅᐸᑦ 

ᖁᐊᖅᓵᕐᓇᖅᑐᓂᒃ 

ᐊᐅᓚᑦᑎᓂᕐᒧᑦ ᐱᓕᕆᐊᒥ? 

 

ᐊᐅᓚᓪᓗᒍ ᖁᐊᖅᓵᕐᓇᖅᑐᖅ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᖃᓄᐃᓕᐅᕈᑎᒃᓴᖅᑕᖃᐅᕐᒪᓐ ᐊᐅᓚᑦᑎᓂᕐᒥᒃ ᖁᐊᖅᓵᕐᓇᖅᑐᓂᒃ ᐊᒻᒪ 

ᐊᑐᓛᖑᓪᓗᓂ 

ᐱᑕᖃᕈᓐᓃᖅᑎᑦᑎᓂᖅ 

ᖁᐊᖅᓵᕐᓇᖅᑐᒥ.  

ᖁᐊᖅᓵᕐᓇᖅᑐᖅ 

ᐱᑕᖃᕈᓐᓃᖅᑎᑕᐅᔪᓐᓇᙱᑉᐸᑦ, 

ᑕᐃᒪᓕ ᐊᓯᖏᑦᑎᒍᑦ ᐊᐅᓚᑦᑎᓂᕐᒥ 

ᒪᐅᓇ ᐊᐅᓚᔾᔪᑎᓕᕆᓂᕐᒥ, 

ᐊᐅᓚᑦᑎᓂᕐᒥ ᐊᒻᒪ/ᐅᕝᕙᓘᓐᓃᑦ 

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (PPE) ᐊᑐᖔᕈᓐᓇᖅᑐᑦ 

ᐊᑐᕈᑎᖃᕈᓐᓇᓛᓂᒃ ᐊᐅᓚᑦᑎᓂᕐᒥᒃ ᖁᐊᖅᓵᕐᓇᖅᑐᒥᒃ. 

ᐅᕙᓂ ᐃᓕᓐᓂᐊᒐᒃᓴᒥᓐ, ᐃᓕᓐᓂᐊᕐᑏᑦ ᐊᔪᕈᓐᓃᕐᓴᕋᔭᖅᑐᑦ ᖃᓄᖅ 

ᖁᐊᖅᓵᕐᓇᖅᑐᓂᒃ ᑲᒪᒋᔭᖃᕈᓐᓇᕐᓂᕐᒥᒃ ᐊᑐᕐᓗᑎᒃ ᓈᒻᒪᒃᑐᓂᒃ 

ᐱᓕᕆᓂᐅᔪᓂᒃ. 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᓇᓗᓇᐃᔭᕐᓗᒋᑦ ᖃᓄᐃᓕᐅᕐᐸᓪᓕᐊᒍᑎᒃᓴᑦ ᖁᐊᖅᓵᕐᓇᖅᑐᒥ 

ᐊᐅᓚᑦᑎᓂᕐᒥ ᐱᓕᕆᐊᒥ. 

 ᓇᓗᓇᐃᒃᑯᑎᓕᐅᕐᓗᑎᑦ ᐊᑐᓃᓕᖓᔪᓂᒃ ᐊᑐᖅᑕᐅᕙᒃᑐᓂᒃ 

ᖁᐊᖅᓵᕐᓇᖅᑐᒥ ᐊᐅᓚᑦᑎᓂᕐᒥ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑏᑦ ᐱᖓᓱᓂᒃ ᐱᓕᕆᐊᒃᓴᓂᒃ ᐱᐊᓂᒃᓯᓗᑎᒃ ᐃᓕᓐᓂᐊᕈᑎᒥ:  

1)  ᑎᑎᕐᓗᒍ ᑕᒻᒪᕐᓯᒪᙱᑦᑑᑉ ᖁᐊᕐᓵᕐᓇᖅᑕᐃᓕᓂᕐᒧᑦ 

ᐃᓱᒪᒋᔭᐅᔭᕆᐊᓕᖕᓂ ᐃᓄᑑᓗᓂ ᐃᖅᑲᓇᐃᔭᕐᓂᐊᕐᓗᓂ. 

ᐊᑐᕐᓗᑎᒃ ᖁᐊᖅᓵᕐᓇᖅᑐᒥ ᐊᐅᓚᑦᑎᓂᖅ ᓇᓗᓇᐃᒃᑯᑎᒋᔭᐅᔪᖅ, 

ᐃᓕᓐᓂᐊᕐᑏ ᐱᐊᓂᒃᓯᓗᑎᒃ ᒪᕐᕉᖕᓂ ᖃᕋᓴᐅᔭᒃᑯᑦ 

ᖃᓄᐃᓕᐅᕈᑎᒃᓴᓂᒃ: 

2)  ᓇᓗᓇᐃᕐᓗᒍ ᓱᓕᔪᖅ ᖁᐊᕐᓴᕐᓇᖅᑐᒥ ᐊᐅᓚᑦᑎᓂᕐᒧ. 

3)  ᐱᐊᓂᒐᓱᒡᓗᒍ ᓇᖕᒥᓂᕐᒧᑦ ᖃᓄᐃᓕᐅᕈᑎ ᖃᓄᐃᒻᒪᑦ 

ᖁᐊᕐᓵᕐᓇᖅᑕᐃᓕᑎᑦᑎᓂᖅ ᐱᒻᒪᕆᐊᓘᕙ ᑖᒃᑯᓄᖓ.  

ᐱᒋᐊᕈᑎᓄᑦ ᐅᖃᓕᒫᒐᑦ  

 ᖁᐊᖅᓵᕐᓇᖅᑐᒥ ᐊᐅᓚᑦᑎᓂᖅ (ᐃᓚᓕᐅᔾᔭᐅᓯᒪᔪᖅ 5.0) 

 
  



 

 

 

 

ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 6 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐋᖅᑭᒃᓱᐃᓂᖅ ᐊᒃᑕᕐᓇᖅᑕᐃᓕᒪᓂᕐᒥᒃ ᐃᓕᖅᑯᓯᕐᒥᒃ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐃᖅᑲᓇᐃᔭᖅᑎᑦᑎᔨᐅᔪᑦ ᐊᒻᒪ ᑲᒪᔨᐅᔪᑦ ᒪᓕᒐᖅᑎᒍᑦ ᐅᓗᕆᐊᓇᙱᑦᑐᒥᑦ 

ᐃᖅᑲᓇᐃᔭᕐᕕᖃᖅᑎᑦᑎᔭᕆᐊᖃᖅᑐᑦ, ᑭᓯᐊᓂᓕ ᐃᖅᑲᓇᐃᔭᖅᑎᐅᔪᑦ 

ᐱᓕᕆᐊᖃᕆᐊᖃᕐᒥᔪᑦ ᐃᖅᑲᓇᐃᔭᕐᕕᒃ ᐅᓗᕆᐊᓇᙱᑎᓪᓗᒍ. ᑭᒃᑯᓕᒫᑦ 

ᐱᓕᕆᐊᒃᓴᖃᖅᑐᑦ ᐃᖅᑲᓇᐃᔭᕐᕕᒃ ᐊᑦᑕᕐᓇᖅᑕᐃᓕᒪᑏᓐᓇᕋᓱᐊᕐᓗᒍ. 

ᒪᓕᒐᕐᑕᖃᐅᕐᒪ ᐱᓕᕆᐊᖃᖅᑐᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᓂᕐᒥᑦ 

ᐊᒻᒪ ᐊᑦᑕᓇᔾᔭᐃᖅᓯᒪᓂᕐᒧᑦ. ᐅᑯᐊ ᒪᓕᒐᐃᒃ, ᐅᕙᓃᑦᑐᑦ ᓄᓇᑦᓯᐊᕐᒥᑦ ᐊᒻᒪ 

ᓄᓇᕗᒥᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᒃ ᐊᒻᒪ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᒪᓕᒃᑕᐅᔭᕆᐊᓕᖕᓂᑦ, ᓇᓗᓇᐃᔭᐃᓯᒪᖕᒪᑕ ᐅᓄᖅᑐᓂᒃ ᐊᔾᔨᒌᙱᑦᑑᑎᓂᒃ ᖃᓄᖅ 

ᐃᖅᑲᓇᐃᔭᕆᐊᖃᕐᓂᕐᒥᒃ ᐅᓗᕆᐊᓇᙱᑦᑐᒥᑦ. ᐱᒋᐊᕈᑎᒋᓗᒍ, ᐱᒻᒪᕆᐅᔪᖅ 

ᖃᐅᔨᒪᓗᒋᑦ: 

 ᐱᓕᕆᐊᒃᓴᖅ ᐃᖅᑲᓴᐃᔭᕐᕕᖕᓄᑦ ᓴᐳᑎᓯᒪᖁᓪᓗᒋᑦ ᐋᓐᓂᖃᖅᑕᐃᓕᒪᓂᖏᑦ 

ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖏᑦ ᑭᒃᑯᓕᒫᑦ ᐃᖅᑲᓇᐃᔭᕐᕕᖕᒥᑦ; 

 ᐃᖅᑲᓇᐃᔭᖅᑎᑦᑎᔨᐅᔪᑦ ᐱᔭᒃᓴᖃᖅᑐᑦ ᓈᒻᒪᒃᑐᒃᑯᑦ 

ᐊᔪᕈᓐᓃᕐᓴᖅᑎᑦᑎᒋᐊᖃᕐᓂᕐᒥᒃ ᐃᖅᑲᓇᐃᖅᑎᓂᒃ;  

 ᐱᓕᕆᐊᒃᓴᖏᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᖁᓪᓗᒍ ᐊᑦᑕᕐᓇᙱᑦᑐᒥᒃ, 

ᐊᒻᒪᓗ 

 ᐱᖓᓱᑦ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖏᑦ. 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᓴᖅᑭᒃᑲᓐᓂᕐᓗᒋᑦ ᐊᒻᒪ ᑐᑭᓯᒋᐊᖅᑎᒃᑲᓐᓂᕐᓗᒋᑦ ᐃᖅᑲᓇᐃᔭᖅᑎᐅᔪᑦ 

ᐱᔪᓐᓇᐅᑎᖏᑦ ᐱᖓᓱᑦ.  

 ᐅᖃᐅᓯᕆᓗᒍ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᖁᔭᐃᑦ ᐊᒻᒪ ᐅᖃᐅᑎᓗᒋᑦ ᓇᑭᓐ 

ᓇᓂᔭᐅᔪᓐᓇᕐᒪᖔᑦ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑎᐅᔪᑦ ᐱᐊᓂᒃᓯᓗᑎᒃ ᒪᕐᕉᖕᓂ ᖃᕋᓴᐅᔭᒃᑯᑦ ᖃᓄᐃᓕᐅᕈᑎᒃᓴᓂᒃ:  

1)  ᑎᑎᑲᑕᒋᐊᓖᑦ ᑐᑭᓕᐅᕆᓯᒪᓂᐅᔪᑦ ᐅᑯᓄᖔᖓᔪᓂᒃ “ᐱᔪᓐᓇᐅᑎᖃᕐᓂᖅ 

ᐃᓚᐅᓂᕐᒥ.”  

2)  ᐅᖃᐅᓰᑦ ᐊᑐᖅᑕᐅᔭᕆᐊᓖᑦ ᐃᓕᓗᒋ ᐃᓂᒋᓇᔭᖅᑕᖏᓐᓄᑦ ᐅᑯᓄᖓ 

ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖏᓐᓄᑦ. 

ᐱᒋᐊᕈᑎᓄᑦ ᐅᖃᓕᒫᒐᑦ  

ᐃᖅᑲᓇᐃᔭᖅᑎᑦ ᐱᔪᓐᓇᐅᑎᒻᒪᕆᖏᑦ ᑲᓇᑕᒥ (ᐃᓚᓕᐅᔾᔭᐅᓯᒪᔪᖅ 6.0)  

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᖃᓄᐃᓕᐅᕈᑎᒥ ᖃᐅᔨᓴᕐᓂᖅ:  

ᓴᓇᔨᐅᑉ ᐱᔪᓐᓇᐅᑎᖏᑦ 

(ᐃᓚᓕᐅᔾᔭᐅᓯᒪᔪᖅ 6.1) 

 

ᐃᓄᑑᓗᑎᒃ ᐅᕝᕙᓘᓐᓃᑦ 

ᐃᓄᒋᐊᒃᑑᑎᐅᓗᑎᒃ: 

ᐋᖅᑭᓱᐃᓗᑎᑦ ᑎᑎᖅᑐᕆᐊᓕᖕᓂ 

ᐊᐱᖅᑯᑎᓂᒃ 

ᐊᐱᖅᑯᑎᒋᔭᕆᐊᖃᖅᑕᕐᓂᒃ 

ᐃᖅᑲᓇᐃᔭᕐᕕᒃᒥᑦ 

ᖃᐅᔨᕚᓪᓕᖅᑎᑦᑎᓂᕐᒥ 

ᐱᓕᕆᐊᖃᖅᑎᓪᓗᑎᑦ. 

ᐃᓕᓐᓂᐊᕐᕕᖕᒥ ᑲᑎᓯᒪᓗᑎᒃ, 

ᑭᖑᓪᓕᖅᐹᖅ ᑎᑎᖅᑐᒐᕆᐊᓕᒃ 

ᐋᖅᑭᒋᐊᒃᑲᓐᓂᕐᓗᒍ ᐃᓕᓐᓂᐊᖅᑐᑦ 

ᐊᑐᕈᓐᓇᕐᓂᐊᖅᑕᖓᓂᒃ 

ᓯᕗᓂᒃᓴᑦᑎᓐᓂ. 

 

1. ᑭᓲᖕᒪᑕ ᐱᖓᓱᑦ 

ᐱᔪᓐᓇᐅᑎᒋᔭᐅᔪᑦ ᑕᒪᐃᓐᓄᑦ 

ᐃᖅᑲᓇᐃᔭᖅᑎᓄᑦ? 

2. ᓇᑭ ᓇᓂᓯᒃᑲᓐᓂᕈᓐᓇᖅᐱᑕ 

ᑐᓴᒐᒃᓴᒃᑲᓐᓂᕐᓂᒃ 

ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᐱᖁᔭᖏᓐᓂᒃ? 

 

 

 
  



 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 7 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᐃᓕᓐᓂᐊᕐᕕᖕᒥ ᑲᑎᓯᒪᓗᑎᒃ, 

ᐅᖃᐅᓯᖃᑲᑕᒡᓗᑎᒃ 

ᖃᓄᐃᓕᐅᕈᑎᐅᓇᔭᖅᑐᓂᒃ 

ᑲᒪᒋᔭᖃᕋᓱᒡᓗᑎᒃ ᑎᒥᖏᓐᓂᒃ, 

ᐃᓱᒪᖃᑦᑕᕐᓂᖏᑦᑎᒍᑦ ᐊᒻᒪ 

ᐱᔭᕆᐊᖃᖅᑕᖏᓐᓄᑦ ᐃᖕᒥᖕᓄᑦ. 

 

ᑕᑯᒃᑲᓐᓂᕐᓗᒍ: ᐃᓱᒪᒃᑯ 

ᑎᑎᕋᕐᓗᑎᓪᓘᓐᓃᑦ ᓇᓗᓇᐃᕐᓯᓗᑎᑦ 

ᐊᑕᐅᓯᕐᒥ ᐱᒻᒪᕆᐅᓂᖓᒍᑦ 

ᑲᒪᒋᐊᓂᒃᑕᕐᓂᒃ ᑎᒥᒃᑯᑦ, ᐃᓱᒪᒃᑯᑦ 

ᐊᒻᒪ ᐱᔭᕆᐊᖃᖅᑕᒃᑯᑦ.  

ᖃᐅᔨᕕ ᓄᑖᒥ 

ᐃᓚᓕᐅᑎᐅᔪᓐᓇᖅᑐᒥ 

ᐃᓕᓐᓂᐊᕐᑎᓄᑦ 

ᐅᖃᐅᓯᐅᔪᓐᓇᖅᑐᓃ? 

 

1. ᑭᓱᑦ ᖁᐊᖅᓵᕐᓇᕈᑎᐅᕙᑦ 

ᓇᖕᒥᓂᕐᒥ 

ᑲᒪᒋᔭᖃᙱᓗᐊᕐᓂᕐᒧ? 

2. ᑭᓲᕙ ᐃᓚᒋᔭᐅᔪᖅ ᓇᖕᒥᓂᖅ 

ᑲᒪᒋᓂᕐᒧᑦ 

ᐊᑐᖃᑦᑕᐃᓐᓇᕋᔭᖅᑕᕐᓂᒃ 

ᐱᒋᐊᕈᑎᖃᕈᒪᕕ? 

ᐃᖅᑲᓇᐃᔭᕐᓂᖅ ᐅᓗᕆᐊᓇᙱᑦᑐᒥᓐ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐅᓄᕈᓘᔭᕐᒪᑕ ᐊᒃᑐᐃᓯᒪᓂᐅᔪᑦ ᓴᙱᔪᒥᒃ ᐅᓗᕆᐊᓇᙱᑦᑐᒦᓐᓂᕐᒧᑦ 

ᐱᓕᕆᔾᔪᑎᐅᓇᔭᖅᑐᒥ, ᐊᒻᒪᓗ ᓇᖕᒥᓂ ᑲᒪᒋᔭᖃᑦᑎᐊᕐᓂᖅ 

ᐱᒻᒪᕆᐅᖕᒥᖕᒪᑦ. ᐅᕙᓂ ᐃᓕᓐᓂᐊᒐᒃᓴᒥ, ᐃᓕᓐᓂᐊᖅᑎᐅᔪᑦ 

ᐃᓕᓐᓂᐊᕋᔭᖅᑐᑦ ᐊᔾᔨᒌᙱᑦᑐᓂᒃ ᓇᖕᒥᓂᖅ ᑲᒪᒋᔭᖃᕈᓐᓇᕐᓂᕐᒥᑦ 

ᒪᑯᓂᖓ ᐅᓗᕆᐊᓇᖅᑐᓂᒃ ᐊᑐᕈᒪᙱᓐᓂᕐᒧᑦ: 

 ᑕᖃᓯᒪᓂᖅ 

 ᓱᓐᓂᐅᒪᓂᖅ 

 ᐃᖅᑲᓇᐃᔭᕐᕕᖕᒥᑦ ᐃᓱᒫᓘᑏᑦ 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᓇᓗᓇᐃᕐᓗᒋᑦ ᓇᖕᒥᓂ ᑲᒪᒋᔭᖃᕈᑎᐅᔪᓐᓇᖅᑐᓂᒃ 

ᐱᒋᐊᕈᓐᓇᖅᑕᖏᓐᓂᒃ/ᑲᔪᓯᒍᑎᒋᓗᒍ ᐊᔪᕈᓐᓃᕐᓴᕈᑎᒋᓂᐊᖅᑕᖓᓂᒃ. 

 ᐅᖃᐅᓯᖃᕐᓗᑎᒃ ᐃᖅᑲᓇᐃᔭᕐᕕᖕᒥᑦ ᐅᓗᕆᐊᓇᖅᑐᓂᒃ ᓇᖕᒥᓂᖅ 

ᑲᒪᒋᙱᓗᐊᕐᓂᕐᒧᑦ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑎᐅᔪᑦ ᐱᐊᓂᒃᓯᓗᑎᒃ ᖃᕋᓴᐅᔭᒃᑯᑦ ᓇᓗᓇᐃᔭᕈᑎᓂᒃ ᖃᓄᖅ 

ᐃᖕᒥᖕᓂ ᑲᒪᒋᔪᓐᓇᕈᑎᒃᓴᓂᒃ ᐃᑲᔪᕈᑎᐅᓂᐊᖅᑐᓂᒃ ᐃᓱᒫᓗᒋᔭᖃᕐᓂᕐᒧᑦ. 

 

 
  



 

 

 

 

ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 8 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᕐᓂᖅ ᐊᑦᑕᕐᓇᙱᑦᑐᒥᒃ 

ᐃᖅᑲᓇᐃᔭᕐᕕᖕᒥᑦ ᖁᐊᖅᓵᕐᓇᒐᔪᒃᑐᖃᖅᑐᒥᑦ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐅᕙᓂ ᐃᓕᓐᓂᐊᒐᒃᓴᒥ, ᐃᓕᓐᓂᐊᕐᑎᐅᔪᑦ ᐃᓕᓐᓂᐊᕋᔭᖅᑐᑦ 

ᐃᖅᑲᓇᐃᔭᕈᓐᓇᓗᑎ ᐅᓗᕆᐊᓇᙱᑦᑐᒥ ᐃᖅᑲᓇᐃᔭᕐᕕᖕᒥ 

ᖁᐊᖅᓵᕐᓇᖃᑦᑕᖅᑐᓂᒃ ᒪᑯᓇᙵᑦ: 

 ᖁᐊᐃᔭᕿᓐᓃᑦ, ᐹᓪᓚᖕᓃᑦ, ᐊᒻᒪ ᑲᑕᖕᓃᑦ 

 ᐱᖁᑎᑦ ᑲᒪᒋᔭᐅᓂᖏᑦ 

 ᓴᓇᕐᕈᑎᑦ 

 ᐃᑯᒪᒧᑦ ᐊᑦᑕᕐᓇᖅᑕᐃᓕᒪᓂᖅ ᐊᒻᒪᓗ ᓂᕈᑭᒃᑐᒥᑦ ᐱᕕᑭᒃᑐᑦ  

 ᐃᖅᑲᓇᐃᔭᕐᓂᖅ ᓯᓚᒥᑦ ᐊᒻᒪᓗ ᓄᓇᐃᓐᓇᕐᒥᑦ. 

ᐋᓐᓂᑐᐃᓐᓇᕐᓂᖅ ᐅᑯᓂᖓ ᐃᓚᖃᖅᑐᖅ: 

 ᐃᓱᐃᓪᓕᓯᔪᑦ ᐊᒻᒪᓗ ᓄᓱᖕᓂᐅᔪᑦ 

ᓇᐱᓂᖅ 

 ᑐᓄ ᐋᓐᓂᕐᓂᖅ 

 ᑭᓕᕐᓂᖅ ᐅᕝᕙᓘᓐᓃᑦ ᐆᓐᓂᖅ 

 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᖃᐅᔨᑎᑦᑎᔾᔪᑎᖃᕐᓗᑎ ᐋᓐᑐᖅᑕᐃᓕᒪᓂᕐᒧᑦ ᐃᖅᑲᓇᐃᔭᕐᕕᖕᒥ 

ᖁᐊᖅᓵᕐᓇᖃᑦᑕᖅᑐᓂᒃ. 

 ᓇᓗᓇᐃᕐᓗᒋ ᐊᒻᒪ ᑐᑭᓯᒋᐊᖅᑎᑦᑎᓗᑎ ᒪᕐᕉᖕᓂ 

ᑲᑕᒃᑕᐃᓕᒍᑎᐅᓇᔭᖅᑐᓂᒃ. 

 ᓇᓗᓇᐃᔭᕐᓗᒋᑦ 11 ᒪᓕᒃᑕᐅᕙᓪᓕᐊᒋᐊᓖᑦ ᐅᓗᕆᐊᓇᙱᑦᑐᒦᓐᓂᕐ 

ᐋᖅᑭᓯᓂᐊᕐᓗᓂ ᒪᔪᕋᐅᑎᓂᒃ ᐊᒻᒪ ᒪᔪᕋᐅᑎᕋᓛᓂᒃ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑎᐅᔪᑦ ᐱᐊᓂᒃᓯᓗᑎᒃ ᖃᕋᓴᐅᔭᒃᑯᑦ ᓇᓗᓇᐃᔭᕈᑎᓂᒃ ᖃᓄᖅ 

ᐱᐅᓛᖑᒋᐊᒃᓴᖓᓂᒃ ᒪᔪᕋᐅᑎᓂᒃ ᐊᑐᕐᓂᐊᕐᓗᓂ. 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᐱᓕᕆᖃᑎᖃᕐᓗᑎᑦ, ᐋᖅᑭᒃᓱᐃᓗᑎ 

ᐊᐱᕐᓱᕈᑎᒃᓴᓂᒃ ᐃᖅᑲᓇᐃᔭᕐᕕᖕᒥ 

ᐋᓐᓂᓂᕐᒧ. ᐱᖃᑎᖓ 

ᑐᓴᒐᒃᓴᓕᐅᕐᑎᐅᓗᓂ 

ᐊᐱᕐᓱᕐᐸᒡᓗᓂ ᐱᖃᑎᖓᓂᒃ, 

ᑕᐅᑐᖕᓂᑰᓗᓂ, ᒪᑯᓂᖓ 

ᐊᐱᖁᑎᓂᒃ ᐃᒪᐃᑦᑐᓂᒃ: ᑭᓇ 

ᐋᓐᓂᓚᐅᕐᒪᓐ, ᖃᓄᐃᓕᓐᓂᒪᑕ, 

ᐊᒻᒪ ᖃᓄᖅ 

ᑕᐃᒪᐃᙱᑦᑐᓐᓇᕐᓂᕐᐸ? 

 

ᒪᔪᕋᐅᑎᙳᐊᓕᐅᕐᓗᑎ 

ᑎᑎᕋᕐᕕᒋᓗᒍ 

ᖃᓄᐃᓕᐅᕐᐸᓪᓕᐊᒍᑎᒃᓴᓂ 

11 ᐅᔪᓂᒃ ᒪᔪᕋᐅᑎᓂᒃ 

ᒪᔪᕋᐅᑎᕋᓛᓂᒡᓘᓐᓃᑦ 

ᐋᖅᑭᒃᓯᓂᕐᒧᑦ ᒪᓕᒋᐊᓕᖕᓂ.  

ᖃᐅᔨᒋᐊᕐᕕᒋᓗᒍ ᖃᕋᓴᐅᔭᒃᑯᑦ 

ᐃᓕᓐᓂᐊᒐᒃᓴᖅ, ᖃᐅᔨᓇᓱᒡᓗᒍ 

ᐱᓕᕆᐊᕆᔭᐃᑦ. 

 

1. ᑭᓲᕙᑦ ᒪᕐᕉᒃ ᐊᔾᔨᒌᙱᑦᑐᑦ 

ᐃᔪᒃᑲᔾᔭᐃᒃᑯᑎᒧᑦ ᓴᐳᒻᒥᔾᔪᑏᑦ 

ᐱᓕᕆᔾᔪᓰᑦ? 

2. ᑭᓱᐃᑦ ᐱᔾᔪᑎᐅᔭᑉᐸᑦ ᒪᑯᓄᖓ 

ᖁᐊᐃᔭᕿᓐᓂᕐᒧᑦ, 

ᐹᓪᓚᖕᓂᕐᒧᑦ ᐊᒻᒪ ᑲᑕᖕᓂᕐᒧ? 

 

 
  



 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 9 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᖃᓄᖅ ᑐᑭᖃᕐᒪᑦ ᐅᓇ ᐱᖁᑎᓂᒃ 

ᑲᒪᒋᔭᖃᑲᑕᖕᓂᖅ? ᑭᓲᖕᒪᑕ 

ᓈᒻᒪᒃᑐᒥ ᐱᖁᑎᓂᒃ 

ᑲᒪᒋᔭᖃᕈᑎᐅᔪᓐᓇᖅᑐ? 

 

ᐊᔾᔨᒌᒃᑐᑦ ᐃᓕᓐᓂᐊᕈᑎᒧᑦ ᐊᒻᒪ 

ᐱᓕᕆᓂᕐᒨᖓᔪᑦ ᓇᓗᓇᐃᕐᓗᒋᑦ 

(ᐃᓚᓕᐅᔾᔭᐅᓯᒪᔪᖅ 9.1) 

 

1. ᖃᓄᐃᑦᑐᓂ ᐊᐱᕆᔭᕆᐊᖃᖅᐱ 

ᑭᕕᒃᓯᓚᐅᙱᓐᓂᕐᓂᒃ 

ᐅᕿᙱᑦᑐᒥ? 

2. ᖃᖓᒃᑯᓪᓕ ᐱᓕᕆᐊᖃᕋᔭᖅᐱ 

ᑭᕕᒃᓯᒍᑎᓂ ᐊᑐᕆᐊᖃᖔᓗᑎ 

ᒪᑯᓂᖓᐅᙱᑦᑐᖅ 

ᐊᐅᓚᐅᑎᓕᖕᓂ ᑭᕕᒃᓯᒍᑎᓂ? 

ᐱᖁᑎᑦ ᑲᒪᒋᔭᐅᓂᖏᑦ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᑭᓱᑐᐃᓐᓇᕐᓂᒃ ᑲᒪᓃᑦ ᐱᓕᕆᐊᒃᓴᐃᑦ ᐃᒪᐃᖃᑦᑕᕆᐊᖃᖅᑎᑦᑎᔪᑦ 

ᐊᑐᕐᓗᑎᒃ ᐊᒃᓱᕈᕐᓗᑎᒃ ᑭᕕᒃᓯᓂᕐᒧᑦ, ᐊᑦᑎᒃᓯᒋᐊᖅᓯᓂᕐᒧᑦ, ᐊᔭᒃᓯᓂᕐᒧᑦ, 

ᐊᒧᓯᓂᕐᒧᑦ, ᑎᓱᑎᑦᑎᓂᕐᒧᑦ, ᐅᕝᕙᓘᓐᓃᑦ ᓄᖅᑲᖔᖅᑎᑦᑎᓂᕐᒥᒃ 

ᑭᓱᑐᐃᓐᓇᕐᒥᒃ. ᓈᒻᒪᙱᑦᑐᑦ ᐊᑐᖅᓯᔾᔪᑏᑦ ᐊᑐᖅᑕᐅᔭᕌᖓᑕ, ᐋᓐᓂᕐᓃᑦ 

ᓲᕐᓗ ᓄᓱᒃᓯᕆᓃᑦ, ᐅᕐᕈᐊᖅᓯᓐᓃᑦ, ᖁᖓᓯᕐᒧᑦ ᐊᒻᒪᓗ ᑐᓄᒧᑦ ᐋᓐᓂᕐᓃᑦ, 

ᑭᓕᕐᓃᑦ, ᓱᙴᔭᓕᕐᓃᑦ, ᓇᐱᓃᑦ ᐊᒻᒪᓗ ᐊᓂᓚᑦᑎᑐᐃᓐᓇᕆᐊᓖᑦ.  

ᐱᖓᓱᑦ ᑲᒪᔾᔪᑎᓪᓗᐊᑕᐃᑦ ᑲᒪᓂᕐᒧᑦ ᐊᒻᒪᓗ ᓄᒃᑎᖅᑎᕆᓂᕐᒧᑦ 

ᑭᓱᑐᐃᓐᓇᕐᓂᒃ ᐅᑯᐊᖑᔪᑦ: 

 ᐊᑐᕐᓗᓂ ᐃᑲᔪᕆᐊᓕᖕᓂ ᑭᕕᒃᓯᒍᑎᓂᒃ, ᒪᑯᑎᑐᓇᖅ ᐊᔭᐅᕈᑎᓂᒃ 

ᐳᕐᑐᓂᕐᓴᓂᒃ, ᐊᔭᐅᕈᑎᓂᒃ ᐳᒃᑭᑦᑐᓂᒃ, ᐊᒻᒪ ᐊᔭᐅᕈᑎᓂᒃ;   

 ᐊᑐᕐᓗᓂ ᐊᐅᓚᐅᑎᓕᖕᓂᒃ ᑭᕕᒃᓯᒍᑎᓂᒃ, ᒪᑯᑎᑐᓇᖅ ᑭᕕᒃᓯᒍᑎᓖᑦ 

ᓄᓇᓯᐅᑎᑦ ᐊᒻᒪ ᓄᓇᓯᐅᑎ ᑭᕕᒃᓯᒍᑎᖃᖅᑐᑦ; ᐊᒻᒪ,  

 ᑎᒥ ᐊᑐᕐᓗᒍ ᑭᕕᒃᓯᓂᖅ. 

ᓄᒃᑎᖅᓯᓚᐅᖅᑎᓐᓇᑎᑦ ᑭᓱᑐᐃᓐᓇᕐᒥᒃ, ᐊᐱᕇᓐᓇᖅᐸᒡᓗᑎᑦ “ᑖᓐᓇ 

ᑭᓱᑐᐃᓐᓇᖅ ᓄᒃᑎᕆᖃᖅᐹ?” ᐊᖏᕈᕕᑦ, ᐃᖃᐅᒪᒋᑦ ᑕᑯᓗᒍ, ᐃᓱᒪᒋᓗᒍ, 

ᐱᓕᕆᓗᒍ ᐱᓕᕆᔾᔪᓯᖅ. ᐃᓱᒪᐃᓐᓇᐅᔭᕐᓗᑎ ᐱᐅᓂᖅᐹᒃᑯᑦ ᐱᖁᑎᒥ 

ᓅᑎᑦᑎᔪᓐᓇᕆᐊᒃᓴ ᓅᑎᑦᑎᓇᓱᓚᐅᙱᓐᓂᕐᓂ. 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᖃᐅᔨᒪᓗᒋ ᐊᐅᓚᐅᑎᓖᑦ ᐊᒻᒪ ᐃᑲᔪᕆᐊᓖᑦ ᑭᕕᒃᓯᒍᑎᓖᑦ.  

 ᓇᓗᓇᐃᕐᓗᒋᑦ ᑐᓴᐅᒪᔭᐅᔭᕆᐊᖃᖅᑐᑦ ᑭᕕᒃᓯᒍᑎᒥ ᐊᑐᓚᐅᙱᓐᓂᕐᓂᒃ 

ᑭᕕᒃᓯᓂᐊᓵᕐᓂᕐᓂ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑐᑦ ᐱᐊᓂᒃᓯᓗᑎᒃ ᖃᕋᓴᐅᔭᒃᑯᑦ ᓇᓗᓇᐃᔭᕈᑎᓂᒃ 

ᑕᒻᒪᕐᓯᒪᙱᑦᑐᓂᒃ ᖃᓄᐃᓕᐅᖅᐸᓪᓕᐊᒍᑎᓂᒃ ᐅᕿᙱᑦᑐᓂᒃ 

ᑭᕕᒃᓯᓂᐊᕐᓗᓂ. 

ᐱᒋᐊᕈᑎᓄᑦ ᐅᖃᓕᒫᒐᑦ  

ᐱᓕᕆᐊᖃᕐᓂᒃᑯᑦ ᐊᒡᒐᒧᑦ ᑲᒪᒋᔭᖃᕐᓂᖅ  

(ᐃᓚᓕᐅᔾᔭᐅᓯᒪᔪᖅ 9.0) 

 

 
  



 

 

 

 

ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 10 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᓴᓇᕐᕈᑎᑦ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐊᑕᖏᖅᖢᑎᒃ ᐃᖅᑲᓇᐃᔮᑦ ᐃᓚᐅᑎᑦᑎᕙᒃᑐᑦ ᐊᑐᕐᓂᕐᒥᒃ ᓱᓇᒃᑯᑖᒥᒃ 

ᐅᕝᕙᓘᓐᓃᑦ ᐱᖁᑎᒥᒃ. ᖃᐅᔨᒪᓂᖅ ᑕᒻᒪᙱᓛᒥᒃ ᐊᑐᕐᓂᕐᒥᒃ ᑖᒃᑯᓂᖓ 

ᐃᓄᐃᓴᒃᖠᒋᐊᕆᔪᓐᓇᖅᑐᖅ ᐋᓐᓂᕐᓂᕐᓂᒃ. 

ᐃᓚᖏᑦ ᖁᐊᖅᓵᕐᓇᒐᔪᒃᑐᑦ ᐃᖅᑲᓇᐃᔭᕐᕕᖕᒥᑦ ᐊᑐᖅᑎᓪᓗᑕ ᐱᖁᑎᓂᑦ 

ᐊᒻᒪᓗ ᓴᓇᕐᕈᑎᓄᑦ ᐃᓚᐅᑎᑦᑎᖕᒪᑕ ᐅᑯᓂᖓ: 

 ᐊᒃᑐᕐᓯᑳᓪᓚᒡᓗᓂ ᓴᓇᔾᔪᑎᐅᔪᒥᒃ (ᓲᕐᓗ ᐊᒃᑐᕐᓯᑳᓪᓚᒡᓗᓂ ᐆᓇᕐᑐᒥ 

ᐃᒐᒥ); 

 ᒥᓗᖅᑕᐅᓂᖅ ᑭᓱᒧᒃᑭᐊᖅ ᐊᐅᓚᐅᑎᓕᖕᓂᙶᖅᑐᒥᒃ ᐅᕝᕙᓘᓐᓃᑦ 

ᐱᖁᑎᒥᙶᖅᑐᒥᒃ (ᓲᕐᓗ ᑭᓱᑐᐃᓐᓇᑦ ᐃᒋᑕᐅᔪᑦ ᐊᐳᑕᐃᔭᐅᑎᒧᑦ 

ᒥᓪᓗᐊᖅᑐᒧᑦ); 

 ᓇᔪᓗᐊᖅᑕᐅᓕᖅᖢᓂ ᐆᓇᖅᑐᒧ; 

 ᐊᑐᕐᓂᖅ ᓂᐱᖅᑯᖅᑐᓗᐊᖅᑐᓂᒃ ᓂᐱᓕᖕᓂᒃ ᐅᕝᕙᓘᒻᓃᑦ ᓴᔪᒃᑐᓂᒃ 

ᑕᐃᒪᐃᑎᑕᐅᔪᓂᒃ ᐱᖁᑎᓄᑦ ᐅᕚᓘᓐᓃᑦ ᓴᓇᕐᕈᑎᓄᑦ; 

 ᓇᔫᑎᓂᖅ ᑎᐱᓕᖕᓂᑦ ᐊᒻᒪᓗ ᐅᕕᓂᖕᒧᑦ ᐆᓐᓇᖅᑐᓂᒃ; 

 ᓂᕈᑐᒃᓴᓗᐊᕐᓗᓂ ᐊᓐᓄᕌᒥᒃ ᐊᑦᑕᑕᕐᓗᓂ ᐱᖁᑎᒧᑦ; ᐊᒻᒪᓗ, 

 ᐊᒃᑐᖅᑕᐅᓂᖅ ᐆᒻᒪᖁᑎᒧᑦ. 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᓇᓗᓇᐃᕐᓗᒋᑦ ᐊᔾᔨᒌᙱᔾᔪᑎᖏᑦ “ᐊᑐᕈᓐᓃᖅᑎᑦᑎᓂᖅ” ᐊᒻᒪ 

“ᐊᑐᕈᓐᓂᖅᑎᑕᐅᔪᑦ ᓇᓗᓇᐃᔭᖅᑕᐅᓂᖏᓐᓂᒃ” ᐱᓕᕆᔾᔪᓯᕐᓂᒃ. 

 ᐅᖃᐅᓯᕆᓗᖏᑦ ᐱᖓᓱᑦ ᐊᔾᔨᒌᙱᑦᑐᑦ ᐅᐊᔭᓕᖕᓂ ᖁᐊᖅᓵᕐᓇᖅᑐᑦ 

ᐊᒻᒪ ᖃᓄᖅ ᐅᓗᕆᐊᓇᙱᑦᑐᕐᓇᕐᓂᖏᓐᓂᒃ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑎᐅᔪᑦ ᐱᐊᓂᒃᓯᓗᑎᒃ ᖃᕋᓴᐅᔭᒃᑯᑦ ᓇᓗᓇᐃᔭᕈᑎᓂᒃ ᖃᓄᖅ 

ᐅᓗᕆᐊᓇᙱᑦᑐᒦᑦᑐᓐᓇᕐᓂᕐᒥᒃ ᐱᓕᕆᔾᔪᑎᓂᒃ ᐊᑐᓕᕌᖓᑕ. 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᐅᖃᐅᓯᖃᕐᓗᑎᒃ ᐊᑐᖅᑕᐅᒐᔪᒃᑐᓂᒃ 

ᐱᓕᕆᔾᔪᑎᓂᒃ ᐊᒻᒪ ᖃᓄᖅ 

ᐅᓗᕆᐊᓇᙱᑦᑐᒦᒍᓐᓇᕐᓂᕐᒥ 

ᑖᒃᑯᓂᖓ ᐱᓕᕆᔾᔪᑎᖃᕐᑎᓪᓗᒋᑦ 

ᐊᒻᒪ ᖃᓂᒋᔭᖏᓐᓃᑎᓪᓗᒋᑦ. 

 

ᖁᐊᖅᓵᕐᓇᖅᑐᑦ ᓇᓗᓇᐃᕐᓗᒋᑦ 

ᐅᓗᕆᐊᓇᙱᔾᔪᑎᒋᔪᓐᓇᖅᑕᖏᓐᓄᑦ  

(ᐃᓚᓕᐅᔾᔭᐅᓯᒪᔪᖅ 10.0) 

 

1. ᑭᓲᖕᒪ ᐊᔾᔨᒌᙱᔾᔪᑎᖏᑦ 

“ᐊᑐᕈᓐᓃᖅᑎᑦᑎᓂᖅ” ᐊᒻᒪ 

“ᐊᑐᕈᓐᓂᖅᑎᑕᐅᔪᑦ 

ᓇᓗᓇᐃᔭᖅᑕᐅᓂᖏᓐᓂᒃ” 

ᐱᓕᕆᔾᔪᓯᐅᔪᑦ?  

2. ᑭᓲᖕᒪᑕ ᐱᖓᓱᑦ 

ᐅᐊᔭᖃᖅᑐᓂᒃ 

ᖁᐊᖅᓵᕐᓇᕈᑎᐅᔪᑦ? 

 
  



 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 11 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᖃᓄᐃᓕᐅᕈᑎᒥ ᖃᐅᔨᓴᕐᓂᖅ ᐊᒻᒪ 

ᐅᖃᐅᓯᖃᑲᑕᖕᓂᖅ 

(ᐃᓚᓕᐅᔾᔭᐅᓯᒪᔪᖅ 11.0) 

 

ᑕᕐᕆᔭᒐᒃᓴᖅ: ᖃᑦᑎᕈᑎᒥ ᓈᒻᒪᒃᑐᒥᑦ 

ᐊᑐᕈᓐᓇᕐᓂᖅ –  

https://youtu.be/ 

9igRiyURobE  

ᓇᓗᓇᐃᕐᓗᒋᑦ ᖃᑦᑎᕈᑎᑦ 

ᐃᒡᓗᒋᔭᕐᓂ. 

 

1. ᑭᓱᓂ ᐱᓯᒪᔭᕆᐊᖃᕐᓂᖅ 

ᐃᑭᑎᑦᑎᓂᐊᕐᓗᓂ ᐊᒻᒪ 

ᑕᒪᐅᖓᕈᓘᔭᖅᑎᑦᑎᑦᑕᐃᓕᓂᕐᒧᑦ? 

2. ᐅᓇ PASS ᖃᓄᖅ ᐊᑐᖅᑕᐅᖃᑦᑕᕐᒪ 

ᐃᑭᑦᑐᒥᒃ ᖃᑦᑎᕆᓂᐊᕐᓗᓂ? 

ᐃᑯᒪᒧᑦ ᐊᑦᑕᕐᓇᖅᑕᐃᓕᒪᓂᖅ ᐊᒻᒪᓗ 

ᓂᕈᑭᒃᑐᒥᑦ ᐱᕕᑭᒃᑐᑦ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐃᑯᐊᓚᔪᑦ ᖁᐊᕐᓵᕐᓇᕐᒪᑕ ᓇᓂᑐᐃᓐᓇᖅ.  

ᐅᓱᖅ, ᐆᓇᖅᑐᖅ, ᐋᒃᓯᔾᔭᓐ ᐊᒻᒪᓗ 

ᐃᓚᐅᑎᑦᑎᓗᓂ ᐅᕕᓂᖕᒧᑦ ᐆᓐᓇᖅᑐᒥᒃ 

ᖃᓄᐃᓕᑎᑦᑎᓂᖅ ᐱᑕᖃᕆᐊᓖᑦ 

ᐃᑯᐊᓪᓚᒃᑎᑦᑎᓗᓂ ᐊᒻᒪᓗ ᑲᔪᓰᓐᓇᕐᓗᓂ 

ᐆᓐᓇᕐᓗᓂ. ᑖᒃᑯᐊ ᑎᓴᒪᑦ ᐃᒪᒃᓴᑦ 

ᑲᑎᑕᐅᒑᖓᑕ ᓴᖅᑮᓲᑦ ᐃᑯᒪᐅᑉ 

ᐳᖅᑐᓯᕙᓪᓕᐊᓂᖓᓂᒃ (ᐊᔾᔨᙳᐊᖅ 1).  

ᑕᓪᓕᒪᐅᖕᒪᑕ ᓇᓗᓇᐃᒃᑯᑎᒋᔭᐅᔪᑦ ᐃᑭᑦᑐᓄᑦ, ᒪᓕᒃᖢᑎᒃ ᖃᓄᐃᑦᑐᑦ 

ᐃᑭᒻᒪᖔᑕ: 

 ᓇᓗᓇᐃᒃᑯᑎ A – ᕿᔪᐃᑦ, ᐸᐃᑉᐹᑦ ᐊᒻᒪ ᐊᐅᔭᑦᑐᑦ 

 ᓇᓗᓇᐃᒃᑯᑎ B – ᐃᑭᔭᑦᑐᑦ ᐅᕝᕙᓘᓐᓃᑦ ᐃᑭᓴᕋᐃᑦᑐᑦ ᐃᒪᓖᑦ 

 ᓇᓗᓇᐃᒃᑯᑎ C – ᐅᐊᔭᒧᑦ ᐃᑭᓕᕐᓂᑯᑦ 

 ᓇᓗᓇᐃᒃᑯᑎ D – ᓴᕕᕋᔭᐃᑦ  

 ᓇᓗᓇᐃᒃᑯᑎ K – ᐅᕐᓱᐃᑦ ᐊᒻᒪ/ᐅᕝᕙᓘᓐᓃᑦᓂ ᕿᓕᐅᓂᕐᒧᑦ 

ᐅᕐᓱᒃᓴᐃᑦ 

ᐅᓗᕆᐊᓇᙱᑐᐊᖅᐸᑦ (ᓲᕐᓗ ᐃᑭᑦᑐᖅ ᒥᑭᑉᐸᑦ, ᖃᑦᑎᕈᑎᑕᖃᕈᓂ 

ᑖᔅᓱᒧᖓ ᐊᑐᕈᓐᓇᖅᑐ), ᐊᑐᕐᓗᑎ PASS ᐱᓕᕆᔾᔪᓯᐅᔪᑦ ᖃᑦᑎᕈᑎᒧᑦ:  

1. P: ᓄᓱᒡᓗᒍ ᐊᑦᑐᖏᖅᓯᒪᔾᔪᑖ  

2. A: ᑐᕌᖅᑎᓪᓗᒍ ᑎᖕᒥᑳᕈᑖ ᑐᙵᓂᖓᓄᑦ ᐃᑯᐊᓚᔫᑉ  

3. S : ᑎᒍᕐᔪᐊᓗᒍ ᑎᖕᒥᑳᓕᖅᑎᑦᑎᔾᔪᑖ 

4. S: ᖃᑦᑎᕈᑎ ᐃᑭᑦᑑᑉ ᒥᒃᓵᓄᑦ ᓴᓂᒨᑲᑕᒡᓗᒍ 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᓇᓗᓇᐃᕐᓗᒋᑦ ᐃᑭᑎᑦᑎᑦᑕᐃᓕᒍᑏᑦ. 

 ᓇᓗᓇᐃᕐᓗᒍ PASS ᐱᓕᕆᔾᔪᑎᐅᔪᑦ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑎᐅᔪᑦ ᐱᐊᓂᒃᓯᓗᑎᒃ ᒪᕐᕉᖕᓂ ᖃᕋᓴᐅᔭᒃᑯᑦ 

ᑎᑎᖅᐸᓪᓕᐊᒍᑎᓂᒃ:  

1)  ᓂᕈᐊᕐᓗᑎ ᐱᐅᓂᖅᐹᓂᒃ ᑭᐅᔾᔪᑎᐅᔪᓂᒃ ᐃᑭᑦᑐᒥ ᑕᑯᒍᕕᑦ. 

2)  ᓇᓗᓇᐃᕐᓗᒋᑦ ᐱᔾᔪᑎᒋᔭᐅᔪᑦ ᐃᖅᑲᓇᐃᔭᕐᕕᐅᔪᑦ ᒥᑭᓗᐊᕐᓂᖓᓄᑦ 

ᖁᐊᖅᓵᕐᓇᓗᐊᕈᑎᐅᔪᓐᓇᖅᑐᓂᒃ. 

 
  

ᐊᔾᔨᙳᐊᖅ 1.  

ᐃᑭᑦᑐᑦ ᖃᓄᐃᓕᖓᓂᖏᑦ 

https://youtu.be/9igRiyURobE
https://youtu.be/9igRiyURobE


 

 

 

 

ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 12 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᕐᓂᖅ ᓯᓚᒥᑦ ᐊᒻᒪ ᓄᓇᐃᓐᓇᕐᒥᓐ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐃᖅᑲᓇᐃᔭᖅᑎᐅᔪᑦ ᓴᓇᔭᕆᐊᖃᑐᐃᓐᓇᕆᐊᖃᕐᒪᑕ ᓯᓚᒥ 

ᓂᒡᓚᓱᒃᑐᐊᓘᑎᓪᓗᒍ. 

ᓴᓇᓂᖅ ᐃᓄᖃᐅᙱᑦᑐᒥᓐ 

ᖁᐊᕐᓵᕐᓇᖅᑐᖃᐃᓐᓇᐅᔭᕐᒪᑦ ᐃᓄᖃᐅᙱᑦᑐᒧᙵᐅᓪᓗᓂ. 

ᓇᖕᒥᓂᖅᓱᕈᓐᓇᕆᐊᖃᖅᑐᑦ ᐊᒻᒪᓗ ᑲᓚᒋᔪᓐᓇᕐᓗᒍ ᓇᖕᒥᓂᖅ 

ᐊᑦᑕᕐᓇᖅᑕᐃᓕᒪᓃᑦ. ᐸᖅᓴᐃᔩᑦ ᐊᒻᒪᓗ ᐱᖏᖕᓇᖅᑐᓕᕆᔩᑦ 

ᐊᔪᕐᓇᖅᑐᖅᓯᐅᑐᐃᓐᓇᕆᐊᖃᕐᒪᑕ ᐅᕝᕙᓘᓐᓃᑦ ᐊᔪᑐᐃᓐᓇᕆᐊᖃᕐᒪᑕ 

ᐊᑐᖅᑎᓪᓗᑕ ᐃᓚᖏᓐᓂᒃ ᖃᓄᐃᓕᖓᓂᐅᔪᓂᒃ. ᐊᓐᓇᐅᒪᓇᓱᐊᕐᓂᖅ 

ᑐᐊᕕᕐᓇᖅᑐᖃᖅᑎᓪᓗᒍ ᒪᓕᑐᐃᓐᓇᕐᒪᑦ ᖃᓄᖅ ᐱᕙᒌᔭᖅᓯᒪᖕᒪᖔᖅᐱᑦ. 

ᐊᔪᕐᓇᙱᑦᑕᕌᖓᑦ, ᓇᒃᓴᕐᐸᒡᓗᑎᑦ ᑐᐊᕕᕐᓇᖅᑐᓕᕆᓂᕐᒧᑦ 

ᑐᓴᐅᒪᔾᔪᑎᐅᔪᓐᓇᖅᑐᒥ ᐊᒻᒪ ᐹᑕᓖᒃᑲᓐᓂᕐᓂᒃ ᐅᕝᕙᓘᓐᓃᑦ 

ᐆᒻᒪᖁᑎᐅᔪᓐᓇᖅᑐᒥᒃ ᐅᐊᔭᖃᖅᑐᓄᑦ. ᖃᐅᔨᒪᓗᒍ ᐅᐸᒐᓱᒃᑕᐃᑦ, ᐊᒻᒪᓗ 

ᖃᓄᐃᑦᑐᓂᒃ ᐱᓯᒪᔭᕆᐊᖃᕐᓂᕐᓂᒃ ᑐᐊᕕᕐᓇᖅᑐᖃᑳᓪᓚᒃᐸᑦ. ᖃᐅᔨᒪᓂᕐᓴᒥ 

ᓄᓇᒥ ᐱᖃᑎᖃᕐᐸᒡᓗᑎ ᓄᓇᐃᓐᓇᒃᑰᓕᕌᖓᕕᓐ. 

ᐃᖅᑲᓇᐃᔭᕐᓂᖅ ᓂᒡᓚᓱᒃᑐᒥᑦ 

ᐊᒥᓱᑦ ᐃᖅᑲᓇᐃᔮᑦ ᐃᓚᐅᑎᑦᑎᖕᒪᑕ ᐃᖅᑲᓇᐃᔭᕐᓂᕐᒥᑦ ᓂᒡᓚᓱᒃᑐᕐᔪᐊᒥᑦ. 

ᖁᐊᕐᓵᕐᓇᕈᑎᐅᔪᑦ ᐃᖅᑲᓇᐃᔮᖃᕐᓂᕐᒧᑦ ᓯᓚ ᐊᔾᔨᒌᖃᑦᑕᙱᓐᓂᖓᓄᑦ ᒪᑯᐊ 

ᕿᐅᓗᐊᕐᓂᖅ, ᕿᕿᕐᓂᖅ, ᓯᑯᒃᑰᕐᓂᖅ ᐊᒻᒪ ᐆᒪᔪᓂᒃ ᐊᐴᑎᑳᓪᓚᖕᓂᖅ.  

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᓇᓗᓇᐃᕐᓗᒋᑦ ᐱᖓᓱᑦ ᑎᓴᒪᓄᑦ ᖁᐊᖅᓵᕐᓇᕈᑎᐅᔪᑦ ᐃᓄᖃᙱᑦᑐᒥ 

ᓴᓇᓗᓂ ᐊᒻᒪᓗ ᓇᓗᓇᐃᕐᓯᓗᑎᒃ ᖃᓄᖅ ᑖᒃᑯᐊ ᖁᐊᖅᓵᕐᓇᖅᑐᑦ 

ᐊᑐᖅᑕᐅᙱᑦᑐᓐᓇᕐᒪᖔᑦ. 

 ᓇᓗᓇᐃᕐᓗᒋᑦ ᐱᖓᓱᑦ ᑎᓴᒪᓄᑦ ᖁᐊᖅᓵᕐᓇᕈᑎᐅᔪᑦ ᓯᓚᒥ 

ᓂᒡᓚᓱᒃᑐᐊᓗᖕᒥ ᐊᒻᒪ ᓇᓗᓇᐃᕐᓯᓗᑎᒃ ᖃᓄᖅ ᑖᒃᑯᐊ ᖁᐊᖅᓵᕐᓇᖅᑐᑦ 

ᐊᑐᖅᑕᐅᙱᑦᑐᓐᓇᕐᒪᖔᑦ. 

ᓇᐃᓇᕐᓯᒪᔪᖅ ᐱᓕᕆᖃᑎᒌᒍᑎᓄᑦ ᐃᓗᓕᖏᑦ  

ᐃᓕᓐᓂᐊᕐᑎᐅᔪᑦ ᐱᐊᓂᒃᓯᓗᑎᒃ ᒪᕐᕉᖕᓂ ᖃᕋᓴᐅᔭᒃᑯᑦ ᑎᑎᖅᐸᓪᓕᐊᒍᑎᓂᒃ: 

1)  ᓇᓗᓇᐃᕐᓗᒋᑦ ᖁᐊᖅᓵᕐᓇᖅᑐᑦ ᐃᖅᑲᓇᐃᔭᕐᓗᓂ ᐅᑭᐅᕐᑕᖅᑐᕐᒥᓐ. 

2)  ᓇᓗᓇᐃᕐᓗᒋᑦ ᖃᓄᖅ ᐅᑭᐅᕐᑕᖅᑐᕐᒧᑦ ᐸᕐᓇᒃᓯᒪᔭᕆᐊᖃᕐᓂᕐᒥᓐ. 

 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᐱᓕᕆᓕᒪᕕᑦ ᓄᓇᐃᓐᓇᕐᒦ? 

ᖃᓄᐃᑦᑑᖕᒪᑕ ᖁᐊᖅᓵᕐᓇᖅᑐᑦ 

ᓴᖅᑭᒡᒍᔪᐃᑦ ᓄᓇᖕᓂ? 

 

ᐋᖅᑭᒃᓱᐃᓗᑎ ᓇᓗᓇᐃᔭᕐᕕᒃᓴᒥ 

ᐱᖃᑎᖃᕐᓗᑎᒃ ᐅᕝᕙᓘᓐᓃᑦ 

ᑲᑎᕐᖓᐅᕐᓗᑎᒃ, ᑭᓱᓂᒃ 

ᐱᓯᒪᔭᕆᐊᖃᕐᓂᕐᓂ ᐃᓄᑑᓗᑎᑦ 

ᓴᓇᓂᐊᕈᕕᑦ ᓄᓇᖕᓂ.  

ᐃᓕᓐᓂᐊᕐᕕᖕᒥ ᑲᑎᓯᒪᓗᑎᒃ, 

ᐋᖅᑭᒃᓱᐃᓗᓯ ᐋᖅᑭᒋᐊᕐᓯᒪᔪᓂᒃ 

ᐃᓕᓐᓂᐊᕐᑎᐅᔪᑦ 

ᐱᓯᒪᔪᓐᓇᕋᔭᖅᑕᖏᓐᓂᒃ ᓯᕗᓂᒃᓴᒥᑦ. 

 

1. ᑭᓲᖕᒪᑕ ᖁᐊᖅᓵᕐᓇᖅᑐᑦ 

ᓴᓇᓗᓂ ᐃᓄᑭᑦᑐᒥ ᐊᒻᒪᓗ 

ᖃᓄᖅ ᐸᕐᓇᒃᓯᒪᔪᓐᓇᕋᔭᕐᐱ? 

2. ᑭᓲᖕᒪᑕ ᖁᐊᖅᓵᕐᓇᖅᑐᑦ 

ᓴᓇᓗᓂ ᓂᒡᓚᓱᒃᑐᒥᑦ ᐊᒻᒪᓗ 

ᖃᓄᖅ ᐸᕐᓇᒃᓯᒪᔪᓐᓇᕋᔭᕐᕕ? 

 

 
  



 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 13 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᑐᐊᕕᕐᓇᖅᑐᓕᕆᓂᕐᒥ 

ᐃᓚᐅᓚᐅᕐᓯᒪᕖᑦ, 

ᐃᖅᑲᓇᐃᔭᕐᕕᒋᔭᕐᓂᑦ ᐅᕝᕙᓘᓐᓃᑦ 

ᓴᓇᙱᑎᓪᓗᑎ? 

ᖃᓄᐃᓕᐅᓚᐅᕐᓯᒪᕕᑦ ᐊᓯᑎᓪᓗ? 

 

ᕿᓂᑲᑕᖕᓂᖅ – ᐊᔾᔨᓕᐅᕆᑲᑕᒡᓗᓯ 

ᐅᕝᕙᓘᓐᓃᑦ ᓇᓃᓐᓂᖏᑦ 

ᑎᑎᕋᐅᓯᕆᓗᒋᑦ ᐅᑯᐊ:  

 ᑐᐊᕕᕐᓇᖅᑐᒧᑦ ᐸᕐᓇᐅᑎ 

 ᑐᐊᕕᕐᓇᖅᑐᓕᕆᔾᔪᑎᑦ ᐊᒻᒪ 

ᐃᓗᓕᖏᑦ –  

ᑭᓱ ᐱᑕᖃᙱᒻᒪ? 

 ᐋᖅᑭᒋᐊᕐᓗᒍ ᐱᔾᔪᑎᐅᔪᖅ 

 ᖃᑦᑎᕆᔨᒃᑯᑦ ᐊᖓᔪᖅᑳᖓ 

ᐊᒻᒪ/ᐅᕝᕙᓘᓐᓃᑦ 

ᓇᐅᑦᑎᕐᓱᖅᑎᑦ 

 ᐃᑭᑦᑐᒧᑦ ᖁᖁᐊᕈᑎ 

 ᖃᑦᑎᕈᑎᐅᑉ ᓱᓪᓗᓕᖓ 

ᐊᒻᒪ/ᐅᕝᕙᓘᓐᓃᑦ ᖃᑦᑎᕈᑎ 

 
1. ᐃᖅᑲᓇᐃᔭᕐᕕᖕᒥᓐ, ᑭᓇ 

ᐊᐱᕆᔪᓐᓇᖅᐱᐅᑦ 

ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᓂᒃ? ᖃᖓᒃᑯᓪᓕ 

ᐊᐱᕆᓇᔭᕐᐱ? 

ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᓂᖅ 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐃᖅᑲᓇᐃᔭᖅᑎᑦᑎᔨᐅᔪᑦ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖃᖁᔭᐅᔪᑦ 

ᐊᒻᒪᓗ ᐃᖅᑲᓇᐃᔭᖅᑎᓂᒃ ᐊᔪᕈᓐᓃᕐᓴᖅᑎᑦᑎᕙᒡᓗᑎᒃ ᐸᕐᓇᐅᑎᑦ ᒥᒃᓵᓄᑦ. 

ᐃᓚᖏᑦ ᐸᕐᓇᐅᑎᓂᒃ ᐃᓚᐅᑎᑕᐅᔪᓐᓇᖅᑐᑦ ᐅᑯᐊ: 

 ᖃᓄᐃᑦᑑᓂᖏᑦ ᑐᐊᕕᕐᓇᖅᑐᑦ; 

 ᖁᖁᐊᕈᑏᑦ ᐊᒻᒪ ᑐᓴᐅᒪᖃᑦᑕᐅᑎᒍᑎᑦ;  

 ᖁᖁᐊᖅᑐᑦ ᓂᐱᖏᑦ, ᑐᐊᕕᕐᓇᖅᑐᓕᕆᓂᕐᒧᑦ ᓇᓗᓇᐃᒃᑯᑎᑦ ᐊᒻᒪ 

ᐅᖃᐅᓯᐅᕙᒃᑐᑦ; 

 ᑐᐊᕕᕐᓇᖅᑐᒧᑦ ᐊᓂᕝᕕᒃᓴᐃᑦ; 

 ᐊᓂᕙᓪᓕᐊᓂᕐᒧᑦ ᐊᑐᕆᐊᖃᖅᑐᑦ ᐊᒻᒪ ᑲᑎᖃᑎᒌᕝᕕᒃᓴᐃᑦ ᐃᓂᖏᑦ;  

 ᒪᑐᔭᐅᔪᑦ, ᐅᐸᒡᕕᒃᓴᖅ, ᐅᕝᕙᓘᓐᓃᑦ ᐃᓄᑑᓗᓂ ᓴᓇᓂᐊᕐᓗᓂ 

ᒪᓕᒋᐊᓖᑦ; 

 ᑐᐊᕕᕐᓇᖅᑐᓕᕆᔾᔪᑏᑦ (ᐃᓂᖏᑦ, ᖃᓄᖅ ᐊᑐᕆᐊᖃᕐᓂᖏᑦ); ᐊᒻᒪ,  

 ᐱᓕᕆᔪᓐᓇᐅᑎᓪᓚᕇᑦ ᓇᓗᐃᓇᐃᖅᑕᐅᓯᒪᔪᑦ ᑲᑐᔾᔨᖃᑎᖐᖁᑎᖕᓂᑦ 

(ᓲᕐᓗ ᖃᑦᑎᕈᑎᒥᒃ ᐊᑐᕐᓂᖅ, ᓄᓇᐃᓐᓇᕐᒥᑦ ᑐᐊᕕᕐᓇᖅᑐᑦ, 

ᑯᕕᔪᖃᖅᑎᓪᓗᒍ ᐱᓕᕆᔾᔪᑏᑦ, ᐅᕝᕙᓘᓐᓃᑦ ᐃᖏᕐᕋᓂᕐᒧᑦ 

ᑐᐊᕕᕐᓇᖅᑐᑦ). 

ᐅᓇ ᐃᓕᓐᓂᐊᒐᒃᓴᖅ ᐱᐊᓂᒃᑕᐅᒍᓂ, ᐃᓕᓐᓂᐊᕐᑎᐅᔪᑦ 

ᐃᒪᐃᓕᐅᕈᓐᓇᓕᕐᓂᐊᖅᑐᑦ: 

 ᓇᓗᓇᐃᕐᓗᒋᑦ ᐃᒡᓘᑉ ᑐᐊᕕᕐᓇᖅᑐᒥ ᖃᓄᐃᓕᐅᕈᑎᓄᑦ ᐸᕐᓇᐅᑎᓂᒃ 

ᐊᒻᒪ ᑲᑎᖃᑎᒌᕝᕕᒃᓴᒥᑦ. 

 ᐅᖃᐅᓯᕆᓗᒋᑦ ᐃᓚᐅᔭᕆᐊᖃᖅᑐᑦ ᑐᓴᐅᒪᔭᐅᔭᕆᐊᓕᖕᓂᒃ 

ᑐᐊᕕᕐᓇᖅᑐᒥ ᐸᕐᓇᐅᑎᓂ. 

 

 
  



 

 

 

 

ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 14 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᖃᓄᐃᓐᓇᔭᖅᐸ ᐋᓐᓂᕈᒪ ᐃᖅᑲᓇᐃᔭᕐᕕᖕᒥᑦ? 

ᐃᓕᓐᓂᐊᒐᒃᓴᐃᑦ ᓇᐃᓈᕐᓯᒪᔪᑦ  

ᐃᖅᑲᓇᐃᔭᖅᑎᐅᔪᑦ ᑐᓴᖅᑎᑦᑎᔭᕆᐊᖃᖅᑐᑦ ᐃᖅᑲᓇᐃᔭᖅᑎᑦᑎᔨᓂᒃ ᐊᒻᒪᓗ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 

ᐃᖅᑲᓇᐃᔭᕐᕕᖕᒥ ᐋᓐᓂᖅᑐᖃᕐᓂᕈᓂ ᐋᓐᓂᐊᕕᖕᒥᓪᓗ 

ᑲᒪᒋᔭᐅᔾᔪᑎᐅᔭᕆᐊᖃᕐᓗᑎᒃ. ᐃᓱᒫᓗᑎᖃᑐᐊᕌᖓᕕᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ, 

ᐅᖃᓪᓚᖃᑎᒋᓗᒍ ᐊᖏᔪᖅᑳᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕖᑦ ᓯᕗᓪᓕᖅᐹᒥᒃ. 

ᐃᓱᒫᓘᑎᑎᑦ ᓴᑭᑦᑐᓐᓇᖅᑕᑎᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᐊᓛᕐᓄᑦ ᐅᕝᕙᓘᓐᓃᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᑭᒡᒐᖅᑐᐃᔨᖕᓄᑦ.  

ᐅᑎᕐᓂᕐᒧᑦ ᐃᖅᑲᓇᐃᔭᕐᕕᖕᒧᑦ (RTW) ᑲᔪᓯᕙᓪᓕᐊᓂᖅ ᐃᑲᔪᐃᓲᖅ 

ᐋᓐᓂᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᐃᓐᓇᕐᓗᑎᒃ ᐅᕝᕙᓘᓐᓃᑦ 

ᓈᒻᒪᒃᓯᓗᑎᒃ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐊᑦᑕᕐᓇᕈᓐᓃᖅᐸᑕ ᐊᒻᒪᓗ 

ᐋᓐᓂᐊᕐᕕᑯᑦ ᑕᐃᒪᐃᑦᑐᓐᓇᖅᓯᑎᑕᐅᑐᐊᖅᐸᑦ. ᐅᑎᕐᓂᖅ ᐃᖅᑲᓇᐃᔮᒧᑦ 

ᑲᔪᓯᕙᓪᓕᐊᓂᖅ ᐱᒋᐊᓲᖅ ᕿᓚᒻᒥᐅᓂᖅᐹᒃᑯᑦ ᐃᖅᑲᓇᐃᔭᖅᑎ 

ᐋᓐᓂᑐᐊᕌᖓᑦ. ᐃᓚᐅᑎᑦᑎᑐᐃᓐᓇᕆᐊᓕᒃ ᐋᖅᑭᒋᐊᖅᓯᒪᔪᓂᒃ 

ᐱᓕᕆᑎᑕᐅᓂᖅ ᐃᖅᑲᓇᐃᔮᒥᑦ ᐱᓕᕆᐊᓴᓂᒃ ᐅᕝᕙᓘᓐᓃᑦ 

ᐃᓄᐃᓴᒃᖠᒋᐊᕐᓗᒋᑦ ᐃᑲᕐᕋᖏᑦ ᖃᓄᐃᑦᑐᓐᓃᕋᓱᖕᓂᖓᓂᑦ. 

ᑭᒃᑯᑐᐃᓐᓇᐃᑦ ᐱᓕᕆᖃᑎᖐᖕᓂᖏᑦ ᐱᒻᒪᕆᐅᔪᖅ ᐅᑎᑦᑎᐊᕈᓐᓇᖁᓪᓗᒍ 

ᐃᖅᑲᓇᐃᔮᒧᑦ ᓴᖅᑭᓐᓇᔭᖅᑐᓄᑦ. ᐃᓄᐃᑦ ᐃᓚᐅᔪᑦ ᑕᒪᑐᒥᖓ 

ᑲᔪᓯᕙᓪᓕᐊᓂᕐᒧᑦ ᐅᑯᐊᖑᔪᑦ ᐃᖢᐊᖅᓴᐃᔩᑦ, ᐃᖅᑲᓇᐃᔭᕐᕖᑦ, ᐃᕖᑦ 

ᐃᖅᑲᓇᐃᔭᖅᑎᐅᑎᓪᓗᑎᑦ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ. 

ᐃᓕᓐᓂᐊᕌᓂᒃᑯᑎᒃ ᐃᓕᓐᓂᐊᒐᒃᓴᒥ, ᐃᓕᓐᓂᐊᕐᑎᐅᔪᑦ ᐃᒪᓐᓇ 

ᐊᔪᕈᓐᓃᕐᓂᐊᖅᑐᑦ: 

 ᑎᑎᕋᐅᓯᕆᓗᒋ ᖃᓄᐃᓕᐅᕐᐸᓪᓕᐊᒍᑎᒃᓴᑎᑦ ᐋᓐᓂᕈᕕᑦ 

ᐃᖅᑲᓇᐃᔭᕐᕕᖕᒥ. 

 ᕿᒥᕐᕈᐊᕐᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᖃᕋᓴᐅᔭᒃᑯᑦ ᓴᖅᑭᔮᒐᖓ ᐅᓇ ᕿᓂᕐᓗᒍ ᐋᓐᓂᖅᑐᖃᕈᓂ 

ᐅᓂᒃᑲᐅᑎᖃᕆᐊᖃᕐᓂᕐᒥᓐ 

 

 

ᐃᓕᓐᓂᐊᒃᑲᓐᓂᕈᑎᒃᓴᑦ 

 
 

 

 

ᒪᓕᒡᓗᒋᑦ ᐃᓕᓐᓂᐊᖅᑕᐅᓯᒪᓕᕐᑐᑦ 

ᐃᓕᓐᓂᐊᒐᒃᓴᓂᒃ ᒫᓐᓇᒧᑦ, 

ᐅᖃᐅᓯᕆᓗᒋᑦ ᖃᓄᖅ 

ᐋᓐᓂᖅᑕᐃᓕᒪᓇᔭᕆᐊᒃᓴᖅ 

ᐃᖅᑲᓇᐃᔭᕐᕕᖕᒥᓐ. 

 

ᐅᓇ ᑕᑯᒋᐊᕐᓗᒍ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᖃᕋᓴᐅᔭᒃᑯᑦ 

ᓴᕐᔮᒐᖓᓂᒃ ᐊᒻᒪ ᐊᑦᑕᑕᐅᑏᑦ 

ᕿᒥᕐᕈᐊᕐᓗᒋᑦ. ᓇᐅᒃᑯ 

ᓇᕿᑦᑎᓇᔭᖅᐱᑦ ᐃᖅᑲᓇᐃᔭᕐᕕᖕᒥᓐ 

ᐋᓐᓂᖅᑐᒥᒃ ᐅᖃᐅᓯᖃᕈᒪᓗᑎᑦ? 

http://www.wscc.nt.ca  

 

1. ᑭᓇᒧ ᐅᖃᕋᔭᖅᐱᑦ 

ᐃᖅᑲᓇᐃᔭᕐᕕᖕᒥᓐ 

ᐋᓐᓂᖅᑐᖃᕈᓂ? 

2. ᖃᓄᖅ ᐅᓂᒃᑲᐅᓯᖃᕆᐊᖃᕋᕕᑦ 

ᐅᑯᓄᖓ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ 

ᐋᓐᓂᖅᑐᖃᕐᓂᕈᓂ? 

 

 
  

http://www.wscc.nt.ca/

ᑭᖑᓪᓖᑦ ᖃᓄᐃᓕᐅᒐᒃᓴᑦ ᐊᒻᒪ ᐱᐊᓂᒍᑎᒃᓴᑦ 

ᐃᓅᓱᒃᑐᑦ ᐃᖅᑲᓇᐃᔭᓕᓚᐅᙱᓐᓂᖏᓐᓂᒡᓘᓐᓃᑦ ᐃᓱᒪᔭᕆᐊᖃᖅᑐᑦ ᐅᓗᕆᐊᓇᙱᑦᑐᒦᓐᓂᕐᒥᓐ! ᐱᒋᐊᕐᓗᑎᒃ 

ᐃᖅᑲᓇᐃᔮᒃᓴᒧᑦ ᐊᐱᖅᓱᖅᑕᐅᓂᕐᒥᒃ, ᐃᓅᓱᒃᑐᑦ ᖃᐅᔨᓇᓱᒋᐊᖃᖅᑐᑦ ᐃᖅᑲᓇᐃᔭᖅᑎᑦᑎᔨᐅᔪᖅ 

ᐅᓗᕆᐊᓇᙱᑦᑐᒦᑎᑦᑎᓂᕐᒥ ᐱᒻᒪᕆᐅᒋᔭᖃᕐᓂᖓᓂᒃ. 

ᐃᖅᑲᓇᐃᔭᕐᕕᓗᒃᑖᑦ ᖁᐊᖅᓵᕐᓇᖅᑐᓖᑦ. ᐃᖅᑲᓇᐃᔭᖅᑎᐅᔪᑦ ᐱᔪᓐᓇᐅᑎᖃᖅᑐᑦ ᖃᐅᔨᒪᓂᕐᒥᑦ ᐃᖅᑲᓇᐃᔭᕐᕕᖕᒥ 

ᖁᐊᖅᓵᕐᓇᖅᑐᓂᒃ ᐊᒻᒪ ᐊᔪᕈᓐᓃᕐᓴᖅᑎᑕᐅᔭᕆᐊᖃᖅᖢᑎᒃ ᖃᓄᖅ ᐅᓗᕆᐊᓇᙱᑦᑐᒥ ᐱᓕᕆᐊᖃᕈᓐᓇᕐᓂᕐᒥᑦ ᑕᒪᒃᑯᐊ 

ᖁᐊᖅᓵᕐᓇᑐᑦ ᐱᑕᖃᐅᕋᓗᐊᕐᑎᓪᓗᒋᑦ.  

ᐱᓕᕆᐊᒃᓴᒃᑲᓐᓃᑦ ᐅᕙᓂ ᐊᔪᕈᓐᓃᕐᓴᕈᑎᒥ ᐃᑲᔪᕈᑎᐅᓂᐊᖅᑐᓂᒃ ᐃᓅᓱᒃᑐᓂᒃ ᐅᓗᕆᐊᓇᙱᑦᑕᕆᐊᒃᓴᖓᓂ 

ᖃᐅᔨᓴᕐᓂᕐᒥᒃ ᐊᒻᒪᓗ ᐃᖅᑲᓇᐃᔭᕐᕕᖏᓐᓃᓐᓂᖏᓐᓂᒃ ᐅᑯᓂᖓ ᐃᓚᖃᖅᑐᑦ: 

 ᐃᖅᑲᓇᐃᔭᖅᑎᑦᑎᔨ ᖃᐅᔨᑎᑦᑎᕙᓪᓕᐊᓂᖓᓄᑦ ᓇᓗᓇᐃᔭᐃᒍᑎ 

 ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᓇᓗᓇᐃᕐᓯᓂᖅ ᐊᒻᒪ ᖃᐅᔨᓴᕐᓂᖅ 

ᒫᓐᓇ ᐃᓕᓐᓂᐊᕐᑎᐅᔪᑦ ᖃᕋᓴᐅᔭᒃᑯᑦ ᖃᐅᔨᓴᖅᑕᐅᔭᕆᐊᖃᓕᕐᑐ! 

ᐱᓕᕆᐊᖑᕙᓪᓕᐊᔪᓄᑦ ᐊᐱᖁᑎᐅᕙᒃᑐᑦ ᐊᔪᕈᓐᓃᕐᓴᐅᑎᒥ ᐃᑲᔪᕈᑎᐅᔪᓐᓇᖅᑐᑦ ᐃᓕᓐᓂᐊᕐᑎᓂᒃ ᖃᐅᔨᓴᖅᑕᐅᓂᕐᒧᑦ 

ᐸᕐᓇᒃᐸᓪᓕᐊᓂᖏᓐᓂᒃ.  

 

 



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 16 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder – appendices] 



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 17 

ᐃᓚᓕᐅᔾᔭᐅᓯᒪᔪᖅ 1.0: ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᖅ ᐊᒻᒪ ᖃᐅᔨᓴᖅᑕᐅᓂᖅ 

ᐅᓇ ᐃᓕᓐᓂᐊᒐᒃᓴᖅ ᐅᕙᓃᑦᑐᖅ ᖃᕋᓴᐅᔭᒃᑯᑦ ᓴᖅᑭᔮᒐᖓᓂ ᐅᑯᐊ ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (CCOHS). ᐃᓚᖃᖅᖢᓂ ᐅᓇ ᑐᑭᒧᐊᕈᑎ, 

ᖃᕋᓴᐅᔭᒃᑰᖅᑐᓂᒃ “ᐃᓕᓐᓂᐊᖅᑎᑦᑎᔨᐅᑉ ᑐᑭᒧᐊᕈᑎᖓᓂ” ᖃᓄᐃᓕᐅᕆᐊᖃᕐᓂᕐᒧᑦ ᐃᓕᓐᓂᐊᕈᒪᓂᕐᒥ ᖃᕋᓴᐅᔭᒃᑯᑦ 

ᐊᒻᒪ ᖃᕋᓴᐅᔭᒃᑯᑦ ᖃᐅᔨᓴᖅᑕᐅᓂᕐᒧᑦ. 

ᒪᓕᒍᓐᓇᖅᑐᓯ ᐊᑦᑕᑕᐅᑎᓂ ᐊᑖᓃᑦᑐᓂᒃ ᖃᐅᔨᓴᕈᒪᒍᕕᐅᒃ ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᒧᑦ ᐊᑎᓕᐅᕐᕕᒃᓴᓂᒃ 

ᐃᓕᓐᓂᐊᖅᑎᑕᑎᑦ ᐊᑎᓕᐅᕐᕕᒋᔪᓐᓇᖅᑕᖏᓐᓂᒃ ᐅᕝᕙᓘᓐᓃᑦ ᖃᐅᔨᓴᖅᑕᐅᒍᑎᑐᐊᓂᒃ: 

https://www.ccohs.ca/distributors/wscc-ntnu/ 

ᐃᓚᓕᐅᔾᔭᐅᓯᒪᔪᖅ 2.0: ᕿᒥᕐᕈᐊᕐᓗᒋᑦ ᐊᐱᖁᑎᓄᑦ – ᑭᐅᔾᔪᑎᓄᑦ 

ᐱᔾᔪᑎᐅᓗᐊᕐᑐᑦ 

ᐅᖃᕐᓯᒪᓂᖓᒍᑦ ᑐᑭᒧᐊᕈᑎᓂᒃ ᖃᐅᔨᓇᓱᒍᑎᓂᒃ, ᐊᐱᖁᑎᒃᓴᑦ ᐃᓚᐅᑎᑕᐅᔪᑦ ᐸᕐᓇᐅᑎᐅᓯᒪᓪᓗᑎ 

ᐊᐱᖁᑎᐅᑐᐃᓐᓇᕆᐊᓕᖕᓂ ᖃᐅᔨᓴᖅᑕᐅᓂᕐᒥ, ᑖᒃᑯᐊ ᐊᐱᖁᑎᐅᔪᑦ ᐱᔾᔪᑎᖃᕐᒪᑕ ᖃᐅᔨᒪᔭᐅᔭᕆᐊᖃᒻᒪᕆᒃᑐᓂᒃ. 

ᐃᓕᓐᓂᐊᕐᑎᐅᔪᑦ ᑭᐅᖃᑦᑕᕆᐊᖃᖅᑐᑦ ᒪᓕᒡᓗᑎᒃ ᐃᓕᓐᓂᐊᒐᒃᓴᓂᒃ ᐃᖅᑲᐅᒪᔭᖏᓐᓂᒃ. ᐃᓕᓐᓂᐊᕐᑎᐅᔪᑦ ᓇᓗᕈᔪᒃᑯᑎ 

ᑭᐅᔾᔪᑎᒃᓴᓂᒃ ᐅᕝᕙᓘᓐᓃᑦ ᑭᐅᔾᔪᑎᖃᕈᑎᒃ ᑖᑯᓄᖓᐅᙱᓗᐊᕐᑐᓂᒃ, ᐃᓕᓴᐃᔨᐅᔪᖅ ᑐᓴᖅᑎᑦᑎᔪᓐᓇᖅᑐᖅ 

ᑭᐅᔾᔪᑎᒋᓪᓗᐊᖅᑕᖓᓂ. 

ᖃᓄᐃᓗᐊᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᓂᖅ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖅ ᐱᒻᒪᕆᐅᕙ 

ᐊᐱᖅᑯᑎ 1: ᖃᓄᐃᒻᒪ ᐋᓐᓂᐊᖃᖅᑕᐃᓕᓂᖅ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖅ ᐱᒻᒪᕆᐅᕙ, ᐱᓗᐊᕐᑐᒥ ᐃᓅᓱᒃᑐᓄᑦ 

ᐃᖅᑲᓇᐃᔭᓕᓵᖅᑐᓄᑦ? 

ᐃᓅᓱᒃᑐᑦ ᐃᖅᑲᓇᐃᔭᖅᑏᑦ ᐱᒋᐊᓕᓵᕐᓂᑰᔪᒃᓴᐅᖕᒪᑕ ᐃᖅᑲᓇᐃᔮᖃᕐᓂᕐᒥᑦ ᐊᒻᒪᓗ ᓄᑖᑦ ᐃᖅᑲᓇᐃᔭᖅᑏᑦ 

ᐋᓐᓂᕐᓴᕋᐃᓐᓂᕐᓴᐅᓪᓗᑎᒃ. ᐅᓇ ᐱᔾᔪᑎᖃᖅᑐᖅ ᐱᑕᖃᓗᐊᙱᓐᓂᖓᓄᑦ ᐅᕝᕙᓘᓐᓃᑦ ᐱᑕᖃᙱᓐᓂᖓᓄᑦ 

ᐊᔪᕈᓐᓃᕐᓴᕈᑎᒃᓴᓂᒃ ᐊᒻᒪ/ᐅᕝᕙᓘᓐᓃᑦ ᐱᓕᕆᓕᒪᓂᕐᒥ. 

ᐊᐱᖅᑯᑎ 2: ᖃᓄᐃᒻᒪ ᐃᓕᓐᓂᐊᕐᑎᐅᔪᑦ ᑖᔅᓱᒥᖓ ᐃᓕᓐᓂᐊᕆᐊᖃᕐᐸ? 

ᐃᓕᓐᓂᐊᕐᑎᐅᔪᑦ ᑖᔅᓱᒥᖓ ᐃᓕᓐᓂᐊᕆᐊᖃᕐᑐᑦ ᖃᐅᔨᒪᓕᕐᓂᐊᕐᒪᑕ ᐃᖅᑲᓇᐃᔭᖅᑎᐅᔪᓐᓇᕐᓂᕐᒥᒃ ᖁᐊᕐᓵᕐᓇᙱᓪᓗᓂ. 

ᖃᓄᖅ ᖃᐅᔨᒪᔭᕆᐊᖃᖅᐱᑦ ᐃᖅᓇᐃᔮᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᐃᓐᓇᕐᓂᐅᑉ ᒥᒃᓵᓄᑦ 

ᐊᐱᖅᑯᑎ 1: ᑭᓇ ᑲᒪᒋᔭᖃᕐᒪᓐ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᕐᑕᐃᓕᓂᕐᒥᓐ ᐊᒻᒪ ᖃᓄᐃᑦᑕᐃᓕᓂᕐᒥ, ᐅᑯᑎᒎᓇᕐᓕ 

ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᓂ (IRS)? 

ᑲᒪᒋᔭᖃᕐᓂᖅ ᑭᒃᑯᓕᒫᓅᖓᔪᖅ ᖃᓄᐃᖁᔨᙱᓐᓂᕐᒥ ᐃᖅᑲᓇᐃᔭᕐᕕᖕᒥᓐ:  

 ᐃᖅᑲᓇᐃᔭᖅᕖᑦ ᐊᑐᐃᓐᓇᐅᑎᑦᑎᓲᖑᔪᑦ ᐱᓕᕆᔾᔪᑎᓂᒃ ᓲᕐᓗ ᐃᓄᖕᓂᒃ, ᐱᕕᒥᒃ, ᐊᒻᒪᓗ ᑮᓇᐅᔭᓂᒃ ᑕᒪᑐᒧᖓ 

ᐊᑦᑕᕐᓇᖅᑕᐃᓕᒪᓗᑎᒃ ᐊᐅᓚᓂᒧᑦ, ᓈᒻᒪᒃᑐᓄᑦ ᐱᖁᑎᓄᑦ, ᐊᒻᒪᓗ ᐃᓕᓐᓂᐊᕐᓂᕐᒧᑦ ᐊᒻᒪ ᐅᐊᑦᑎᔭᐅᔭᕆᐊᖃᕐᓂᖏᓐᓄᑦ. 

 ᐊᖏᔪᖅᑳᑦ ᐃᓕᓐᓂᐊᖅᑎᑦᑎᓲᑦ ᐃᖅᑲᓴᐃᔭᖅᑎᓂᒃ, ᐊᒻᒪᓗ ᐃᖅᑲᓇᐃᔭᖅᑎ ᒪᓕᑦᑎᐊᕈᓐᓇᕐᒪᖔᑦ ᐊᒃᑕᕐᓇᙱᑦᑐᒥᒃ 

ᐃᖅᓇᐃᔭᕐᕕᖕᒥᑦ ᐊᑐᖅᑕᐅᖓᔪᒃᑐᑦ. ᐊᖏᔪᖅᑳᑦ ᑲᒪᖃᑦᑕᕐᒥᔪᑦ ᐊᑦᑕᕐᓇᖅᑐᓂᒃ ᖃᓄᐃᓕᖓᓂᐅᔪᓂᒃ ᐊᒻᒪᓗ 

ᐱᓕᕆᐊᖑᓲᖑᔪᓂᒃ. 

 ᐃᖅᑲᓇᐃᔭᖅᑏᑦ ᐃᖅᑲᓇᐃᔭᓲᑦ ᒪᓕᒃᖢᑎᒃ ᐃᖅᑲᓇᐃᔭᕐᕕᖕᒥᑦ ᐊᑐᖅᑕᐅᕙᒃᑐᓂᒃ ᐊᒻᒪᓗ ᐅᓂᒃᑳᓕᐅᕐᓗᑎᒃ  ᐊᑕᖏᖅᑐᓂᒃ 

ᐊᑦᑕᕐᓇᖅᑐᓂᒃ ᖃᓄᐃᓕᖓᓂᐅᔪᓂᒃ. 

ᑭᒃᑯᑐᐃᓐᓇᐃᑦ ᐱᓕᕆᓗᑎᒃ ᐃᖅᑲᓇᐃᔭᕐᕕᒃ ᐊᒃᑕᕐᓇᖅᑕᐃᓕᒪᑎᓪᓗᒍ ᐊᒻᒪᓗ ᐋᓐᓂᐊᖃᕐᓇᖅᑕᐃᓕᒪᑎᓪᓗᒍ.  

 

ᖁᐊᖅᓵᕐᓇᖅᑐᑦ ᐃᖅᑲᓇᐃᔭᕐᕕᖕᒥᓐ 

ᐊᐱᖅᑯᑎ 1: ᖃᓄᐃᑦᑑᕙᓐ 6-ᖑᔪᑦ ᖁᐊᖅᓵᕐᓇᖅᑐᑦ ᐊᒻᒪ ᐅᖃᐅᓯᕆᓗᒋᑦ ᐊᑐᓂ. 

ᐃᒃᐱᖕᓇᕐᓂᖅ – ᓂᐱ; ᐃᓚᐅᕐᓯᒪᔪᑦ – ᐃᑭᔭᑦᑐᑦ; ᐆᒪᔪᓂᙶᕐᑐᓂᒃ – ᐅᖁᐃᑦ; ᐋᖅᑭᒃᓯᒪᓂᕐᒧᑦ – ᑕᐃᒪᓐᓇᑦᑕᐃᓐᓇᖅ 

ᐱᓕᕆᐊᖃᐃᓐᓇᐅᔭᕐᓂᖅ; ᐃᓱᒪᒋᔭᐅᓂᖏᑦᑎᒍᑦ – ᐸᒡᕕᓵᕆᔭᐅᓂᖅ; ᐃᖅᑲᓇᐃᔮᒧᑦ ᖁᐊᖅᓵᕐᓇᖅᑐᑦ – ᒪᔪᕋᐅᑎᓂᒃ 

ᑲᑕᖕᓂᖅ



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐊᐱᖅᑯᑎ 2: ᖃᓄᐃᑦᑐᓂ ᐃᓕᓐᓂᐊᕆᐊᖃᖅᐱ ᐅᓗᕆᐊᓇᙱᑦᑐᒥ ᐱᓕᕆᐊᖃᕆᐊᒃᓴᖅ ᐃᓚᐅᕐᓯᒪᔪᓂᒃ? 

WHMIS – ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 

 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑏᑦ 

ᐊᐱᖅᑯᑎ 1: ᑭᓲᕙᓐ ᑎᓴᒪᓐ ᐃᓱᒪᒋᔭᐅᔭᕆᐊᖃᖅᑐᑦ ᐃᖅᑲᓇᐃᔭᕐᕕᖕᒥ ᖁᐊᖅᓵᕐᓇᖅᑐᓂᒃ ᖃᐅᔨᓇᓱᒡᓗᓂ? 

ᐊᑐᖃᑦᑕᕐᓂᖅ ᓇᐃᒡᓕᒋᐊᕐᓯᒪᔪᒥ ᐆᒥᖓ PEME : 

 

P = ᐃᓄᐃᑦ (ᓂᐅᕕᕋᓱᒃᑐᑦ, ᐃᖅᑲᓇᐃᔭᖃᑏᑦ, ᐳᓛᖅᑐᑦ, ᐊᒻᒪᓗ ᑳᓐᑐᕌᒃᑏᑦ)  

E = ᓴᓇᕐᕈᑎᑦ (ᓴᓇᕐᕈᑏᑦ, ᐊᐅᓚᐅᑎᓖᑦ, ᐅᕝᕙᓘᓐᓃᑦ ᓂᖅᖠᐅᕈᑏᑦ) 

M = ᑭᓱᒡᒍᑖᑦ (ᐅᕕᓂᖕᒧᑦ ᐆᓐᓇᖅᑐᑦ, ᐅᖁᒪᐃᑦᑐᑦ) 

E = ᐊᕙᑎᒋᔭᐅᔪᖅ (ᐃᒡᓗᕐᔪᐊᑦ, ᓯᓚᑖᓂᑦ, ᓯᓚ) 

 

ᐊᐱᖅᑯᑎ 2: ᑭᓲᕙ “ᑕᑯᓗᒍ, ᐃᓱᒪᒋᓗᒍ, ᐱᓕᕆᓗᒍ ᐱᓕᕆᐅᓯᖅ”? 

 

ᑕᑯᓗᒍ – ᓇᓗᓇᐃᕐᓗᒍ ᖁᐊᖅᓵᕐᓇᖅᑐᖅ ᐅᑯᑎᒌᓇᖅ “PEME” (ᑕᑯᓗᒍ ᖁᓛᓃᑦᑐᖅ) 

ᐃᓱᒪᒋᓗᒍ – ᖃᓄᐃᒻᒪ ᖁᐊᖅᓵᕐᓇᖅᐸ ᐊᒻᒪ ᖃᓄᐃᓕᐅᕈᑎᐅᔭᕆᐊᖃᖅᐸ? 

ᐱᓕᕆᓗᒍ – ᐋᖅᑭᒍᑎᒃᓴᕐᓯᐅᕐᓗᒍ – ᐱᑕᖃᕈᓐᓃᕐᑎᓪᓗᒍ ᐅᕝᕙᓘᓐᓃᑦ ᐊᐅᓚᑕᐅᓗᓂ 

 

ᐊᐅᓚᓪᓗᒍ ᖁᐊᖅᓵᕐᓇᖅᑐᖅ 

ᐊᐱᖅᑯᑎ 1: ᐅᑯᓂᖓ ᓇᓗᓇᐃᕐᓯᒃᑲᓐᓂᕈᓐᓇᖅᐲ ᐊᐅᓚᑦᑎᓂᕐᒨᖓᔪᓂᒃ? 

ᐲᖅᓯᓂᖅ − ᐲᑦᑎᐊᒻᒪᕆᒡᓗᒍ ᖁᐊᖅᓵᕐᓇᖅᑐᖅ ᐊᑕᖏᕐᓗᒍ 

ᐃᓇᖏᖅᓯᔾᔪᑎ − ᑭᖑᕝᕕᕐᓗᒋᑦ ᓱᓇᒃᑯᑖᑦ, ᐱᖁᑏᑦ ᐅᕝᕙᓘᓐᓃᑦ ᑲᔪᓯᕙᓪᓕᐊᓃᑦ ᑕᒪᒃᑯᓄᖓ ᖁᐊᖅᓵᕐᓴᑎᓐᓂᖅᓴᓄᑦ  
ᐋᖅᑭᒋᐊᕈᑏᑦ/ᑲᒪᒋᔭᐅᓂᐊᕐᓂᖏᓐᓄᑦ  − ᐊᐅᓚᓪᓗᒋᑦ ᖁᐊᖅᓵᕐᓇᖅᑐᑦ ᐋᖅᑭᒋᐊᕐᓗᒋᑦ ᐊᑐᖅᑕᐅᕙᒃᑐᑦ ᐅᕝᕙᓘᓐᓃᑦ 

ᑲᔪᓯᓂᐅᕙᒃᑐᑦ  

ᐃᖅᑲᓇᐃᔮᒧᑦ ᐊᑐᖅᑕᐅᖓᔪᒃᑐᑦ/ᐊᐅᓚᑦᑎᔨᒃᑯᓄᑦ − ᐊᑐᖅᑕᐅᕙᒃᑐᓂᒃ ᑲᒪᔪᑦ ᑭᓇ, ᓇᒥ, ᖃᖓ, ᐊᒻᒪᓗ ᖃᓄᖅ ᐊᐅᓚᓂᐅᕙᒃᑐᑦ  
ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (PPE) − ᓴᐳᔾᔨᓯᒪᕙᒃᑐᑦ ᐃᖅᑲᓇᐃᔭᖅᑎᓂᒃ ᐊᑐᖅᖢᑎᒃ ᐊᑐᖅᑕᖏᓐᓂᒃ  

ᐊᐱᖅᑯᑎ 2: ᖃᓄᐃᓕᐅᖅᐸᓪᓕᐊᒋᐊᖃᖅᐸᑦ ᖁᐊᖅᓵᕐᓇᖅᑐᓂᒃ ᐊᐅᓚᑦᑎᓂᕐᒧᑦ ᐱᓕᕆᐊᒥ? 

1 – ᓇᓗᓇᐃᕐᓗᒍ ᖁᐊᖅᓵᕐᓇᖅᑐᖅ 

2 – ᖃᐅᔨᓴᕐᓗᒍ ᐅᓗᕆᐊᓇᕈᑎᖓ 

3 – ᓂᕈᐊᕐᓗᑎ ᐱᐅᓂᖅᐹᒥᑦ ᐊᐅᓚᑦᑎᒍᑎᒥᑦ 

4 – ᐊᑐᓕᕐᑎᓪᓗᒍ ᐊᐅᓚᑦᑎᒍᑎ 

5 – ᖃᐅᔨᓴᕐᓗᒍ ᐊᐅᓚᑦᑎᒍᑎᐅᑉ ᐊᑑᑎᖃᕐᓂᖓ 



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 20 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐋᖅᑭᒃᓱᐃᓂᖅ ᐊᒃᑕᕐᓇᖅᑕᐃᓕᒪᓂᕐᒥᒃ ᐃᓕᖅᑯᓯᕐᒥᒃ 

ᐊᐱᖅᑯᑎ 1: ᑭᓲᖕᒪᑕ ᐱᖓᓱᑦ ᐱᔪᓐᓇᐅᑎᒋᔭᐅᔪᑦ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ? 

 

1. ᐱᔪᓐᓇᐅᑎᖃᕐᓂᖅ ᖃᐅᔨᒪᒋᐊᖃᕐᓂᕐᒥᓐ ᐃᖅᑲᓇᐃᔭᕐᕕᖕᒥᑦ ᖁᐊᖅᓵᕐᓇᖅᑐᓂᒃ  

2. ᐱᔪᓐᓇᐅᑎᖃᕐᓂᖅ ᐃᓚᐅᔪᓐᓇᕐᓂᕐᒥ ᓇᖕᒥᓂᕐᒧᑦ ᐅᓗᕆᐊᓇᙱᑦᑐᒦᓐᓂᕐᒧᑦ ᐊᐱᕆᖃᑦᑕᕐᓂᒃᑯᑦ  

3. ᑖᓐᓇ ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᓂᕐᒧᑦ ᐊᑦᑕᕐᓇᖅᑐᒧᑦ ᐱᓕᕆᐊᖃᕐᓂᕐᒧᑦ 

 

ᐊᐱᖅᑯᑎ 2: ᓇᑭ ᓇᓂᓯᒃᑲᓐᓂᕈᓐᓇᖅᐱᑕ ᑐᓴᒐᒃᓴᒃᑲᓐᓂᕐᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᖁᔭᖏᓐᓂᒃ? 

 

ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᑦᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᐃᑦ ᐊᒻᒪ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒃᑕᐅᔭᕆᐊᓖᑦ 

 

ᐃᖅᑲᓇᐃᔭᕐᓂᖅ ᐅᓗᕆᐊᓇᙱᑦᑐᒥᓐ 

ᐊᐱᖅᑯᑎ 1: ᑭᓲᕙᒃ ᖁᐊᖅᓵᕐᓇᕋᔭᖅᑐᑦ ᓇᖕᒥᓂᖅ ᑲᒪᒋᙱᓗᐊᕐᓗᓂ? 

ᐱᓕᕆᔪᓐᓇᙱᓐᓇᑦᑕ ᐅᓗᕆᐊᓇᙱᑦᑐᒃᑯᑦ ᒪᐅᓇ ᑎᒥᒃᑯᑦ, ᐃᓱᒪᒃᑯᑦ ᐊᒻᒪ/ᐅᕝᕙᓘᓐᓃᑦ ᐃᓱᒪᓗᐊᕐᓂᕐᒧᑦ, 

ᐱᔾᔪᑎᒋᓪᓗᒍ ᑕᖃᖓᓗᐊᕐᓂᖅ, ᓈᒻᒪᙱᓕᐅᕈᑎᖃᕐᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐃᓱᒪᒋᔭᐅᖃᐅᓗᐊᕐᓂᕐᒧᑦ. 

ᐊᐱᖅᑯᑎ 2: ᑭᓲᕙ ᐃᓚᒋᔭᐅᔪᖅ ᓇᖕᒥᓂᖅ ᑲᒪᒋᓂᕐᒧᑦ ᐊᑐᖃᑦᑕᐃᓐᓇᕋᔭᖅᑕᕐᓂᒃ ᐱᒋᐊᕈᑎᖃᕈᒪᕕ? 

ᐅᑯᐊ ᓇᓗᓇᐃᒃᑯᑎᐅᔪᓐᓇᖅᑐᑦ: ᓂᕆᑦᑎᐊᖃᑦᑕᕐᓂᖅ, ᓄᖃᖓᑐᐃᓐᓇᙱᓐᓂᖅ, ᑕᖃᐃᕐᓯᑦᑎᐊᖃᑦᑕᕐᓂᖅ, ᐃᒥᐊᓗᖕᒥ 

ᓱᐴᖅᑐᒐᕐᓂᒡᓘᓐᓃᑦ ᐊᑐᖅᐸᖏᓐᓂᖅ 

 

ᐃᖅᑲᓇᐃᔭᕐᓂᖅ ᐊᑦᑕᕐᓇᙱᑦᑐᒥᒃ ᐃᖅᑲᓇᐃᔭᕐᕕᖕᒥᑦ ᖁᐊᖅᓵᕐᓇᒐᔪᒃᑐᖃᖅᑐᒥᑦ 

ᐊᐱᖅᑯᑎ 1: ᑭᓲᕙᑦ ᒪᕐᕉᒃ ᐊᔾᔨᒌᙱᑦᑐᑦ ᐃᔪᒃᑲᔾᔭᐃᒃᑯᑎᒧᑦ ᓴᐳᒻᒥᔾᔪᑏᑦ ᐱᓕᕆᔾᔪᓰᑦ? 

1 – ᑎᒥᒧᓐ ᐊᓄᐃᑦ (ᑲᑕᔾᔭᐃᒃᑯᑎᑦ) 

2 – ᐊᒃᖢᓈᓂᒃ ᐊᒻᒪᓗ/ᐅᕝᕙᓘᓐᓃᑦ ᐊᒃᖢᓈᓂᒃ ᑲᑕᔾᔭᐃᒃᑯᑎᓂᒃ ᑭᓴᖅᓯᒪᔪᑦ 

ᐊᐱᖅᑯᑎ 2: ᑭᓱᐃᑦ ᐱᔾᔪᑎᐅᔭᑉᐸᑦ ᒪᑯᓄᖓ ᖁᐊᐃᔭᕿᓐᓂᕐᒧᑦ, ᐹᓪᓚᖕᓂᕐᒧᑦ ᐊᒻᒪ ᑲᑕᖕᓂᕐᒧ? 

ᖃᓄᐃᓕᒍᑎᐅᑐᐃᓐᓇᕆᐊᖃᖅᑐᑦ ᒪᑯᐊ ᓴᓂᕈᔪᐃᑦ, ᖁᐊᐃᑦᑖᕐᓇᖅᑐᑦ ᓇᑏᓐ, ᑲᑉᐳᔾᔮᖅᑐᑦ ᐅᐊᔭᖏᑦ ᐊᒻᒪ ᐊᓯᖏᓐᓄᑦ, 

ᖃᐅᒪᑦᑎᐊᙱᓐᓂᕐᒧᓐ, ᐅᓚᖕᓂᕐᒧᑦ ᐅᕝᕙᓘᓐᓃᑦ ᑐᐊᕕᓗᐊᕐᓂᕐᒧᑦ, ᐃᖅᑲᓇᐃᔮᕆᔭᐅᔪᖅ ᖃᓄᐃᓕᖓᓂᖓᓄᑦ



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐱᖁᑎᑦ ᑲᒪᒋᔭᐅᓂᖏᑦ 

ᐊᐱᖅᑯᑎ 1: ᖃᓄᐃᑦᑐᓂ ᐊᐱᕆᔭᕆᐊᖃᖅᐱ ᑭᕕᒃᓯᓚᐅᙱᓐᓂᕐᓂᒃ ᐅᕿᙱᑦᑐᒥ? 

1 – ᖃᓄᐃᓕᖓᓂᖃᖅᐸ ᐅᖁᒪᐃᑦᑐᖅ? 

2 – ᑭᓱᑦ ᐃᖅᑲᓇᐃᔭᕐᕕᖕᒥᑦ ᖃᓄᐃᓕᖓᓂᐅᔪᑦ ᐊᒃᑐᐃᔪᓐᓇᖅᐸᑦ ᓄᒃᑎᖅᓯᓇᓱᒡᓗᓂ ᐅᖁᒪᐃᑦᑐᒥᒃ? 

3 – ᑭᓲᕙᑦ ᓇᖕᒥᓂᖅ ᑭᒡᓕᒋᔪᓐᓇᖅᑕᑎᑦ? 

4 – ᖃᓄᐃᑦᑐᓂᒃ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᒃ (PPE) ᐱᓯᒪᔭᕆᐊᖃᖅᐱᓯ? 

ᐊᐱᖅᑯᑎ 2: ᖃᖓᒃᑯᓪᓕ ᐊᑐᕋᔭᖅᐱᓯ ᐃᑲᔪᕆᐊᓕᖕᓂ ᐱᓕᕆᔾᔪᑎᓂ ᐅᑯᓂᖓᐅᙱᑦᑐᖅ ᐊᐅᓚᐅᑎᓕᖕᓂᒃ 

ᑭᕕᒃᓯᔾᔪᑎᓕᖕᓂᒃ? 

 

ᐊᐅᓚᐅᑎᖃᖅᑐᑦ ᑭᕕᒃᓯᒍᑏᑦ (ᓲᕐᓗ ᑲᑭᐊᓕᒃ ᑭᕕᒃᓯᒍᑎᓕᒃ) ᐊᑐᖅᑕᐅᖃᑦᑕᖅᑐᑦ ᐱᖁᑎᓄᑦ ᐅᕿᙱᓗᐊᖅᑐᓄᑦ 

ᐊᖏᓗᐊᕐᑐᓄᓪᓘᓐᓃᑦ ᐃᑲᔪᕆᐊᓕᖕᓄᑦ (ᓲᕐᓗ ᐊᔭᐅᖃᑦᑖᒧᑦ) ᐅᕝᕙᓘᓐᓃᑦ ᑭᕕᑐᐃᓐᓇᕆᐊᒃᓴᖅ. 

 

ᓴᓇᕐᕈᑎᑦ 

ᐊᐱᖅᑯᑎ 1: ᑭᓲᖕᒪ ᐊᔾᔨᒌᙱᔾᔪᑎᖏᑦ “ᐊᑐᕈᓐᓃᖅᑎᑦᑎᓂᖅ” ᐊᒻᒪ “ᐊᑐᕈᓐᓂᖅᑎᑕᐅᔪᑦ ᓇᓗᓇᐃᔭᖅᑕᐅᓂᖏᓐᓂᒃ” 

ᐱᓕᕆᔾᔪᓯᐅᔪᑦ? 

“ᐊᑐᕈᓐᓃᖅᑎᑦᑎᓂᖅ” ᐅᖃᐅᓯᖅ ᐊᑐᖅᑕᐅᕙᒃᑐᖅ ᓇᓗᓇᐃᒃᑯᑎᒋᔭᐅᓪᓗᓂ ᓴᓇᕐᕈᑎ ᐃᑭᑦᑐᓐᓇᙱᓐᓂᖓᓂᒃ 

ᖁᐊᕐᓵᕐᓇᕐᓂᖓᓄᑦ ᐊᑐᕆᐊᒃᓴᖅ. ᓴᓇᕐᕈᑏᑦ ᐱᒋᐊᕈᓐᓇᙱᑦᑐᑦ ᐊᒻᒪᓗ ᑲᒪᒋᔭᐅᔪᓐᓇᕐᓗᑎᒃ ᓱᕋᒃᓯᒪᔪᓕᕆᓂᕐᒥᑦ 

ᐱᔪᓐᓇᐅᑎᖃᑦᑎᐊᖅᑐᒥᓐ. 

ᓄᖅᑲᖔᖅᑎᑕᐅᓂᖅ ᑐᑭᓕᒃ ᐃᓕᓯᓯᒪᔪᑦ ᐱᖁᑎᒧᑦ ᐅᕝᕙᓘᓐᓃᑦ ᓴᓇᕐᕈᑎᒧᑦ ᐊᔪᖅᓯᑎᖢᓂᔾᔪᒃ ᐅᕝᕙᓘᓐᓖᑦ ᐋᖅᑭᒐᓱᐊᖅᑕᐅᑎᓪᓗᒍ. 

ᐅᓇ ᓴᓇᕐᕈᑎ ᐊᑐᖅᑕᐅᔪᓐᓇᙱᑦᑐᖅ ᑭᓯᐊᓂ ᐋᖅᑭᒃᑕᐅᑎᐊᕈᓂ. 

 

ᐊᐱᖅᑯᑎ 2: ᑭᓲᖕᒪᑕ ᐱᖓᓱᑦ ᐅᐊᔭᖃᖅᑐᓂᒃ ᖁᐊᖅᓵᕐᓇᕈᑎᐅᔪᑦ? 

 

ᐅᐊᔭᓕᖕᒧᑦ ᓱᑲᓐᓂᖅ, ᓱᑲᓐᓂᖓᓂ ᐋᓐᓂᕈᑎᒋᒃᑲᓐᓂᑐᐃᓐᓇᕆᐊᓕᒃ ᐊᒻᒪᓗ ᐊᒃᑐᕐᓯᓗᓂ ᓱᑲᓐᓂᖅ.  

 

ᐃᑯᒪᒧᑦ ᐊᑦᑕᕐᓇᖅᑕᐃᓕᒪᓂᖅ ᐊᒻᒪᓗ ᓂᕈᑭᒃᑐᒥᑦ ᐱᕕᑭᒃᑐᑦ 

ᐊᐱᖅᑯᑎ 1: ᑭᓱᓂ ᐱᓯᒪᔭᕆᐊᖃᕐᓂᖅ ᐃᑭᑎᑦᑎᓂᐊᕐᓗᓂ ᐊᒻᒪ ᑕᒪᐅᖓᕈᓘᔭᖅᑎᑦᑎᑦᑕᐃᓕᓂᕐᒧᑦ? 

 

ᐅᕐᓱᐊᓘᑉ, ᐆᓇᕐᓂᐅᑉ, ᐋᒃᓯᔭᓐ ᐊᒻᒪᓗ ᐃᓚᐅᕐᓯᒪᔫᑉ ᖃᓄᐃᓕᕈᑎᒋᓇᔭᖅᑕᖏᑦ. 

 

ᐊᐱᖅᑯᑎ 2: ᐅᓇ PASS ᖃᓄᖅ ᐊᑐᖅᑕᐅᖃᑦᑕᕐᒪ ᐃᑭᑦᑐᒥᒃ ᖃᑦᑎᕆᓂᐊᕐᓗᓂ? 

 

1 – P: ᓄᓱᒡᓗᒍ ᐊᑦᑐᖏᖅᓯᒪᔾᔪᑖ 

2 – A: ᑐᕌᖅᑎᓪᓗᒍ ᑎᖕᒥᑳᕈᑖ ᑐᙵᓂᖓᓄᑦ ᐃᑯᐊᓚᔫᑉ 

3 – S: ᑎᒍᕐᔪᐊᓗᒍ ᑎᖕᒥᑳᓕᖅᑎᑦᑎᔾᔪᑖ 

4 – S: ᖃᑦᑎᕈᑎ ᐃᑭᑦᑑᑉ ᒥᒃᓵᓄᑦ ᓴᓂᒨᑲᑕᒡᓗᒍ



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 22 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᕐᓂᖅ ᓯᓚᒥᑦ ᐊᒻᒪ ᓄᓇᐃᓐᓇᕐᒥᓐ 

ᐊᐱᖅᑯᑎ 1: ᑭᓲᖕᒪᑕ ᖁᐊᖅᓵᕐᓇᖅᑐᑦ ᓴᓇᓗᓂ ᐃᓄᑭᑦᑐᒥ ᐊᒻᒪᓗ ᖃᓄᖅ ᐸᕐᓇᒃᓯᒪᔪᓐᓇᕋᔭᕐᐱ? 

ᖁᐊᖅᓵᕐᓇᖅᑐᑦ ᐅᑯᓂᖓ ᐃᓚᖃᕐᑐᑦ: ᑕᒻᒫᓯᒪᕝᕕᖕᒦᓐᓂᖅ, ᓯᓚᐃᓐᓇᕐᒦᓐᓂᖅ, ᐃᓄᑑᓗᓂ ᓴᓇᓂᖅ, ᓄᓇᐃᓐᓇᕐᒥ ᐆᒪᔪᓂ 

ᐅᐸᒃᑕᐅᓂᖅ 

ᐸᕐᓇᒃᐸᓪᓕᐊᓂᖅ ᐃᓚᖃᖅᑐᖅ: ᐋᓐᓂᖅᑐᕐᓯᐅᑎ/ᐆᒪᔪᓂ ᖃᐅᔨᒪᓂᖅ, ᐃᖏᕐᕋᖃᑎᖃᕐᓂᖅ 

ᖃᐅᔨᒪᑦᑎᐊᖅᑐᓂᒃ/ᐊᔪᙱᑦᑐᓂᒃ ᐃᓄᖕᓂᒃ, ᑕᒻᒫᕈᑎᒃᓴᓂᒃ ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ, ᖃᖓᐅᓇᔭᕐᒪᖔᑦ ᐊᒻᒪ 

ᓂᕿᒃᓴᑦ ᑭᖑᕙᕐᓂᕈᑎᒃ, ᐃᓱᒪᒃᑯᑦ ᐸᕐᓇᒃᓯᒪᓂᖅ ᐊᓯᙳᑐᐃᓐᓇᕆᐊᓕᖕᒧᑦ ᓯᓚᒥ 

 

ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᓂᖅ 

ᐊᐱᖅᑯᑎ 1: ᐃᖅᑲᓇᐃᔭᕐᕕᖕᒥᓐ, ᑭᓇᒥ ᐊᐱᕆᔪᓐᓇᖅᐱᑦ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᖃᖓᒃᑯᑦ 

ᑖᔅᓱᒥᖓ ᐊᐱᕆᔭᕆᐊᖃᖅᐱᓐ? 

 

ᐊᐱᕆᓗᒍ ᑲᒪᔨᒋᔭᐃᑦ ᑲᒻᐸᓂᐅᑉ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᓐᓂ ᑐᐊᕕᕐᓇᖅᑐᖅᑕᖃᓚᐅᕐᑎᓐᓇᒍ. 

 

ᖃᓄᐃᓐᓇᔭᖅᐸ ᐋᓐᓂᕈᒪ ᐃᖅᑲᓇᐃᔭᕐᕕᖕᒥᑦ? 

ᐊᐱᖅᑯᑎ 1: ᑭᓇᒧ ᐅᖃᕋᔭᖅᐱᑦ ᐃᖅᑲᓇᐃᔭᕐᕕᖕᒥᓐ ᐋᓐᓂᖅᑐᖃᕈᓂ? 

ᐃᖅᑲᓇᐃᔭᖅᑎᑦᑎᔩᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC). 

ᐊᐱᖅᑯᑎ 2: ᖃᓄᖅ ᐅᖃᐅᓯᖃᕋᔭᕋᕕᓐ ᐋᓐᓂᕐᑐᒥᑦ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᓄᑦ? 

ᑕᑕᑎᕐᓗᒍ “ᐃᖅᑲᓇᐃᔭᖅᑎᐅᑉ ᐅᓂᒃᑳᖏᑦ ᐋᓐᓂᕐᓂᕐᒧᑦ” ᑕᑕᑎᕆᐊᓕᖕᓂᒃ ᐊᒻᒪ ᐊᐅᓪᓚᖅᑎᓪᓗᒍ ᐅᑯᓄᖓ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. 

 



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder - ]Appendix 3.0: How Loud Is It?  

 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 24 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder - Appendix 3.0: How Loud is it?] 

 

  



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder - Appendix 3.1: WHMIS Pictograms] 

 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 26 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder - Appendix 3.2: Prevent the Spread] 

 

  



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder - Appendix 3.3: WHMIS Bingo] 

 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 28 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder - Appendix 3.3: WHMIS Bingo Terms List] 

 

  



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder - Appendix 5.0: Hazard Control] 

 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 30 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓚᓕᐅᔾᔭᐅᓯᒪᔪᖅ 5.1: ᖃᓄᐃᓕᐅᕈᑎᒥ ᖃᐅᔨᓴᕐᓂᖅ – ᖁᐊᖅᓵᕐᓇᖅᑐᒥ 

ᐊᐅᓚᑦᑎᓂᖅ 

ᒪᕐᕉᒃᑕᕐᓗᑎᒃ, ᐅᓄᕐᓗᑎᒃ, ᐅᕝᕙᓘᓐᓃᑦ ᑕᒪᒃᑭᕐᓗᑎᒃ, ᐅᖃᓕᒫᕐᓗᑎᒃ ᖃᓄᐃᓕᐅᕈᑎᑦ ᐊᒻᒪ ᐅᖃᐅᓯᖃᕐᓗᑎᒃ 

ᖁᐊᖅᓵᕐᓇᖅᑐᒥ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ. 

-------------------------------------- 

ᓯᑕᕙᓂ 16-ᓂ ᐅᑭᐅᖃᖅᑐᖅ ᐊᒻᒪᓗ ᓂᕿᓕᐅᕐᕕᖕᒥᓐ ᓴᓇᓪᓗᓂ ᐃᓐᓇᑐᖃᒃᑯᕕᖕᒥᑦ. ᐆᑦᑎᓯᓂᒃ 

ᓴᓗᒻᒪᕐᓴᐃᓇᓱᒃᖢᓂ, ᐃᒫᓃᑎᑦᑎᕙᒃᖢᓂ ᓴᓗᒻᒪᕐᓴᐅᑎᖃᖅᑐᒥ ᓴᙱᔪᒥᓐ. ᐊᑐᖃᑦᑕᖅᑐᖅ ᐊᒡᒑᓂᒃ 

ᖃᓄᐃᑎᑦᑕᐃᓕᓪᓗᒋᑦ ᐊᒡᒐᖏᑦ ᐊᒻᒪ ᑕᓕᖏᑦ. 

 

ᐊᓱᐃᓛᒃ ᓴᓇᓪᓗᓂ, ᓯᑕᕙᓂ ᐱᖓᓱᓂᒃ ᐊᖏᔪᓂᒃ ᐆᑦᑎᓯᓂᒃ ᑭᕕᒃᓯᕗᑦ ᐊᑕᐅᑦᑎᒃᑯᑦ ᑕᕝᕙᙵᑦ 

ᓴᓗᒻᒪᖅᓴᕈᑎᒋᔭᖓᓂᒃ, ᑖᒃᑯᐊ ᐆᑦᑎᓰᑦ ᐊᒡᒐᖓᓂ ᖁᐊᐃᖢᑎᒃ ᐃᒫᓅᑦ ᑲᑕᒃᑲᓐᓂᕐᖢᑎᒃ, ᑖᔅᓱᒪᙵᓪᓗ 

ᓯᕿᕐᕕᐅᓪᓗᓂ ᑮᓇᖓᑕ ᓴᓂᐊᒍᑦ ᐊᒻᒪ ᐃᔨᖓᓄᑦ ᓴᐅᒥᐊᓃᑦᑐᒧᑦ. ᑕᐅᑐᒍᓐᓇᓚᐅᙱᑦᑐᖅ ᑖᔅᓱᒨᓇ ᐃᔨᖓᒍ 

ᐱᓇᓱᐊᕈᓰᖕᓂᒃ ᒪᕐᕉᖕᓂ. ᓯᑕᕙᓂ ᖃᓄᐃᓚᐅᙱᑦᑐᖅ...ᑕᐅᑐᒃᑲᓐᓂᓕᓚᐅᕐᒪᓐ. 

 

ᑎᑎᕋᐅᓯᕆᓗᒋᑦ ᖁᐊᖅᓵᕐᓇᖅᑐᒥ ᐊᐅᓚᑦᑎᓂᐅᓇᔭᖅᑐᖅ ᖁᓛᓂ ᖃᓄᐃᓕᐅᕈᑎᕕᓂᕐᒥ:  

1. ᑭᓲᖕᒪᓐ ᖁᐊᖅᓵᕐᓇᕈᑎᖓ? 

2. ᖃᐅᔨᓴᕐᓗᒍ ᐅᓗᕆᐊᓇᕈᑎᖓ 

3. ᐱᐅᓂᖅᐹᒥᑦ ᓂᕈᐊᕐᓗᑎᑦ ᐊᐅᓚᑦᑎᒍᑎᐅᔪᓐᓇᖅᑐᒥᑦ ᖁᐊᖅᓵᕐᓇᖅᑐᒥ: 

a. ᐲᖅᓯᓂᖅ 

b. ᐃᓇᖏᖅᓯᔾᔪᑎ  

c. ᑲᒪᒋᔭᐅᓂᐊᕐᓂᖏᓐᓄᑦ 

d. ᐊᐅᓚᑦᑎᔨᒃᑯᓄᑦ 

e. ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (PPE) 

4. ᐊᑐᓕᖅᑎᓪᓗᒍ ᓂᕆᐊᕆᔭᐅᔪᖅ ᐊᐅᓚᑦᑎᒍᑎᐅᔪᓐᓇᖅᑐᖅ 

5. ᖃᐅᔨᓴᕐᓗᒍ ᐊᐅᓚᑦᑎᒍᑎᐅᑉ ᐊᑑᑎᖃᕐᓂᖓ  

 

 

(ᖃᓄᐃᓕᐅᕈᑎᕕᓂᖅ ᐱᔭᐅᓂᑯ ᐅᑯᐊ ᖃᕋᓴᐅᔭᒃᑯᑦ ᓴᖅᑭᔮᒐᖓᓂ ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (CCOHS): 

https://www.ccohs.ca/teach_tools/chem_hazards/case_studies.html ) 

  

https://www.ccohs.ca/teach_tools/chem_hazards/case_studies.html


 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder Appendix 6.0: Workers’ Basic Rights]  

 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 32 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓚᓕᐅᔾᔭᐅᓯᒪᔪᖅ 6.1: ᖃᓄᐃᓕᐅᕈᑎᒥ ᖃᐅᔨᓴᕐᓂᖅ – ᐃᖅᑲᓇᐃᔭᖅᑏᑦ 

ᐱᔪᓐᓇᐅᑎᖏᑦ 

ᑕᖅᑭᒐᓴᖕᓂᒃ ᐃᖅᑲᓇᐃᔮᒃᓴᒥ ᕿᓂᐊᓪᓚᓚᐅᖅᖢᓂ, ᑖᓐᑎ, ᐃᖅᑲᓇᐃᔮᖅᑖᑕᐃᓐᓇᖅᐳᖅ ᐅᕐᓱᖅᑖᕐᕕᖕᒥᓐ ᐊᒻᒪ 

ᓄᓇᓯᐅᑎᓄᑦ ᐅᐊᓴᖅᑕᐅᕝᕕᖕᒥᓐ. ᓇᖕᒥᓂᖃᖅᑎᐅᔪᖅ ᐃᖅᑲᓇᐃᔮᖅᑖᖅᑎᖢᓂᐅᒃ, ᐅᖃᖅᖢᓂ ᐱᓇᓱᐊᕈᓯᐅᑉ 

ᓄᙳᐊᓂ ᐃᖅᑲᓇᐃᔭᖃᑦᑕᕐᓂᐊᕐᓂᖓᓂᒃ ᓴᓇᖃᑎᖃᕐᓗᓂ 7-ᓂ ᐃᓅᓱᒃᑐᓂᒃ ᐊᖑᑎᓂᒃ, ᑕᒪᕐᒥᒃ 

ᐃᓕᓐᓂᐊᖅᑎᐅᓪᓗᓂ ᑕᒫᓂ. ᐃᖅᑲᓇᐃᔮᓄᑦ ᐊᐅᓚᑦᑎᔨ ᐊᔪᕈᓐᓃᕐᓴᖅᑎᓐᓂᐊᕐᖢᓂᐅ ᓄᓇᓯᐅᑎᓄᑦ 

ᐅᐊᓴᕈᑎᖃᕐᕕᖕᒥ. 

ᑖᓐᑎᐅᑉ ᓯᕗᓪᓕᖅᐹᖓᓂ ᐅᓪᓗᕐᒥ ᐃᖅᑲᓇᐃᔭᓕᖅᑎᓪᓗᒍ, ᐊᐅᓚᑦᑎᔨᐅ ᕿᓚᒥᕈᓗᒃ ᐊᔪᕈᓐᓃᕐᓴᖅᑎᖢᓂᐅᒃ 

ᓴᓇᔾᔪᑎᐅᔪᓂᒃ. ᑖᓐᑎ ᑕᐅᑐᒃᖢᓂ ᐊᓯᖏᓐᓂᒃ ᐊᖑᑎᓂ ᖃᓄᐃᓕᐅᕐᓂᖏᓐᓂᒃ, ᑭᓯᐊᓂᓕ ᐊᐱᕆᔭᕌᖓᑦ 

ᑭᐅᔭᐅᑦᑎᐊᖅᐸᙱᖢᓂ. 

ᓈᑦᑎᖑᔭᓛᕐᓂᐊᕐᒥ ᐅᓐᓄᓴᒃᑯᑦ ᐱᓕᕆᓐᓇᐅᓗᐊᕐᑎᓪᓗᒍ, ᐃᓚᖓ ᓄᓇᓯᐅᑎᓄᑦ ᐅᐊᓴᕈᑎ ᓱᕋᒃᖢᓂ ᓲᖃᐃᒻᒪ 

ᐆᓇᕐᓯᑎᑕᐅᓗᐊᕌᓪᓚᖕᓂᖅᖢᓂ. ᑖᓐᑎ ᑕᒫᓂ ᐃᖅᑲᓇᐃᔭᓚᐅᕐᖢᓂ ᕿᑲᓚᐅᑲᓕᕋᒥ ᑭᓯᐊᓂ, ᓴᓇᖃᑎᖓᓄ 

ᐃᓇᖏᖅᑕᐅᓪᓗᓂ. ᑖᓐᓇ ᐱᓕᕆᔾᔪᑎ ᓱᕋᒃᖢᓂ ᑕᐃᒪᐃᕌᓪᓚᓚᐅᖅᖢᑎᒃ. 

ᐃᖅᑲᓇᐃᔭᖅᑐᓄᑦ ᐊᐅᓚᑦᑎᔨ ᓂᙵᒃᑐᐊᓘᓪᓗᓂ ᐊᒻᒪ ᑖᓐᑎᒥ ᐱᒃᑲᖅᑎᑦᑎᓪᓗᓂ ᑲᒪᑦᑎᐊᙱᓐᓂᖓᓂᒃ. 

ᑖᓐᑎ ᑭᐅᓪᓗᓂ ᑖᓐᓇ ᐱᓕᕆᔾᔪᑎ ᖃᓄᐃᖃᐅᙱᓐᓂᕋᖅᖢᓂᐅ ᓄᖃᖓᓚᐅᙱᓐᓂᖓᓂᒃ. 

ᐊᐱᖅᑯᑎᒃᓴᑦ ᐅᖃᐅᓯᐅᔪᓐᓇᖅᑐᑦ: 

1. ᑭᓲᖕᒪᑕ ᐱᖓᓱᑦ ᐱᔪᓐᓇᐅᑎᒋᔭᐅᔪᑦ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ? 

2. ᑖᒃᑯᐊ ᐱᖓᓱᑦ ᑖᓐᑎᐅᑉ ᐱᔪᓐᓇᐅᑎᖏᑦ ᐃᓱᒪᒋᔭᐅᓂᑰᕚ?  

3. ᓇᓕᐊᒃ ᐱᔪᓐᓇᐅᑎᖃᕐᓂᖅ ᐃᓱᒪᒋᔭᐅᓯᒪᕙ ᐊᒻᒪ ᓇᓕᐊᒃ ᐃᓱᒪᒋᔭᐅᙱᖢᑎᒃ? 

 

 

(ᖃᓄᐃᓕᐅᕈᑎ ᐅᕙᙵᑦ ᐋᓐᑎᐅᕆᐅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᒥᓴᓐᑯᑦ ᓴᖅᑭᔮᒐᖓᓂᒃ: 

http://www.ohrc.on.ca/en/students%E2%80%99-handouts/case-study-1-darlene)  

http://www.ohrc.on.ca/en/students%E2%80%99-handouts/case-study-1-darlene


 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

[page holder - Appendix 9.0: Manual Materials Handling] 

 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 34 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓚᓕᐅᔾᔭᐅᓯᒪᔪᖅ 9.1: ᐱᖁᑎᓂᒃ ᑲᒪᒋᔭᖃᕐᓂᕐᒧᑦ ᖃᓄᐃᓕᐅᒐᒃᓴᑦ 

ᑭᐅᔾᔪᑎᒧᑦ ᓇᓗᓇᐃᒃᑯᑎ 

ᐊᔾᔨᒌᒃᑎᑦᑎᓗᑎᒃ ᓇᐃᓴᐅᑎᓂᒃ ᐊᒃᑐᐊᔪᓂᒃ ᖃᓄᐃᓕᐅᕈᑎᒃᓴᓄᑦ: 

ᒪᓕᒋᐊᓕᒃ ᖃᓄᐃᓕᐅᕐᓂᐅᔪᑦ 

2 ᑭᕕᖕᓂᐊᕐᑕᐃᓐ ᑎᒥᖕᓄᑦ ᖃᒡᓕᓯᒪᑎᓪᓗᒍ 

1. ᐅᕿᙱᑦᑐᒥᒃ 

ᑭᕕᒃᓯᓂᖅ 

 

 

 

2. ᐅᕿᙱᑦᑐᒥᒃ 

ᐊᔾᔭᕐᓯᓂᖅ 

 

 

 

3. ᐅᓯᓖᓂᖅ ᐱᖁᑎᓂᒃ 

 

 

  

1 ᑕᓪᓗᐃᑦ ᖁᖓᓯᕐᓄᑦ ᖃᒡᓕᒋᐊᕐᓗᒍ 

  

3 ᐃᓂᖃᖅᑎᓪᓗᒋᑦ ᐃᓄᒐᙳᐊᑎ ᐊᒡᒐᖕᓂ ᐃᓯᒐᖕᓂᓗ 

  

3 ᓱᒃᑲᐃᑦᑐᒥ ᐊᖁᕕᔾᔫᒥᓗᑎ 

  

1 ᑐᓄᐃ ᑐᑭᓕᐊᖅᑏᓐᓇᐅᔭᕐᓗᒍ 

  

2 ᐅᔾᔨᖅᓱᑦᑎᐊᕐᓗᑎᑦ ᐊᐅᓚᕙᓪᓕᐊᓗᑎᑦ ᑕᐃᑯᖓ ᑐᕌᖅᑕᕐᓄᑦ 

  

1 ᑕᓖᒃᑭᒃ ᑐᑭᓕᐊᖅᑎᓐᓇᓱᒡᓗᒋᑦ 

  

3 ᑭᕕᒐᓱᒃᑕᐃᑦ ᐅᕕᓕᒑᙱᒃᑲᓗᐊᕐᒪᖔᑦ ᖃᐅᔨᓇᓱᒡᓗᑎᑦ 

  

2 ᖃᐅᔨᒪᑎᑦᑎᓇᓱᐊᖅᐸᒡᓗᑎᑦ ᑕᑯᔪᓐᓇᑦᑎᐊᕆᐊᕐᓗᑎᑦ ᐅᖓᑖᓄᑦ 

ᐅᖁᒪᐃᑦᑑᑉ 

  

 

  



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓚᓕᐅᔾᔭᐅᓯᒪᔪᖅ 9.1: ᐱᖁᑎᓂᒃ ᑲᒪᒋᔭᖃᕐᓂᕐᒧᑦ ᖃᓄᐃᓕᐅᒐᒃᓴᑦ 

ᐃᓕᓐᓂᐊᖅᑎᓄᑦ ᐸᐃᑉᐹᖅ 

ᐊᔾᔨᒌᒃᑎᑦᑎᓗᑎᒃ ᓇᐃᓴᐅᑎᓂᒃ ᐊᒃᑐᐊᔪᓂᒃ ᖃᓄᐃᓕᐅᕈᑎᒃᓴᓄᑦ: 

ᒪᓕᒋᐊᓕᒃ ᖃᓄᐃᓕᐅᕐᓂᐅᔪᑦ 

 ᑭᕕᖕᓂᐊᕐᑕᐃᓐ ᑎᒥᖕᓄᑦ ᖃᒡᓕᓯᒪᑎᓪᓗᒍ 

1. ᐅᕿᙱᑦᑐᒥᒃ 

ᑭᕕᒃᓯᓂᖅ 

 

 

 

2. ᐅᕿᙱᑦᑐᒥᒃ 

ᐊᔾᔭᕐᓯᓂᖅ 

 

 

 

3. ᐅᓯᓖᓂᖅ ᐱᖁᑎᓂᒃ 

 

 

  

 ᑕᓪᓗᐃᑦ ᖁᖓᓯᕐᓄᑦ ᖃᒡᓕᒋᐊᕐᓗᒍ 

  

 ᐃᓂᖃᖅᑎᓪᓗᒋᑦ ᐃᓄᒐᙳᐊᑎ ᐊᒡᒐᖕᓂ ᐃᓯᒐᖕᓂᓗ 

  

 ᓱᒃᑲᐃᑦᑐᒥ ᐊᖁᕕᔾᔫᒥᓗᑎ 

  

 ᑐᓄᐃ ᑐᑭᓕᐊᖅᑏᓐᓇᐅᔭᕐᓗᒍ 

  

 ᐅᔾᔨᖅᓱᑦᑎᐊᕐᓗᑎᑦ ᐊᐅᓚᕙᓪᓕᐊᓗᑎᑦ ᑕᐃᑯᖓ ᑐᕌᖅᑕᕐᓄᑦ 

  

 ᑕᓖᒃᑭᒃ ᑐᑭᓕᐊᖅᑎᓐᓇᓱᒡᓗᒋᑦ 

  

 ᑭᕕᒐᓱᒃᑕᐃᑦ ᐅᕕᓕᒑᙱᒃᑲᓗᐊᕐᒪᖔᑦ ᖃᐅᔨᓇᓱᒡᓗᑎᑦ 

  

 ᖃᐅᔨᒪᑎᑦᑎᓇᓱᐊᖅᐸᒡᓗᑎᑦ ᑕᑯᔪᓐᓇᑦᑎᐊᕆᐊᕐᓗᑎᑦ ᐅᖓᑖᓄᑦ 

ᐅᖁᒪᐃᑦᑑᑉ 

  

 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 36 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓚᓕᐅᔾᔭᐅᓯᒪᔪᖅ 10.0:  

ᓴᓇᕐᕈᑎᓄᑦ ᐅᓗᕆᐊᓇᙱᑎᑦᑎᓂᕐᒧᑦ ᐱᓕᕆᐊᒃᓴᖅ 

ᑭᐅᔾᔪᑎᒧᑦ ᓇᓗᓇᐃᒃᑯᑎ 

ᐅᓗᕆᐊᓇᖅᑕᐃᓕᒍᑎ ᑕᒻᒪᙱᑦᑐᖅ ᑐᑭᓯᒋᐊᖅᑎᑦᑎᒍᑎ ᓇᓗᓇᐃᕐᓗᒍ: 

ᑐᑭᓯᒋᐊᖅᑎᑦᑎᒍᑎ ᐅᓗᕆᐊᓇᙱᑎᑦᑎᓂᕐᒧᑦ 

ᖃᓄᐃᓕᐅᕆᐊᖃᕐᓂᖅ 

2 ᐃᒪᐃᓕᐅᕐᐸᒡᓗᑎ ᐊᑐᓕᓚᐅᙱᓐᓂᕐᓂᒃ ᓴᓇᕈᑎᓂᒃ... 

1. ᐊᑐᕐᐸᙱᓪᓗᓯ ᓴᓇᕐᕈᑎᓂᒃ 

ᓱᕋᒃᓯᒪᕈᔪᒃᑐᓂᒃ 

 

2. ᐃᓕᓐᓂᐊᑦᑎᐊᖅᓯᒪᓗᑎᑦ 

 

3. ᐊᑐᕐᓗᑎᑦ ᓇᖕᒥᓂᖅ 

ᐋᓐᓂᖅᑕᐃᓕᔾᔪᑎᓂᑦ (PPE) 

 

4. ᐊᑐᕐᕆᐊᓕᓂᒃ ᐱᓕᕆᕝᕕᒥ 

ᐊᑐᖅᓗᑎᑦ 

 

5. ᐊᑐᕐᓗᑎᑦ ᐱᖁᑎᒥᒃ ᐊᒻᒪᓗ 

ᓴᓇᕐᕈᑎᒥᒃ ᓈᒻᒪᓛᖑᔪᓂᒃ 

 

6. ᐊᑐᕐᓗᑎᑦ ᐱᖁᑎᒥᒃ ᐊᒻᒪᓗ 

ᓴᓇᕋᕐᕈᑎᓂᒃ 

ᐊᔪᙱᑦᑎᐊᖅᑐᓂᒃ* 

 

 

  

5 ᐊᑐᖃᑦᑕᙱᓪᓗᓯ ᑭᔾᔮᕐᓯᓯᒪ ᒪᑐᐃᕐᓯᓇᓱᒃᑎᓪᓗᓯ ᐊᐅᒃᑕᔫᒥ 

ᐴᕐᒥᓐ... 

  

1 ᐃᓱᒪᒋᔭᕆᐊᖃᖅᑕᑦ ᐊᒻᒪ ᐱᔪᓐᓇᕐᓃᑦ ᐊᒃᑐᖅᑕᐅᔪᑦ... 

  

3 ᐃᔨᓄᑦ ᓴᐳᔾᔨᓯᒪᒍᑎ, ᓇᓗᓇᐃᒃᑯᑎᐅᕗᖅ ᒪᑯᓄᖓ... 

  

4 ᓯᐅᑎᓄᑦ ᓴᐳᔾᔨᓯᒪᒍᑎ, ᓇᓗᓇᐃᒃᑯᑎᐅᕗᖅ ᒪᑯᓄᖓ...  

  

6 ᐅᖅᓯᖅᑎᖅᓯᒪᑦᑎᐊᕐᓗᑎᒃ ᐊᒻᒪᓗ ᐊᓯᖏᑦ ᐱᓕᕆᔾᔪᓰᑦ 

ᐋᖅᑭᑦᑎᐊᖅᓯᒪᓗᑎᒃ... 

  

3 ᓯᐅᑎᓄᑦ ᑐᓵᓗᐊᔾᔭᐃᒃᑯᑎ, ᓇᓗᓇᐃᒃᑯᑎᐅᕗᖅ ᒪᑯᓄᖓ... 

  

4 ᐅᓇ ᖃᒥᓐᓇᔭᖅᑐᖅ ᑐᐊᕕᕐᓇᖅᑐᖃᕐᓂᖅᐸᑦ... 

  

6 ᓴᐴᓗᑕᐃᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑎᖏᑦ 

ᐃᓕᓯᒪᓗᑎᒃ... 

  

 

  



 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 37 

ᐃᓚᓕᐅᔾᔭᐅᓯᒪᔪᖅ 10.0:  

ᓴᓇᕐᕈᑎᓄᑦ ᐅᓗᕆᐊᓇᙱᑎᑦᑎᓂᕐᒧᑦ ᐱᓕᕆᐊᒃᓴᖅ 

ᐃᓕᓐᓂᐊᖅᑎᓄᑦ ᐸᐃᑉᐹᖅ 

ᐅᓗᕆᐊᓇᖅᑕᐃᓕᒍᑎ ᑕᒻᒪᙱᑦᑐᖅ ᑐᑭᓯᒋᐊᖅᑎᑦᑎᒍᑎ ᓇᓗᓇᐃᕐᓗᒍ: 

ᑐᑭᓯᒋᐊᖅᑎᑦᑎᒍᑎ ᐅᓗᕆᐊᓇᙱᑎᑦᑎᓂᕐᒧᑦ 

ᖃᓄᐃᓕᐅᕆᐊᖃᕐᓂᖅ 

 ᐃᒪᐃᓕᐅᕐᐸᒡᓗᑎ ᐊᑐᓕᓚᐅᙱᓐᓂᕐᓂᒃ ᓴᓇᕈᑎᓂᒃ... 

1. ᐊᑐᕐᐸᙱᓪᓗᓯ ᓴᓇᕐᕈᑎᓂᒃ 

ᓱᕋᒃᓯᒪᕈᔪᒃᑐᓂᒃ 

 

2. ᐃᓕᓐᓂᐊᑦᑎᐊᖅᓯᒪᓗᑎᑦ 

 

3. ᐊᑐᕐᓗᑎᑦ ᓇᖕᒥᓂᖅ 

ᐋᓐᓂᖅᑕᐃᓕᔾᔪᑎᓂᑦ (PPE) 

 

4. ᐊᑐᕐᕆᐊᓕᓂᒃ ᐱᓕᕆᕝᕕᒥ 

ᐊᑐᖅᓗᑎᑦ 

 

5. ᐊᑐᕐᓗᑎᑦ ᐱᖁᑎᒥᒃ ᐊᒻᒪᓗ 

ᓴᓇᕐᕈᑎᒥᒃ ᓈᒻᒪᓛᖑᔪᓂᒃ 

 

6. ᐊᑐᕐᓗᑎᑦ ᐱᖁᑎᒥᒃ ᐊᒻᒪᓗ 

ᓴᓇᕋᕐᕈᑎᓂᒃ 

ᐊᔪᙱᑦᑎᐊᖅᑐᓂᒃ* 

 

 

  

 ᐊᑐᖃᑦᑕᙱᓪᓗᓯ ᑭᔾᔮᕐᓯᓯᒪ ᒪᑐᐃᕐᓯᓇᓱᒃᑎᓪᓗᓯ ᐊᐅᒃᑕᔫᒥ 

ᐴᕐᒥᓐ... 

  

 ᐃᓱᒪᒋᔭᕆᐊᖃᖅᑕᑦ ᐊᒻᒪ ᐱᔪᓐᓇᕐᓃᑦ ᐊᒃᑐᖅᑕᐅᔪᑦ... 

  

 ᐃᔨᓄᑦ ᓴᐳᔾᔨᓯᒪᒍᑎ, ᓇᓗᓇᐃᒃᑯᑎᐅᕗᖅ ᒪᑯᓄᖓ... 

  

 ᓯᐅᑎᓄᑦ ᓴᐳᔾᔨᓯᒪᒍᑎ, ᓇᓗᓇᐃᒃᑯᑎᐅᕗᖅ ᒪᑯᓄᖓ...  

  

 ᐅᖅᓯᖅᑎᖅᓯᒪᑦᑎᐊᕐᓗᑎᒃ ᐊᒻᒪᓗ ᐊᓯᖏᑦ ᐱᓕᕆᔾᔪᓰᑦ 

ᐋᖅᑭᑦᑎᐊᖅᓯᒪᓗᑎᒃ... 

  

 ᓯᐅᑎᓄᑦ ᑐᓵᓗᐊᔾᔭᐃᒃᑯᑎ, ᓇᓗᓇᐃᒃᑯᑎᐅᕗᖅ ᒪᑯᓄᖓ... 

  

 ᐅᓇ ᖃᒥᓐᓇᔭᖅᑐᖅ ᑐᐊᕕᕐᓇᖅᑐᖃᕐᓂᖅᐸᑦ... 

  

 ᓴᐴᓗᑕᐃᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑎᖏᑦ 

ᐃᓕᓯᒪᓗᑎᒃ... 

  

 

  



 

 

 ᐃᓅᓱᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᕐᕈᓗᐊᕿᑦᑕᐃᓕᓂᕐᒧᑦ ᓇᓗᓇᐃᒃᑯᑕᖅ 38 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓚᓕᐅᔾᔭᐅᓯᒪᔪᖅ 11.0: ᖃᓄᐃᓕᐅᕈᑎᒥ ᖃᐅᔨᓴᕐᓂᖅ – ᐃᑭᑎᑦᑎᑦᑕᐃᓕᓂᖅ 

ᕼᐊᐃ, ᐅᕙᖓ ᓯᐸᓐᓱ. ᐃᖅᑲᓇᐃᔭᖅᖢᖓ ᐃᒪᐃᓚᐅᕐᓯᒪᒐᒪ. ᐅᓪᓘ ᐃᓚᐃᓐᓇᖓᓂ ᐃᖅᑲᓇᐃᔭᖅᐸᒃᖢᓂ 

ᐊᑖᑕᒪ ᐱᖃᓐᓇᕆᔭᖓᓄᑦ. ᕿᔪᓕᕆᓂᕐᒥᓐ ᐱᓕᕆᐊᖃᕐᒪᑦ ᐊᒻᒪ ᐃᑲᔪᓚᐅᖅᐸᒃᖢᒍ.  

ᐊᔪᐃᓛᒃ ᐅᕐᓱᐊᓗᖕᒧᑦ ᐊᑐᕐᖢᖓ ᓴᓗᒻᒪᕐᓴᐃᓇᓱᖢᖓ ᐃᓕᔾᔨᕕᖕᓂᒃ ᕿᔪᓂ ᒪᑐᓕᖕᓂᒃ. ᐃᓄᑑᓪᓗᖓ 

ᓴᓇᓪᓗᖓ ᓲᖃᐃᒻᒪ ᐊᑖᑕᒪ ᐱᖃᓐᓇᕆᔭᖓ ᐱᓕᕆᕈᓘᔭᓚᐅᕐᒪ ᐊᒻᒪᓗ ᑖᔅᓱᒥᖓ ᖃᔅᓰᒻᒪᕆᒃᖢᖓ 

ᐱᓕᕆᐊᖃᕐᓯᒪᓪᓗᖓ.  

ᑐᐊᕕᖅᑐᒃᓴᐅᓐᓂᕋᒪ ᒑᓴᓖᒥ ᐊᓐᓄᕌᒃᑲ ᑯᕝᕕᕆᓪᓗᒋᑦ. ᐅᓐᓃᑦ – ᐊᓈᓇᒪ ᐅᐊᓴᕐᓂᐊᕐᒥᔭᖏᓐ. 

ᑖᕐᓯᕙᓪᓕᐊᓕᕐᖢᓂᓗ, ᑖᓐᓇ ᓯᕌᖅᑐᖅ ᓴᓂᑦᑎᐊᓐᓃᑦᑐᖅ ᐃᑭᖢᒍ, ᑕᕝᕙᓕ ᖃᓄᐃᑳᓪᓚᒃᑐᐊᓘᓪᓗᓂ.  

ᐃᒪᓐᓇᑳᓪᓛᓗᒃ ᑕᒫᙵᑐᐃᓐᓇ ᑭᓱᓕᒫᑦ ᐃᑭᑦᑐᐊᓘᓪᓗᑎᒃ ᐊᑕᐅᑦᑎᒃᑯᑦ. ᐊᓯᐊᓂᒃ ᐃᖅᑲᐅᒪᓗᐊᙱᑦᑐᖓ. 

ᐅᖃᐅᔾᔭᐅᓚᐅᕐᑐᖓ ᓇᓂᔭᐅᔪᓐᓇᐃᓪᓕᓂᓐᓂ ᐃᑲᕐᕌᖕᓂᒃ ᒪᕐᕉᖕᓂᒃ. ᒪᒥᓴᕐᓂᖅ ᐊᒃᓱᕈᕐᓇᖅᑐᐊᓘᓚᐅᕐᑐᖅ 

ᐊᒻᒪᓗ ᕿᓕᕈᒃᑲ ᑕᕝᕙᐅᖏᓐᓇᕐᓂᐊᓕᖅᖢᑎᒃ, ᑭᓯᐊᓂᓕ ᐃᓅᖤᑐᐊᕋᒪ. 

1. ᐅᓇ ᖃᓄᐃᑦᑑᕙ ᐃᑭᓐᓂᐅᔪᖅ? 

2. ᓯᐸᓐᓱ ᖃᓄᐃᓕᐅᓪᓗᐊᓚᐅᕐᐸ ᐃᑭᑦᑐᖃᔾᔮᙱᒻᒪ?  

3. ᖃᓄᐃᓕᐅᕈᓐᓇᕋᔭᓚᐅᕐᐸ ᐃᑭᑦᑐᖅ ᖃᒥᑎᓐᓇᓱᒡᓗᓂᐅᒃ? 

4. ᐃᖅᑲᓇᐃᔭᕐᕕᖕᒥ ᑕᐃᒪᐃᓕᒍᓂ, ᖃᓄᐃᓕᐅᓪᓗᐊᕐᐳ ᓯᐸᓐᓱ ᒫᓐᓇ? 

 

 

(ᖃᓄᐃᓕᐅᕈᑎᕕᓂᖅ ᐱᔭᐅᓂᑯ ᐅᑯᐊ ᖃᕋᓴᐅᔭᒃᑯᑦ ᓴᖅᑭᔮᒐᖓᓂ ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (CCOHS): 

https://www.ccohs.ca/teach_tools/chem_hazards/case_studies.html ) 

  

https://www.ccohs.ca/teach_tools/chem_hazards/case_studies.html


 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᑉ ᐊᔪᕈᓐᓃᕐᓴᕈᑎᖏᑦ 39 

 


